
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᓄᕕᐱᕆ 2, 2012 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, ᕌᓐ 

ᐃᐊᓕᐊᑦ, ᔫ ᐃᓄᒃ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ 

ᓂᓐᖓᖅ, ᔮᓂ ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ 

ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ 

ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ 

ᑐᑐ. 

 

>>ᑲᑎᒪᓯᒋᐊᖅᑐᑦ 9:00ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ ᐃᖅᓱᒃᑏ. ᑲᔪᓯᓚᐅᖏᓐᓂᑦᑎᓐᓂ ᒥᔅᑕ 

ᐅᓲᑖᐱᒃ ᑐᒃᓯᐊᓂᒃᑯᑦ ᒪᑐᐃᖅᓯᖁᓪᓗᒍ 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᐅᓪᓛᒃᑯᑦ. ᑲᔪᓯᓗᑕ ᑲᑎᒪᔾᔪᑎᒃᓴᑎᓐᓄᑦ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᑮᓇᐅᔭᓕᕆᓂᕐᒧᑦ ᒥᓂᔅᑕ. 

ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 213 - 3(3): 

ᑭᖑᓪᓕᖅᐹᖅᓯᐅᑦ ᐅᓂᒃᑳᖅ ᒥᓂᔅᑕᐅᑉ 

ᕿᒥᕐᕈᑎᑕᖏᓐᓂᑦ ᐃᒥᐊᓗᓕᕆᓂᕐᒧᑦ 

ᒪᓕᒐᕐᒥᒃ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᓪᓛᒃᑯᑦ ᓄᓇᕗᒻᒥᐅᓪᓗ 

ᐃᖃᓗᒃᑑᑦtᐊᕐᒥᐅᓪᓗ. ᐅᖃᖅᑏ, ᐅᓪᓗᒥ 

ᓂᑯᕕᑦᑐᖓ ᑐᓴᖅᑎᑦᑎᒍᒪᓪᓗᖓ ᒪᓕᒐᓕᐅᖅᑎᓂᑦ 

ᐃᒥᐊᓗᓕᕆᓂᕐᒧᑦ ᖃᐅᔨᓴᖅᑎᐅᓚᐅᖅᑐᓂᒃ. 

ᑖᒃᑯᐊ ᒪᕐᕉᖕᓄᒃ ᐊᕐᕌᒎᓐᓄᒃ ᖃᐅᔨᓴᕆᐊᖅᑏᑦ 

ᐳᓚᕋᓚᐅᕐᒪᑕ ᓄᓇᕗᒻᒥ ᓄᓇᓕᖕᓂ ᐊᒻᒪᓗ 

ᐅᖃᓕᒪᐅᑎᖃᖅᑐᑎᑦ ᓄᓇᓕᖕᓂ ᖃᓄᖅ ᐃᒥᐊᓗᒃ 

ᑲᒪᒋᔭᐅᑦᑎᐊᕈᓐᓇᕐᒪᖔᑦ. 

 

ᑖᒃᑯᐊ ᖃᐅᔨᓴᖅᑎᐅᔪᑦ ᑐᓐᖓᕕᓕᐅᓚᐅᖅᑐᑦ 

ᐱᖁᔭᓕᐅᕈᑕᐅᒍᓐᓇᖅᑐᒥᑦ ᐃᓱᒪᖏᑎᒍᑦ 

ᓄᓇᕗᒻᒥᐅᑦ. ᑖᒃᑯᐊ ᐊᐅᓚᔾᔪᑕᐅᓂᐊᖅᑐᑦ 

ᐃᒥᐊᓗᓕᒫᓄᑦ ᓄᓇᕗᒥ. ᐅᖃᖅᑏ, 

ᒪᓕᒐᓕᐅᖅᑎᓕᒫᑦ ᖃᐅᔨᒪᖕᒪᑕ ᑕᒪᓐᓇ 

ᐊᑦᑐᐃᓯᐊᖅᓯᒪᖏᒻᒪᑦ ᑕᒪᒃᑯᓂᖓ ᐊᑐᖃᑦᑕᖅᑐᓂᑦ. 

 

ᑕᒪᒃᑯᐊ ᑐᑭᓯᒋᐊᕈᑎᒃᓴᐃᑦ ᐊᑐᓂ ᓄᓇᓕᖕᓂᑦ 

ᐱᔾᔪᑎᒋᓪᓗᒍ ᐃᒥᐊᓗᒃ 

ᐊᑐᖅᑕᐅᑦᓯᐊᖃᑦᑕᕆᐊᖃᕐᓂᖓᓂᑦ ᑐᓴᖅᑕᑦᑎᓐᓂ 

ᑕᕝᕙᓂ. ᑖᒃᑯᐊ ᐅᓂᒃᑳᑦ ᑭᖑᓪᓕᖅᐹᑦ 

ᓄᖅᑲᑎᑦᓯᓂᖅ ᐋᓐᓂᖅᑎᕆᓂᕐᒥᑦ ᐃᓚᐅᔪᑦ 

ᐊᑐᓕᖁᔭᐅᔪᓂᑦ, ᑖᒃᑯᓄᖓ ᐊᓯᔾᔨᐅᑕᐅᖁᔭᐅᔪᑦ 

ᐃᒥᐊᓗᓕᕆᓂᕐᒧᑦ ᓄᓇᕗᒻᒥ. ᑖᒃᑯᐊ 

ᓴᖅᑭᓐᓂᐊᕋᒃᑭᑦ ᐅᓪᓗᒥ. 

 

ᐊᐱᕆᕙᒃᑲ ᖁᕕᐊᓲᑎᖃᖁᓪᓗᒋᑦ ᑖᒃᑯᓂᖓ 

ᐃᓚᐅᔪᓕᒫᓄᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐅᖃᐅᓯᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

ᐊᖓᔪᖅᑳᑉ ᐅᖃᐅᓯᖓ 214 - 3(3): 

ᐊᑯᑭᑦᑐᒃᑯᑦ-ᓄᓇᕘᒃᑯᑦ ᑲᑐᔾᔨᓂᖏᑦ 

ᐅᖃᐅᓯᕐᒧᑦ ᐃᓕᖅᑯᓯᕐᒧᓪᓗ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᒥᓂᔅᑕᐅᓪᓗᖓ 

ᐅᖃᐅᓯᓕᕆᓂᕐᒧᑦ ᐱᖅᑯᓯᓕᕆᓂᕐᒧᓪᓗ 

ᐊᑎᓕᐅᕈᑎᖃᓚᐅᕋᒪ ᓄᑖᒥ ᐊᑯᑭᑦᑐᑦ ᓄᓇᕗᓪᓗ 

ᑐᑭᓯᐅᒪᖃᑎᒌᒍᑎᒋᓂᐊᖅᑕᖏᓐᓂᒃ ᑕᒫᓂ 

ᐊᐅᔭᐅᖅᑲᐅᔪᖅ. 

 

ᐅᖃᖅᑏ, ᑖᓐᓇ ᓄᑖᖅ ᐅᐃᒍᒋᔭᐅᓂᐊᖅᑐᖅ 

ᐃᓕᓴᖅᓯᔪᖅ ᐊᑯᑭᑦᑐᑦ ᐊᒻᒪᓗ ᓄᓇᕗᑦ 

ᐅᖃᐅᓯᖃᑎᒌᖕᒪᑕ ᑕᐃᒪᓐᖔᓗᒃ ᐊᒻᒪᓗ 

ᐃᓕᖅᑯᓯᖃᑎᒌᑦᑐᑎᒃ. ᑕᒪᓐᓇ ᓇᓗᓇᐃᖅᓯᔪᖅ 

ᑐᑭᓯᐅᒪᖃᑎᒌᓐᓂᑦᑎᓐᓂ ᐊᔾᔨᒌᖏᑦᑐᓂᑦ 

ᐱᒻᒪᕆᐅᔪᓂᑦ ᓴᓐᖏᐸᓪᓕᐊᔾᔪᑎᒋᔪᓐᓇᖅᑕᑎᓐᓂ 

ᐃᑲᔫᑎᒋᓗᒋᓪᓗ ᐅᑭᐅᑕᖅᑐᒥᐅᓄᑦ ᐃᓄᖏᓐᓄᑦ.  

 

ᑖᒃᑯᐊ ᒐᕙᒪᐅᔪᑦ ᑕᒪᒃᑮᒃ ᐊᖏᖅᑐᑦ ᐅᖃᖅᑏ, 

ᑖᒃᑯᐊ ᐅᖃᓕᒪᖃᑎᒌᖃᑦᑕᕐᓂᐊᕐᓂᕐᒥᖕᓂᒃ, ᑖᒃᑯᐊ 

ᐃᓄᐃᑦ ᐅᖃᐅᓯᖏᑦ ᓴᖅᑭᔮᖅᑎᑕᐅᑎᓪᓗᒋᑦ 

ᐃᓕᖅᑯᓯᖏᓪᓗ ᐊᕕᒃᑐᖅᓯᒪᓂᕆᔭᑦᑎᓐᓂ. 

ᐊᖏᔪᖅᑲᐅᑎᖁᑎᕗᑦ ᐱᓕᕆᖃᑎᒌᖕᓂᐊᓕᖅᑐᑦ 

ᐋᖅᑭᒃᓱᐃᓗᑎᑦ ᖃᓄᐃᓕᖓᓂᐊᕐᓂᖏᓐᓂᑦ ᑖᒃᑯᐊ 

ᐱᓕᕆᐊᖑᓂᐊᖅᑐᑦ ᖃᑦᓯᐅᓂᐊᖅᑐᓂᑦ 

ᑕᖅᑭᑲᓪᓚᖕᓂᑦ. ᑖᒃᑯᐊ ᐊᐃᑉᐸᕇᒡᓗᑎ 

ᐅᖃᓕᒪᖃᑎᒌᖃᑦᑕᕈᑕᐅᓂᐊᖅᑐᓂᑦ ᑕᒪᑐᒧᖓ 

ᐱᒋᐊᖅᑎᑕᐅᔪᒧᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᓕᕆᐊᖃᖅᑐᖅ 

ᐱᕙᓪᓕᐊᔪᓕᕆᓂᕐᒧᑦ. ᒥᓂᔅᑕ ᑕᑉᑑᓇ. 

ᖃᕆᓴᐅᔭᓯᐅᑎᓕᕆᓂᕐᒧᑦ ᑲᑎᒪᓂᕐᔪᐊᖅ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᑦ ᖁᕐᓗᖅᑐᒥᐅᓪᓗ. ᐅᖃᖅᑏ,  

ᑐᓴᖅᑎᑦᑎᒍᒪᒐ ᒪᓕᒐᓕᐅᕐᕕᖕᒧᑦ ᓄᓇᕗᒻᒥ 

ᑐᑭᓯᒋᐊᕈᑎᒃᓴᐃᑦ ᑖᒃᑯᐊ ᑲᑎᒪᓚᐅᖅᑐᑦ ᐃᖃᓗᓐᓂ 

ᐅᑐᐱᕆ 30 ᐊᒻᒪ ᓄᕕᐱᕆ 1 ᐃᑉᐸᒃᓴᖅ. 

 

ᑖᒃᑯᐊ ᑲᑎᒪᕕᔾᔪᐊᖅᑐᑦ ᓴᖅᑭᑎᑕᐅᓚᐅᖅᑐᑦ 

Nunavut Broadband-ᑯᑦ ᑯᐊᐳᕋᐃᓴᒃᑯᖏᓐᓂᒃ 

ᑲᑎᑎᑦᓯᓪᓗᑎᒃ ᓄᓇᕗᒻᒥᐅᓂᒃ ᑲᓇᑕᒥᐅᓂᓪᓗ 

ᐅᖃᐅᓯᖃᖅᐸᓪᓕᐊᓪᓗᑎᒃ ᑕᒪᒃᑯᓂᖓ ᓄᑖᓂᒃ 

ᐱᓕᕆᔾᔪᑕᐅᔪᓂᒃ ᓄᓇᕗᒻᒥᐅᓄᑦ ᑭᖒᒪᒋᔭᐅᔪᓄᑦ. 

ᑭᒡᒐᖅᑐᐃᔩᑦ ᒐᕙᒪᒃᑯᓐᓄᑦ ᓇᒻᒥᓂᖃᖅᑐᓄᓪᓗ 

ᐃᓚᐅᓚᐅᖅᑐᑦ ᐋᖅᑭᑦᑐᐃᓪᓗᑎᒃ ᓯᕕᑐᔪᒧᑦ 

ᐸᕐᓇᐅᑕᐅᓂᐊᖅᑐᒥᒃ ᑐᓴᖃᑦᑕᐅᑎᓕᕆᓂᕐᒧᑦ 

ᐊᒻᒪᓗ ᓱᑲᔪᒃᑯᑦ ᑲᕆᓴᐅᔭᖃᕈᑕᐅᓂᐊᖅᑐᒥᒃ 

ᓄᓇᕗᒻᒥ. 

 

ᖃᐅᔨᒪᔭᐅᒻᒪᑕ ᑕᒪᒃᑯᐊ ᑐᓴᖃᑦᑕᐅᑎᓕᕆᓂᖅ 

ᐱᒻᒪᕆᐅᒻᒪᑕ ᑕᒫᓂ ᐱᕙᓪᓕᐊᑎᑦᓯᓂᐊᕐᓗᓂ 

ᑮᓇᐅᔭᓕᕆᓂᕐᒥᒃ ᓄᓇᕗᒥ ᐃᓚᐅᒋᐊᖃᕐᒪᑕ, 

ᓄᓇᕗᒻᒥᐅᓪᓗ ᐊᑐᕈᓐᓇᕆᐊᖃᕐᒪᑕ 

ᐊᑭᑐᓗᐊᓐᖏᑦᑐᓂᒃ ᓱᕋᑦᑕᓗᐊᓐᖏᑦᑐᓂᓪᓗ 

ᐱᖁᑎᓂᒃ. 

 

ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᕐᓂᖅ Nunavut 

Broadband-ᑯᓐᓂᒃ ᐃᑲᔫᑎᓂᐊᖅᑐᖅ ᑖᒃᑯᓂᖓ 

ᖃᕆᓴᐅᔭᒃᑯᑦ ᑐᑭᓯᒋᐊᕈᑎᖃᕐᓂᖅ ᓄᓇᕗᒥ 

ᐱᐅᓯᓂᖅᓴᐅᓗᒍ, ᐃᓱᒪᓕᓐᓂᐊᕐᒪᑦ ᑕᒪᓐᓇ 2016 

ᐃᓇᖏᖅᑕᐅᔾᔫᔮᕋᓂ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔫᓕᕆᔨᒃᑯᓪᓗ ᑕᒪᑐᒪ ᓇᐅᒃᑯᓕᒫᖅ 

ᒐᕙᒪᓕᕆᓂᒃᑯᑦ ᐋᖅᑭᑦᓱᐃᓇᓱᐊᕐᓂᐊᖅᑯᑦ, 

ᐃᓚᐅᔪᓪᓗ ᐱᖃᑎᒋᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

2. ᒥᓂᔅᑕᐅᑉ ᐅᖃᐅᓯᖏᑦ. ᒥᓂᔅᑕ  



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑐᓕᕆᓂᕐᒧᑦ, ᓯᕗᓕᖅᑎ. 

ᐃᓕᓴᐃᓂᕐᒧᑦ ᑲᑐᔾᔨᖃᑎᒌᒃᑐᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᐅᓪᓛᒃᑯᑦ ᐅᖃᖅᑎᑦᑎᔨ. 

ᐅᖃᖅᑎᑦᑎᔨ, ᐅᓪᓗᒥ ᓇᖏᖅᓯᔪᖓ ᐅᖃᐅᑎᔪᒪᓪᓗᒋᑦ 

ᒪᓕᒐᓕᐅᖅᑎᐅᖃᑎᒃᑲ ᓄᑖᒥᒃ ᑲᑐᔾᔨᖃᑎᒌᓕᕐᓂᐅᔪᒥᒃ 

ᓄᓇᕗᑦ ᒐᕙᒪᒃᑯᖏᓐᓄᑦ. ᓄᓇᑦᓯᐊᑉ ᒐᕙᒪᒃᑯᖏᓐᓄᑦ 

ᓄᓇᕗᒻᒥᓗ ᓯᓚᑦᑐᖅᓴᕐᕕᒃᑯᓐᓄᑦ, ᐊᕕᑦᑐᖅᓯᒪᓂᕗᑦ 

ᐊᖏᖃᑎᒌᒍᑎᓕᐅᕋᑖᓚᐅᖅᑐᑦ ᐱᓕᕆᔾᔪᑎᑦᓴᓂᒃ 

ᐊᒥᖅᑳᖃᑎᒌᒍᒪᓪᓗᑎᒃ ᐃᓐᓇᕐᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ. ᑖᓐᓇ ᐊᖏᖃᑎᒌᒍᑦ 

ᓄᓇᕗᒻᒥ ᐊᑐᖃᑦᑕᕈᓐᓇᕈᑕᐅᓂᐊᖅᑐᖅ, ᓄᓇᑦᓯᐊᑉ 

ᒐᕙᒪᒃᑯᖏᑕ ᐃᓐᓇᕐᓄᑦ ᑎᑎᕋᕆᐅᖅᓴᓂᕐᒧᑦ 

ᐅᖃᓕᒫᕆᐅᖅᓴᓂᕐᒧᓪᓗ ᐊᒻᒪᓗᑦᑕᐅᖅ 

ᐃᓕᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑎᑦᓯᒍᑎᖏᓐᓂᒃ 

ᐃᓕᓐᓂᐊᕐᕕᑦᑕ ᐃᓗᐊᓂ. 

ᐋᔩᖃᕈᑎᒋᐊᔾᔨᐊᕈᓐᓇᖅᓱᑎᒍᓪᓗ 

ᐋᖅᑭᑦᓱᐃᓂᐊᖅᑎᓪᓗᑕ ᓇᒻᒥᓂᖅ ᓄᓇᕗᒻᒧᑦ 

ᑐᕌᖓᔪᓂᒃ ᐃᓕᓐᓂᐊᖅᑎᑦᓯᔾᔪᑎᑦᓴᓂᒃ 

ᐊᔾᔨᓕᐅᕈᓐᓇᕐᓂᐊᕐᖢᑎᒍᓗ. 
 

ᐅᑐᐱᕆ ᐱᒋᐊᕋᑖᖅᑎᓪᓗᒍ ᑭᒡᒐᖅᑐᖅᑎᕗᑦ 

ᐃᓕᓐᓂᐊᕐᓂᓕᕆᔨᒃᑯᓐᓂ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓂᓪᓗ ᔭᓗᓇᐃᕝᒧᐊᓚᐅᖅᐳᑦ 

ᓈᓚᒋᐊᖅᑐᕐᖢᑎᒃ ᐅᓂᒃᑳᕆᐊᖅᑐᖃᑦᑕᖅᑐᓂᒃ 

ᓄᓇᑦᓯᐊᑉ ᒐᕙᒪᒃᑯᖏᑕ ᐃᓕᓐᓂᐊᕐᓂᓕᕆᔨᒃᑯᖏᓐᓂᒃ. 

ᐃᓕᖅᑯᓯᓕᕆᔨᒃᑯᑦ ᐃᖅᑲᓇᐅᔭᖅᑐᓕᕆᔨᒃᑯᖏᓐᓂᓪᓗ 

ᐃᓐᓇᕐᓄ ᑎᑎᕋᕆᐅᖅᓴᓂᕐᒥᒃ ᐅᖃᓕᒫᕆᐅᖅᓴᓂᕐᒥᓪᓗ 

ᐃᓕᓐᓂᐊᖅᑐᓕᕆᓂᕐᒧᓪᓗ 

ᐃᓕᓐᓂᐊᖅᑎᑦᓯᔾᔪᑎᖏᓐᓂᒃ 

ᐱᓕᕆᔾᔪᑎᖏᓐᓂᓪᓗᑦᑕᐅᖅ. ᑕᒪᓐᓇ 

ᑐᑭᓯᕚᓪᓕᕐᓇᖅᑐᒻᒪᕆᐅᓚᐅᖅᑐᖅ ᐊᑑᑎᖃᖠᐊᖅᑐᓂᓗ 

ᑲᑎᒪᓂᖏᑦ, ᐅᐸᑦᓯᒪᔪᓪᓗ ᖁᕕᐊᓱᒻᒪᕆᓚᐅᖅᑐᑦ 

ᑲᑐᔾᔨᖃᑎᒌᒍᒪᓂᕐᒥᓐᓂᒃ ᑕᒪᑐᒧᖓ 

ᐱᓕᕆᖃᑎᒌᓐᓂᒃᑯᑦ ᐋᖅᑭᑦᑕᐅᓯᒪᔪᒥᒃ. 

ᓱᓕᔪᖅᓴᖅᑐᒍᑦ ᑕᒪᓐᓇ ᐱᒋᐊᕈᑎᐅᓂᐊᕐᓂᖓᓂᒃ 

ᐊᔾᔨᒌᑦᓴᐃᓐᓇᕐᒥᒃ ᐱᕚᓪᓕᕈᑎᒋᓂᐊᖅᑕᕗᑦ 

ᑲᑐᔾᔨᖃᑎᒌᖕᓂᕗᑦ ᐃᓚᐅᖃᑕᐅᔪᓕᒫᑦ 

ᐃᑲᔪᕐᓂᖃᖃᑦᑕᕐᓗᑎᒃ ᐱᓕᕆᔾᔪᑎᑦᓴᑦᓯᐊᖏᓐᓂᒃ 

ᐃᓕᓐᓂᐊᖅᑎᑦᓯᔾᔪᑎᑦᓴᖏᓐᓂᓪᓗ 

ᒪᓕᑦᑎᐊᕐᓂᖅᓴᐅᖁᓪᓗᒋᑦ 

ᐃᓕᓐᓂᐊᕈᑎᒋᔭᐅᒋᐊᓕᖏᓐᓂᒃ ᐃᓐᓇᐃᑦ. 
 

ᑖᓐᓇ ᐱᒋᐊᒃᑲᓐᓂᕈᑎᒻᒪᕆᐅᓂᐊᖅᑐᖅ 

ᐱᓕᕆᐊᖑᓂᐊᕐᓂᖏᓐᓂᒃ 

ᐋᖅᑭᒋᐊᖅᑕᐅᒃᑲᓐᓂᖅᐸᓪᓕᐊᓂᖓᑕ ᐃᓐᓇᕐᓄᑦ 

ᐃᓕᓐᓂᐊᖅᑐᓕᕆᓂᖅ ᓄᓇᕗᒻᒥ. ᓄᓇᑦᑎᐊᕐᒥᐅᑦ 

ᑲᔪᓯᑦᑎᐊᕈᑎᖃᖅᓯᒪᔪᒻᒪᕇᑦ ᐃᓐᓇᕐᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ  

ᐃᓕᓐᓂᐊᕈᑎᑦᓴᓕᐅᖃᑦᑕᕐᓂᖏᑦ. 

ᖁᕕᐊᓱᒻᒪᕆᑦᑐᒍᓪᓗ, ᐃᔅᓯᕙᐅᑖᖅ, 

ᐊᑐᕈᓐᓇᕐᓂᐊᓕᕋᑦᑎᒍ ᐱᓕᕆᔾᔪᑎᑦᓴᖏᑦ 

ᑐᕌᒐᓕᖅᑎᒋᐊᒃᑲᕐᓗᒋᓪᓗ ᓄᓇᕗᒻᒥᐅᓄᑦ. 

 

ᐅᖃᖅᑎᑦᑎᔨ, ᖃᐅᔨᒪᒐᕕᑦ ᐊᑐᐃᓐᓇᐅᑎᑦᓯᓂᖅ 

ᐊᒥᓲᓂᖅᓴᓂᒃ ᓇᓖᕌᕈᑎᒃᓴᓂᒃ ᐃᓐᓇᕐᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐱᓕᒻᒪᒃᓴᐃᒍᑎᑦᓴᓂᓪᓗ 

ᓯᕗᓪᓕᐅᑎᓯᒪᔪᒪᔪᒍᑦ ᑕᒪᑉᑕᒥ. ᑖᓐᓇ 

ᓄᑖᓐᖑᕆᐊᖅᑕᐅᓂᖓ ᑲᑐᔾᔨᖃᑎᒌᓐᓄᑦ 

ᓄᓇᑦᑎᐊᕐᒥᐅᓄᑦ ᐅᕙᑦᑎᓐᓄᓪᓗ 

ᐃᑲᔫᑎᖃᕐᓂᐊᖅᑐᖅ ᐃᓚᐅᖃᑦᑕᐅᑎᓂᕐᒧᑦ 

ᐃᓐᓇᕐᓂᒃ ᐃᓕᓐᓂᐊᖅᑎᓂᒃ ᐸᖅᑭᑦᑎᐊᕐᓗᑎᒡᓗ 

ᐃᓕᑉᐸᓪᓕᐊᖏᓐᓇᕈᒪᓂᖏᑦ. 

ᑲᔪᓯᑦᑎᐊᕈᑎᖃᕈᓐᓇᕐᓂᖏᓐᓂᓪᓗ 

ᐃᓕᓐᓂᐊᕈᒪᓂᖏᓐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑏ ᐋᕆᐊᒃ. 

2. ᒥᓂᔅᑐᐄᑦ ᐅᖃᐅᓯᖏᑦ. ᐃᖅᑲᖅᑐᐃᕕᓕᕆᓂᕐᒧᑦ 

ᒥᓂᔅᑕ ᓯᐅᑦᓴᒃ. 

ᐃᓅᒍᓐᓃᓛᕈᓯᕐᓄᑦ ᐃᑲᔫᑎᓕᐊᖅ 

ᐃᖅᑲᖅᑐᐃᔪᓕᕆᔨᒃᑯᓐᓄᑦ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ ᐅᖃᖅᑏ. ᒥᓂᔅᑕᐅᓪᓗᖓ 

ᒪᓕᒐᓕᕆᓂᖕᒧᑦ ᖁᕕᐊᓱᒻᒪᕆᒃᑐᖓ 

ᓴᖅᑭᑦᑎᒋᐊᒃᓴᖅ ᓄᓇᕘᑉ ᑐᑭᒧᐊᒃᑎᑦᓯᐊᕐᓂᐊᖅᐸᑦ 

ᒪᓕᒐᓕᐅᕐᕕᒃ. 

 

ᐊᒥᓱᑦ ᓄᓇᕘᒥᐅᑦ ᐃᓅᒍᓐᓃᖅᓯᒪᖕᒪᑕ 

ᕿᒪᐃᔾᔪᑎᒃᓴᒥᓂᒃ ᑎᑎᕋᖅᓯᒪᒐᑎᒃ ᖃᑕᓐᖑᑎᒥᓄᑦ. 

ᑖᒃᑯᐊ ᐱᖁᑎᖏᑦ ᑎᒍᔭᐅᖃᑦᑕᕐᒪᑕ ᒐᕙᒪᒃᑯᓐᓄᑦ 

ᐸᐸᑦᑎᔨᐅᔪᒧᑦ ᒪᓕᒐᐃᑦ ᒪᓕᓪᓗᒋᑦ. 

 

ᐃᓅᒍᓐᓃᖅᑐᐃᑦ ᕿᒪᐃᓯᒪᒐᑎᒃ ᑎᑎᕋᖅᓯᒪᔪᒥᒃ 

ᖃᓄᐃᖁᔨᒍᑎᓂᑦ ᖁᕝᕙᓯᓐᓂᖅᓵᓘᕗᖅ ᓄᓇᕗᒻᒥ 

ᖃᓪᓗᓈᓃᑦᑐᑦ ᓇᓕᖅᑭᐅᑎᓗᒋᑦ. ᐱᔾᔪᑕᐅᕗᖅ 

ᓄᓇᕗᒥᐅᑦ ᖃᐅᔨᒪᓐᖏᓗᐊᒧᑦ ᑕᐃᒪᐃᑦᑐᒥᒃ 

ᑎᑎᕋᖅᓯᒪᔪᖃᕈᓐᓇᕆᐊᒃᓴᒥᓂᒃ ᐊᒻᒪᓗ ᐃᓄᒃᑎᑑᒥᒃ 

ᐱᑕᖃᓐᖏᓐᓂᖓᓄᑦ. ᑕᐃᒪᓐᓇᐃᓐᓂᖓᓄᑦ 

ᐱᓕᕆᕕᕗᑦ ᓴᖅᑮᓯᒪᕗᑦ ᓄᓇᕗᒻᒥ  

ᐃᓅᒍᓐᓃᓛᕈᓯᕐᓄᑦ ᐃᑲᔫᑎᓕᐊᒥᒃ 

ᖃᓪᓗᓇᐅᔭᕈᓐᓇᖏᑦᑐᑦ ᑎᑎᕋᕈᓐᓇᖅᓯᓕᖁᓪᓗᒋᑦ 

ᖃᓄᐃᖁᔭᒥᓂᒃ ᐃᓅᒍᓐᓃᕈᑎᒃ. 

 

ᓄᓇᕗᒻᒧ ᐃᓅᒍᓐᓃᓛᕈᓯᕐᓄᑦ ᐃᑲᔫᑎᒃ 

ᑐᑭᓯᒋᐊᕈᑎᖃᖅᐳᖅ ᑕᒪᒃᑯᓂᖓ 

ᐅᖃᐅᓯᖅᑕᖏᓐᓂᓪᓗ ᐊᒻᒪᓗ ᐆᑦᑑᑎᓕᐊᒥᒃ 

ᑎᑎᕋᖅᓯᒪᔪᒥᒃ. ᓯᐅᕗᓪᓕᐅᕗᕐᓗ ᑕᐃᒪᓐᓇᐃᑦᑐᖅ 

ᐃᓄᒃᑎᑑᓕᖓᔪᖅ. 

 

ᑖᒃᑯᐊ ᖃᓪᓗᓈᑎᑐᑦ ᐃᓄᒃᑎᑐᓪᓗ 

ᑐᓂᐅᖅᑲᐅᑕᐅᓂᐊᖅᑐᑦ ᐱᐊᓂᑐᐊᖅᑲᑕ. 

ᒪᓕᒐᓕᕆᔨᒃᑯᑦ ᐱᓕᕆᖃᑎᖃᖅᑐᑦ 

ᓴᖅᑭᑎᑦᓯᕙᓪᓕᐊᓪᓗᑎᒃ ᐃᓄᐃᓐᓇᖅᑐᑦ 

ᐅᐃᕖᒃᑯᓪᓗ ᐊᔪᕐᓇᕈᓐᓃᑐᐊᖅᐸᑦ. 

 

ᐱᓕᕆᕕᒃ ᐱᓕᕆᖃᑎᖃᒻᒥᔪᖅ 

ᑐᓴᖃᑦᑕᐅᑎᓕᕆᔨᓂᒃ ᒐᕙᒪᐅᖃᑎᒌᓕᕆᔨᒃᑯᓐᓂ 

ᑖᒃᑯᓂᖓ ᓄᓗᓇᐃᔭᐃᓪᓗᑎᒃ 

ᑐᓴᖃᑦᑕᐅᑎᓕᕆᔾᔪᑕᐅᓂᐊᖅᑐᓂᒃ, 

ᓈᓚᐅᑎᒃᑰᖅᑐᒃᓴᓂᒃ ᐊᒻᒪᓗ ᑎᑎᕋᖅᓯᒪᔪᓂᒃ 

ᓄᓇᕘᒥᐅᓄᑦ ᐱᔭᐅᒍᓐᓇᕐᓂᐊᖅᑐᓄᑦ. 

 

ᒪᓕᒐᓕᕆᔨᒃᑯᑦ ᐱᓕᕆᖃᑎᖃᕐᒥᔪᑦ 

ᒐᕙᒪᐅᖃᑎᒌᓕᕆᔨᓂᒃ 

ᑐᓂᐅᖅᑲᐅᑕᐅᓂᐊᕐᓂᖏᓐᓂᒃ ᒐᕙᒪᒃᑯᑦ 

ᑐᓴᐅᒪᑎᑦᓯᔨᖏᓐᓄᑦ. 

 

ᑕᒪᓐᓇ ᐱᔭᕆᐊᑭᓐᓂᖅᓴᐅᓕᖁᓇᖅᑑᒐᓗᐊᖅ 

ᓄᓇᕘᒥᐅᓄᑦ ᐋᖅᑭᒃᓱᐃᑎᓪᓗᒋᑦ ᕿᒪᐃᒍᑎᒃᓴᒥᓂᒃ 

ᕿᒪᑦᑕᒥᓄᑦ.  

 

ᑕᒪᓐᓇ ᑲᔪᓯᓯᒪᓂᐊᖅᑐᖅ ᑐᓂᐅᖅᑲᐅᑕᐅᓂᖓ 

ᑖᔅᓱᒪᐅᑉ ᑐᑭᒧᐊᒍᑎᑦᓴᐅᑉ ᓄᓇᕘᒧᑦ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 2. 

ᒥᓂᔅᑕᐃᑦ ᐅᖃᐅᓯᐅᖏᑦ. ᒥᓂᔅᑕ ᐱᓕᕆᐊᖃᖅᑐᖅ 

ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 218 - 3(3): ᐊᑯᑭᑦᑐᑦ 

ᐊᑐᖅᑕᖏᑦ ᑲᔪᓯᑦᑎᐊᕐᓂᖓ ᐸᓐᓂᖅᑑᒥ 

(ᐋᕆᐊᒃ) 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᐅᓪᓛᒃᑯᑦ 

ᓂᕈᐊᖅᑕᐅᓯᒪᕕᓐᓃᑦᑐᑦ. ᐅᖃᖅᑎᑦᑎᔩ, 

ᖁᕕᐊᓱᒃᑐᖓ ᓇᓗᓇᐃᖅᓯᔪᓐᓇᕋᒪ 

ᑲᔪᓯᑦᑎᐊᖅᓯᒪᓂᖓᓐᓂᒃ ᐃᖃᓗᓕᕆᓂᕐᒧᑦ 

ᓇᑦᑎᓕᕆᓂᕐᒧᓪᓗ ᐱᓕᕆᕕᑦᑎᓐᓂ ᐊᕐᕌᒍᓄᑦ 

ᒪᕐᕉᖕᓄᑦ. ᑲᓛᖦᖡᑦ ᓄᓈᓕᓐᓂ ᖃᐅᔨᒪᓂᖏᓐᓂᒃ 

ᐃᓕᓴᐃᓯᒪᓂᖏᑦ ᖃᐅᔨᓴᖅᓯᓐᓈᖅᖢᑎᒃ 

ᖃᓕᕋᓕᖕᓂᐊᖃᑦᑕᕈᓐᓇᕐᒪᖔᑦᑕ 

ᓯᑯᐃᖅᓯᒪᓕᖅᑎᓪᓗᒍ ᐃᒪᕕᖕᒥ. 

 

ᓴᖅᑭᓚᕿᓯᒪᔪᖅ ᐱᓕᕆᐊᑦ, ᑲᑐᔾᔨᖃᑎᒌᒃᑐᑎᒃ 

ᐸᖕᓂᖅᑑᒥᑦ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᐊᐅᔭᐅᓚᐅᖅᑐᖅ. ᖃᐅᔨᒪᓂᖏᓐᓂᒃ 

ᐃᓕᓴᐃᔾᔪᑎᖃᕐᓂᖅ ᐊᔪᕆᖅᓱᐃᓪᓗᑎᒃ ᐃᒪᕕᖕᒥᑦ 

ᖃᓕᕋᓕᓐᓂᐊᕈᓯᕐᓂᖅ ᑲᓛᖦᓖᑦ ᓄᓈᓐᓂᑦ 

ᖃᓕᕋᓕᓐᓂᐊᖅᑎᖏᓐᓄᑦ ᐸᖕᓂᖅᑑᕐᒨᖅᓯᒪᓚᐅᖅᑐᑦ 

ᐱᓕᕆᖃᑎᖃᕆᐊᖅᑐᖅᑐᑎᒃ 9-ᓂᒃ 

ᖃᓕᕋᓕᓐᓂᐊᖅᑎᓂᒃ. 

 

ᐅᖃᖅᑎᑦᑎᔩᑦ, ᖁᕕᐊᓱᑦᑎᐊᖅᑐᑦ ᐅᖃᕈᓐᓇᕋᒪ 

ᑲᔪᓯᑦᑎᐊᓚᐅᕐᓂᖓᓐᓂᒃ 

ᐱᓕᕆᒻᒪᕆᖕᓂᐅᓚᐅᖅᑐᓪᓗ 

ᓱᓇᒃᑯᑖᖅᑕᖅᓯᒪᓂᖏᓐᓄᓪᓗ ᓄᓇᓕᖓᓐᓂᑦ. 

ᑐᓐᖓᕕᓕᐅᖅᓯᒪᔪᒍᑦ ᐱᕙᓪᓕᐊᑎᑦᓯᒍᓐᓇᕐᓂᕐᒧᑦ 

ᓄᓇᓕᖕᓂᒃ ᐅᒥᐊᔾᔪᐊᒃᑯᑦ 

ᖃᓕᕋᓕᓐᓂᐊᕈᓐᓇᕐᓂᕐᒥᑦ ᐸᖕᓂᖅᑑᒥ. 

ᐃᓱᒪᓇᖅᑐᖅ ᓯᕗᓂᒃᓴᑦᑎᓐᓂ ᐊᑐᕈᓐᓇᓛᕋᑦᑎᒍᑦ 

ᐸᖕᓂᖅᑑᑉ ᐃᖃᓗᓕᕆᓂᕐᒧᑦ ᐱᕙᓪᓕᐊᑎᔅᓯᓂᕐᒧᑦ 

ᐃᔾᔪᐊᒐᒃᓴᐅᓗᑎᒃ ᐊᓯᖏᓐᓄᑦ ᓄᓇᓕᖕᓄᑦ 

ᓄᓇᕘᒥ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 2. 

ᒥᓂᔅᑕᐃ ᐅᖃᐅᓯᖏᑦ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ 

ᐃᐊᓕᐊᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 352 - 3(3): 

ᓂᕆᔭᒃᓴᖃᓗᐊᓐᖏᑦᑐᓕᕆᓂᖅ 

ᐊᑕᐅᓯᐊᕌᕐᓂᒃᑯᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ 

ᓂᑯᕕᑦᑐᖓ ᐃᓕᓴᖅᓯᒍᒪᓪᓗᖓ ᐊᑐᓃᖅᑐᓂᒃ 

ᑲᑐᔾᔨᖃᑎᒌᓪᓗ ᐅᔾᔨᕈᓱᓕᖅᐹᓪᓕᖅᑎᑦᑎᒐᓱᐊᖅᑐᑦ 

ᓂᕿᖃᑦᑎᐊᕆᐊᖃᕐᓂᖕᒥᒃ ᓄᓇᕘᒥᑦ. 

 

ᐅᖃᖅᑏ, ᐃᑉᐸᒃᓴᖅ ᓴᖅᑭᑦᓯᓚᐅᕋᒪ ᑳᒃᑐᑦ 

ᓈᓴᖅᑕᐅᓯᒪᒥᓂᑦ 2012 ᑕᒪᓐᓇ 

ᐅᖃᐅᓯᖃᑐᐃᓐᓇᖏᑦᑐᖅ ᓂᕿᖃᑦᑎᐊᖏᓐᓂᕐᒥᑦ 

ᑲᑕᓕᒫᒥᑦ ᑭᓯᐊᓂ ᐅᖃᐅᓯᖃᖅᑐᑦ ᑕᒧᒃᑯᓄᖓ 

ᐊᔪᓴᖅᑐᓄᑦ ᓂᕿᑖᕐᕕᐅᓲᓂᑦ. ᑕᕝᕙᓂ 

ᐅᖃᖅᑕᐅᓯᒪᖕᒪᑦ 18 ᐳᓴᓐᑎᒥᑦ 

ᐅᓄᖅᓯᒋᐊᖅᓯᒪᓕᕐᒪᑕ ᑖᒃᑯᐊ ᓄᓇᕗᒻᒥᐅᑦ 

ᐊᑐᖃᑦᑕᖅᑐᑦ ᓂᕿᑖᕐᕕᖕᒥ. 

 

ᓂᖀᑦ ᐊᑭᑐᔪᐊᓘᑎᓪᓗᒋᑦ ᐅᑭᐅᑕᖅᑐᒥᑦ ᓂᖀᑦ 

ᑕᒪᓐᓇ ᑕᑯᒃᓴᐅᑎᑕᐅᔪᖅ ᖃᕋᓴᐅᔭᒃᑯᑦ facebook-

ᑯᑦ ᓂᕆᑎᑦᑎᓂᖅ ᖃᑕᓐᖑᑎᒃᑲᓂᑦ ᑖᓐᓇ 

ᐱᒋᐊᖅᑎᑕᐅᓚᐅᖅᑐᖅ ᐊᐅᔭᖅ. 

 

ᐅᖃᖅᑏ, ᖃᑕᓐᖑᑎᒌᑦ ᓄᓇᕗᒥ ᐃᓛᒃ 

ᐊᖏᓂᖅᓴᓂᑦ ᑮᓇᐅᔭᓂᑦ ᐊᑐᖃᑦᑕᕐᒪᑕ ᑲᓇᑕᒥᐅᑦ 

ᓴᓂᖏᓐᓂᑦ, ᓄᓇᕗᒥᐅᑦ ᓴᓂᕐᕙᐃᖃᑦᑕᖅᑐᑦ 25 

ᐳᓴᓐᑎᖏᓐᓂ ᑮᓇᐅᔭᓕᐊᖏᑕ ᓂᕿᑖᕈᑎᒃᓴᓂ 11 

ᐳᓴᓐᑎᑐᐃᓐᓇᐅᑎᓪᓗᒍ ᖃᓪᓗᓈᑦ ᓄᓇᖏᓐᓂ. 

ᑕᒪᓐᓇ ᐊᒃᓱᕈᓐᓇᕐᒪᑦ ᐊᐃᑉᐸᖃᖏᑦᑐᓄᑦ 

ᐃᓐᓇᑐᖃᕐᓄᑦ ᑮᓇᐅᔭᓕᐅᑦᑎᐊᖏᑦᑐᓄᓪᓗ 

ᐃᓄᓕᕆᔨᓃᑦᑐᓄᓪᓗ. 

 

ᐅᖃᖅᑏ, ᑖᒃᑯᐊ ᓈᓴᐃᓂᖅ ᑳᑦᑐᓂᑦ 2002 

ᐅᓂᒃᑳᖅᓯᒪᔪᑦ ᐊᑐᓕᖁᔭᓕᐅᖅᓯᒪᔪᖅ 

ᖃᑦᓯᑲᓪᓚᖕᓂᑦ ᑖᒃᑯᐊ ᑮᓇᐅᔭᐃᖁᓪᓗᒋᑦ 

ᐅᑭᐅᑕᖅᑐᒥᑦ ᐃᓄᓕᕆᓂᕐᒧᑦ ᐅᑭᐅᑕᖅᑐᒥᑦ: 

 

ᐃᒪᓐᓇᐃᓕᔪᖅ: 

1. ᐊᑐᓕᖁᔨᕗᑦ ᓴᖅᑭᑎᑦᑎᓗᑎᑦ 

ᒐᕙᒪᑐᖃᒃᑯᑦ ᐅᑭᐅᑕᖅᑐᒥᑦ 

ᓂᕿᖃᕈᑕᐅᓂᐊᖅᑐᓄᑦ ᑮᓇᐅᔭᓂᑦ 

ᑕᒪᓐᓇ ᓯᕗᒧᐊᒍᑕᐅᖁᓪᓗᒍ ᓄᓇᓕᖕᓂᑦ 

ᓂᕿᑭᒃᓴᖅᑐᓂᑦ ᐅᑭᐅᑕᖅᑐᒥᑦ. 

 

2. ᐋᖅᑭᑦᓯᓗᑎᑦ ᓈᒻᒪᒃᑐᓂᑦ ᑮᓇᐅᔭᓂᑦ 

ᐃᓕᓐᓂᐊᕐᕕᖕᒥ 

ᐅᓪᓛᕈᒻᒥᑕᕈᑕᐅᖃᑦᑕᓂᐊᖅᑐᓂᑦ 

ᓄᓇᕗᓕᒫᒥᑦ. 

 

3. ᑮᓇᐅᔭᐃᕐᓗᓂᓗ ᓄᓇᓕᖕᓂ 

ᐱᖁᑎᕐᔪᐊᓂᑦ ᐅᑭᐅᑕᖅᑐᒥᑦ ᐃᓚᐅᓗᑎᑦ 

ᓴᓇᔭᐅᓂᖏᑦ ᑕᒪᒃᑯᐊ ᓄᓇᓕᒻᒥ 

ᐃᑲᔫᑕᐅᔪᓐᓇᖅᑐᑦ ᓲᕐᓗ ᐱᓐᖑᐊᕐᕖᑦ 

ᐊᒻᒪᓗ ᖁᐊᖃᐅᑎᖏᑦ. 

 

ᐅᖃᖅᑏ, ᑖᒃᑯᐊ ᑎᓕᐅᖅᐸᒃᑲ ᒐᕙᒪᒃᑯᑦ 

ᐃᓱᒪᖅᓴᖅᓯᐅᖁᓪᓗᒋᑦ ᑮᓇᐅᔭᓂᑦ ᑐᓂᓯᒐᔭᕐᒪᖔᑕ 

ᑖᒃᑯᓄᖓ ᓂᕿᑖᕐᕕᐅᖃᑦᑕᖅᑐᓄᑦ 

ᐃᑲᔫᑎᒐᔭᖅᑐᓂᑦ. 

 

ᓇᓪᓕᓇᖃᑦᑕᕐᒪᑦ ᐊᒥᓱᑦ ᓄᓇᓖᑦ ᓲᕐᓗ 

ᐃᒃᐱᐊᕐᔪᖕᒥᐅᑎᑐᑦ ᐊᓯᖏᓪᓗ ᓄᓇᓖᑦ ᐊᑐᕋᓱᖕᒪᑕ 

ᐃᒪᓐᓇ ᐃᑲᔫᑎᒐᓱᐊᖅᑕᒥᓂᒃ ᐃᒪᓐᓇ 

ᐃᓕᓐᓂᐊᕐᕕᖕᒥ ᓂᕆᑎᑦᑎᖃᑦᑕᕐᓗᑎᑦ. ᑭᓯᐊᓂ 

ᑖᓐᓇ ᐃᑲᔫᑕᐅᔪᖅ ᐃᑲᔪᖅᑕᐅᔭᕆᐊᖃᕐᒪᑦ 

ᒐᕙᒪᒃᑯᓐᓂᑦ ᐱᒋᐊᖅᓯᒪᔪᓂᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐅᖅᑯᕐᒥᐅᓄᑦ ᒥᓂᔅᑕ ᐋᕆᐊᒃ. 

2012-ᒥ ᖁᓪᓕᐅᓂᖅᓴᓂᑦ ᐃᓕᓐᓂᐊᖅᑐᑦ 

ᐱᔭᕇᖅᓯᔪᑦ ᑲᖏᖅᑐᒑᐱᒻᒥ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᓇᖏᖅᓯᔪᖓ ᒫᓐᓇ 

ᐃᓕᓐᓂᐊᖅᑎᓂᑦ ᑲᖏᖅᑐᒑᐱᒻᒥ ᒍᓚᐃᑦ 12-ᒥ 

ᐱᔭᕇᖅᑎᓪᓗᒋᑦ ᖁᕕᐊᓲᑎᒋᔭᐅᓂᐊᖅᑐᓂᑦ ᐅᓐᓄᒃ. 

ᑕᐃᒪ ᐃᓕᓐᓂᐊᕐᕕᐅᑉ ᐃᖃᐃᓕᓴᕐᕕᖓ 

ᑕᑕᑦᑎᐊᕐᓂᐊᕐᒥᖕᒪᑦ ᐃᓄᖕᓂᑦ ᑕᐃᒃᑯᐊ 

ᐅᐱᒋᔭᐅᓗᑎᑦ ᑲᖏᖅᑐᒑᐱᖕᒥ ᑲᖏᖅᑐᒑᐱᖕᒥᐅᓂᑦ. 

 

ᑖᒃᑯᐊ ᑕᐃᒫᒃ ᐱᔭᕇᖅᐸᓪᓕᐊᔪᑦ 

ᓯᕗᓕᑦᑎᐊᖃᑦᑕᕐᒪᑕ ᑕᒪᒃᑯᓂᖓ ᓱᕈᓯᕐᓂᑦ 

ᐃᓕᓐᓂᐊᖅᑎᐅᔪᓂᑦ ᐊᒻᒪᑦᑕᐅᖅ ᐃᖅᑲᓇᐃᔮᒃᓴᒧᑦ 

ᖃᓪᓕᕚᓪᓕᖃᑦᑕᕐᒪᑕ ᐃᓕᓐᓂᐊᓂᖅᓴᒃᑲᓐᓂᒧᓪᓗ 

ᖃᓪᓕᕚᓪᓕᖃᑦᑕᕐᒪᑕ. ᒫᓐᓇ 

ᐃᖅᑲᓇᐃᔭᖅᑎᖁᑎᑖᕈᒪᖕᒪᑕ ᒐᕙᒪᒃᑯᑦ 

ᐅᔭᕋᓐᓂᐊᑎᒃᑯᑦ ᐊᓯᖏᓪᓗᑦᑕᐅᖅ. ᒫᓐᓇᐃᓛᒃ, 

ᓲᕐᓗ ᑕᐃᒪ ᐱᓕᕆᕕᖃᕋᒪ ᐃᓕᖅᑯᓯᓕᕆᔨᒃᑯᓐᓂᑦ 

ᐃᓄᖕᓂᑦ ᖃᓄᖅ ᐃᖅᑲᓇᐃᔭᖅᑎᖁᑎᖃᓕᖅᑐᓂ 

81 ᐳᓴᓐᑎᒥᑦ ᑖᒃᑯᐊ ᒐᕙᒪᒃᑯᑦ 

ᑕᐃᒪᐃᑉᐸᓪᓕᐊᖁᒐᓗᐊᕋᒃᑭᑦ, ᑖᒃᑯᐊ ᓯᕗᓕᕐᒪᑕ 

ᑕᒫᓂᒥᐅᑕᓂᑦ ᐃᖅᑲᓇᐃᔭᖅᑎᑖᖅᐸᓪᓕᐊᔪᓂᑦ. 

 

ᑖᒃᑯᐊ ᐅᐱᒋᒻᒪᕆᒃᑲᒃᑭᑦ ᖁᓗᐊᖅ 

ᐃᓕᓐᓂᐊᕐᕕᖓᓂᑦ 2012-ᒥ 

ᖁᕕᐊᓲᑎᒋᔭᐅᓂᐊᖅᑐᑦ ᐅᓐᓄᒃ: 

 

ᔫᐊᓂ ᐸᓕᑦᑐᖅ 

ᒫᒡᒍᓚ ᐱᐅᓐᖏᑦᑐᖅ 

ᓵᓐ ᓯᑑᕙᑦ 

ᔮᓱᐊ ᖃᖅᑲᓯᖅ 

ᐃᐊᕙᓐ ᓲᑦᓯᐅᓪ 

ᓖᐋᓐ ᕼᐊᐃᓐᓄᒃ 

ᓇᑖᓴ ᐸᓂᑉᐸᒃ 

ᑎᐅᕆᒃ ᕼᐊᐃᓐᓄᒃ 

ᔫᑎ ᐸᓪᓗᖅ, ᐊᒻᒪᓗ 

ᓴᐃᓚᔅ ᓄᖃᖅᑎᖅ ᐊᐃᐱᓕ. 

 

ᖁᔭᓐᓇᒦᒃ ᐅᖃᖅᑎᑦᑎᔩ 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖃᒪᓂᑦᑐᐊᒥᑦ 

ᒪᓕᒐᓕᐅᖅᑎ. ᒥᔅᑕ ᐊᐅᐸᓗᒃᑐᖅ. 

ᑲᒪᔨᓂᑦ ᑲᒪᒋᔭᖃᓐᓂᖅ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᐃᓕᓴᕆᔪᒪᓪᓗᒋᑦ 

ᖁᔭᓐᓇᒦᕐᓗᒋᓪᓗ ᓄᓇᕗᒻᒥᐅᑦ 

ᐱᓕᕆᓪᓗᐊᑕᖁᑎᖏᑦ ᑲᒪᔨᐅᖃᑦᑕᖅᑐᓪᓗ 

ᓄᓇᕗᒥᐅᖃᑎᒥᓂᒃ ᐱᔾᔪᑎᒋᓪᓗᒋᑦ. 

 

ᐅᖃᖅᑏ, ᑖᒃᑯᐊ ᓄᓇᓕᖕᓃᑦᑐᑦ ᑕᒪᒻᒥᒃ 

ᐃᓕᓐᓂᐊᖅᑎᑦᑎᔩᑦ, ᐊᔪᖅᓴᖅᑐᓕᕆᔩᑦ, 

ᐃᓅᓯᓕᕆᔩᑦ, ᐸᓖᓯᒃᑯᑦ ᐊᒻᒪᓗᑦᑕᐅᖅ 

ᑎᒍᐊᓐᖑᐊᖃᖅᑐᑦ ᐊᒻᒪᓗᑦᑕᐅᖅ ᑖᒃᑯᐊ 

ᐅᒃᐱᕐᓂᖃᖅᑐᑦ ᐃᓐᓇᐃᓪᓗ 

ᐊᑭᓕᖅᑐᖅᑕᐅᖏᖦᖢᑎᒃ ᐃᑲᔪᖅᑐᑦ ᑕᐃᒪᓐᓇ 

ᐃᑲᔪᖃᑦᑕᕐᒪᑕ ᑕᐃᒪᓐᖓᓗᒃᑖᖅ. 

 

ᐅᖃᖅᑏ, ᐅᖃᖅᑲᐅᒐᒪ ᒥᓂᔅᑕᒧᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

ᑕᒡᕙᓂ ᑲᑎᒪᑎᓪᓗᑕ ᐱᒻᒪᕆᐅᕗᖅ ᑕᒪᒃᑯᐊ 

ᐱᓕᕆᓪᓚᑦᑖᖃᑦᑕᖅᑐᑦ ᑕᐃᒪᓐᓇ 

ᐊᒃᓱᕈᐃᓐᓇᖅᖢᑎᒃ ᐱᓕᕆᖃᑦᑕᕐᒪᑕ. 

ᐃᑲᔪᖃᑦᑕᖅᓱᑎᒡᓗ ᑭᒡᒐᖅᑐᐃᓪᓗᑎᒃ ᓄᓇᓕᖕᓂ, 

ᓄᓇᓕᔾᔪᐊᓂᒃ ᐊᒻᒪᓗ ᓄᓇᕘᒻᒥᐅᑕᓗᒃᑖᓂᒃ ᐊᒻᒪᓗ 

ᖁᕕᐊᓱᓚᐅᖅᐳᖓ ᐃᓕᑕᕆᔭᐅᓚᐅᒻᒪᑕ 

ᐊᒃᓱᕈᖃᑦᑕᓂᖏᑦ ᐋᓐᓂᐊᖃᕐᓇᖏᑦᑐᓕᕆᓂᒻᒧᑦ 

ᐃᓄᓕᕆᓂᕐᒧᓪᓗ ᑖᒃᑯᐊ ᐅᐱᒋᔭᐅᒋᐊᖃᖅᑐᑦ, 

ᖁᔭᓐᓇᒦᖅᑕᐅᓗᑎᓪᓗ. 

 

ᐅᖃᖅᑏ, ᓇᖕᒥᓂᖅ ᐅᖃᕈᓐᓇᖅᑐᖓ 

ᐊᒃᓱᕈᓐᓂᖏᓐᓂᒃ ᑕᒪᒃᑯᐊ ᑭᒃᑯᑐᐃᓐᓇᐃᑦ, ᐃᓛᒃ 

ᐊᐃᑉᐸᕋ ᐃᓄᓕᕆᔨᐅᒻᒪᑦ ᑕᐃᒪᓐᓇ 

ᐱᓕᕆᑦᓯᐊᖃᑦᑕᒻᒪᑕ. ᑕᐃᒪᓐᓇ ᐃᓕᓐᓂᐊᕐᕕᐅᑉ 

ᓴᓂᐊᒎᖃᑦᑕᖅᓯᒪᒐᒪ ᐅᓐᓄᒃᑯᑦ ᑕᑯᖃᑦᑕᖅᖢᖓᓗ 

ᐃᑯᒪᔪᓂᒃ ᐱᓕᕆᔪᓂᒃ ᐃᓕᓐᓂᐊᖅᑎᑦᓯᔨᐅᔪᓂᒃ. 

ᐋᓐᓂᐊᖃᕐᓇᖏᑦᑐᓕᕆᓂᒻᒧᓪᓗ ᑖᓐᓇ  



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3239 

ᐱᓕᕆᔨᐅᔪᖅ ᐊᔪᓐᖏᑦᓯᐊᖅᑐᖅ ᐊᒻᒪᓗ 

ᑲᒪᑦᓯᐊᖃᑦᑕᖅᖢᓂ ᓘᒃᑖᓕᐊᖅᑐᓂᒃ. 

 

ᐅᖃᖅᑏ, ᐃᓱᒪᐃᓐᓇᖃᑦᑕᕋᒪ ᑕᐃᒪᓐᓇ 

ᖁᔭᓐᓇᒦᖃᑦᑕᕋᓗᐊᕐᒪᖔᑦᑎᒍᑦ. ᐅᕙᒍᑦ ᑕᐃᒪᓐᓇ 

ᖁᔭᓐᓇᒦᕈᓐᓇᕌᖓᑦᑎᒍᑦ 

ᖁᔭᓐᓇᒦᖃᑦᑕᕆᐊᖃᖅᐸᕗᑦ. ᖁᔭᓐᓇᒦᖅᐸᕗᑦ 

ᐱᓕᕆᑦᓯᐊᖏᓐᓇᕐᓗᓯᓗ ᐃᓕᑕᕆᓗᒋᓪᓗ   

ᑕᒪᒃᑯᓂᖓ ᐅᓪᓗᑕᒫᖅᓯᐅᑎᓂᒃ 

ᐱᓕᕆᑎᑕᐅᖃᑦᑕᖅ. ᐅᐱᒋᑦᓯᐊᕐᓂᑦᑎᓐᓄᑦ 

ᖃᐅᔨᑎᑕᐅᒋᐊᖃᖅᐳᑦ.  

 

ᐅᖃᖅᑏ, ᑕᐃᒪ ᑎᓕᐅᕈᓚᔭᒃᑲ ᑲᑎᒪᔨᐅᖃᑎᒃᑲ 

ᓄᓇᑦᓯᓐᓄᑦ ᐅᑎᖅᓯᒪᓕᕈᑦᓯ ᑕᒪᒃᑯᐊ 

ᖁᔭᓐᓇᒦᓪᓗᒋᑦ ᐃᓕᑕᕆᓗᒋᓪᓗ ᐱᓕᕆᔨᐅᔪᑦ 

ᐱᑦᓯᐊᖃᑦᑕᓐᓂᖏᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᑎ (ᑐᓵᔨᒃᑯᑦ) ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 3. 

ᒪᓕᒐᓕᐅᖅᑎᑦ ᐅᖃᐅᓯᖏᑦ, ᒥᔅᑕ ᓂᓐᖓᖅ. 

ᐃᓄᑐᐃᓐᓇᐃᑦ ᐊᕙᑎᕗᓪᓗ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑏ. ᐅᑉᓗᒥ 

ᑕᓪᓕᒪᕈᑕᐅᒻᒪᑦ, ᑕᐃᒃᑯᐊ ᕿᑐᓐᖓᒃᑲ 

ᓴᓇᑦᑕᐃᓕᐊᕈᓯᐅᔭᕌᖓᑦ ᓄᓇᒧᑦ 

ᐊᐅᓚᓚᐅᐱᓪᓚᓲᖑᕙᒻᒪᑕ, ᐊᐅᓪᓚᓐᓇᖅᓯᒻᒥᒻᒪᑦ 

ᓄᓇᒧᑦ, ᐅᖃᐅᑎᕙᒃᑲᒃᑭᑦ ᑕᒪᓐᓇ ᓄᓇ ᑕᒪᒃᑯᓂᖓ 

ᐊᒃᑕᓪᓗᑯᓂᒃ ᕿᒪᐃᕕᒋᖃᑦᑕᖅᑕᐃᓕᓂᐊᖅᐸᐃᑦ. 

ᐅᓯᒋᔭᕆᐊᖃᕋᓗᐊᖅᑎᓪᓗᒋᑦ ᐊᒃᑕᓪᓗᑯᐃᑦ 

ᐊᖏᕐᕋᐅᑎᕙᓪᓗᒋᑦ. 

 

ᐅᖃᖅᑎᑦᑎᔩ, ᓄᑕᕋᐅᑎᓪᓗᖓ, 

ᐅᑉᓛᒃᑰᕈᓐᓇᖅᑑᔭᓚᐅᓐᖏᓐᓇᑦᑕ ᐅᑉᓛᒃᑯ, 

ᐅᑉᓛᒃᑯᑦ. ᑖᓐᓇ (ᑐᓵᔨᒃᑯᑦ) ᓯᕗᓪᓕᖅᐹᖅ  

ᐱᓕᕆᐊᕆᔭᔅᓴᕗᑦ (ᑐᓵᔨᒃᑰᕈᓐᓃᖅᑐᖅ) 

ᖑᔮᓚᐅᓐᖏᒻᒪᑦ ᑕᐃᑉᓱᒪᓂ. 

 

ᑕᒡᕙ ᐅᓪᓛᒃᑯᑦ ᐊᓂᒍᒪ ᑕᐃᒪ ᐊᐱᕆᔭᐅᕗᖓ ᓯᓚ 

ᖃᓄᐃᑉᐹ? ᐅᕝᕙᓘᓐᓃᑦ ᐅᕙᓐᓂ ᓯᕗᓪᓕᐅᓗᓂ 

ᐅᓪᓛᒃᑯᑦ ᐊᓂᔪᖃᖅᐸᑦ ᓯᓚ ᖃᓄᐃᑉᐹ? ᑕᒪᓐᓇ 

ᓯᕗᓪᓕᖅᐹᒥᒃ ᐱᓕᕆᐊᕆᔭᔅᓴᕗᑦ ᐊᑯᓐᓂᐊᒍᑦ 

ᐃᓄᖁᑎᑦᑕ ᐊᒻᒪᓗ ᐊᕙᑎᑦᑕ ᐅᕝᕙᓗ 

ᓄᓇᔾᔪᐊᑦᑎᓐᓄᑦ. 

 

ᑕᐃᒪᓐᓇᐃᓚᐅᖅᓯᒪᒻᒪᑦ, ᓯᓚ ᖃᓄᐃᑉᐹ, 

ᐅᐱᓐᓇᕋᓂ. ᐅᓪᓗᒥᐅᑎᓪᓗᒍ ᑐᓴᖃᑦᑕᓕᕋᑦᑕ, 

ᐅᖃᖅᑏ, ᑏᕖᒃᑯᓪᓗ ᑕᐅᑐᒃᖢᑕ Angry Planet 

ᑕᐃᒪᓐᓇᐃᓕᓯᒪᔪᒥᒃ. (ᑐᓵᔨᑎᒍᑦ) ᑕᒪᓐᓇᓗ 

ᖁᐊᖅᓵᕈᑎᒋᓐᖏᓚᕋ. 

 

(ᑐᓵᔨᒃᑰᕈᓐᓃᖅᑐᖅ) ᓲᓪᓗ ᓯᓚᒎᖅ ᐊᕙᑎᒎᖅ 

ᓄᓇᔾᔪᐊᕉᖅ ᓂᓐᖓᓕᖅᑐᖅ. ᑕᒪᓐᓇ ᐅᑉᓛᒃᑯᑦ 

ᓯᕗᓪᓕᖅᐹᒥᒃ ᓯᓚ ᖃᓄᐃᓐᖏᒃᑲᓗᐊᖅᐹ, ᓯᓚ 

ᓈᒻᒪᒃᐹ, ᓯᓚ ᑕᕐᓂᖃᕐᓂᕋᖅᑕᐅᒻᒪᑦ, ᓂᔾᔪᑏᑦ 

ᑕᓐᓂᖃᓐᓂᕋᖅᑕᐅᒻᒪᑕ ᐅᒃᐱᕆᓪᓗᑎᒍ. 

 

ᓄᓇᓗ ᓇᐅᒃ ᐊᓯᐊᓂᒃ ᓄᓇᔅᓴᖃᕋᑕ. 

ᐅᒃᐱᕆᖏᓐᓇᑦᑎᒍᑦ ᑕᒃᐸᐅᖓ ᐅᓪᓗᕆᐊᓄᑦ 

ᓄᓇᒃᓴᒥᒃ ᕿᓂᕆᐊᓐᓂᒻᒥᒃ, ᑕᒃᐸᐅᖓ 

ᐊᐅᓪᓛᕈᓐᓇᖏᓐᓇᑦᑕ ᐅᐱᓐᓇᕋᓂ, ᓲᖃᐃᒻᒪ. 

 

ᑕᒪᓐᓇ ᓄᓇ ᑲᒪᒋᑦᑎᐊᕆᐊᖃᕋᑦᑎᒍᑦ 

ᖃᐅᔨᒪᔪᕐᔪᐃᑦ ᐃᓕᓐᓂᐊᕈᒪᒍᑎᒃ, ᐅᓪᓗᕆᐊᓂᒃ 

ᐃᓕᓐᓂᐊᖏᓪᓗᑎᒃ ᓄᓇᖃᖅᑳᖅᑐᓂᒃ ᐃᓄᖕᓂᒃ  

ᐊᑏ, ᐃᓕᓐᓂᐊᒃᑲᓐᓂᓚᐅᓪᓕᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 3. 

ᒪᓕᒐᓕᐅᖅᑏᑦ ᐅᖃᐅᓯᐅᖏᑦ. ᐊᕐᕕᐊᒧᑦ 

ᒪᓕᒐᓕᐅᖅᑎ, ᒥᔅᑕ ᓯᐅᑦᓴᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 356 - 3(3): 

ᐊᕐᕕᐊᑦ Hᐋᒻᓚᒃᑯᖓᑦ ᑲᔪᓯᑦᑎᐊᕐᓂᖏᑦ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ ᐅᖃᖅᑏ. ᑕᐃᒪ ᖁᕕᐊᓱᑦᓯᐊᖅᐳᖓ 

ᐅᑉᓗᒥ ᓂᑯᕕᒍᓐᓇᕋᒪ ᐅᐱᒋᒍᒪᓪᓗᒋᑦ ᕼᐋᒻᓚᒃᑯᑦ 

ᐊᕐᕕᐊᓂ ᑭᒡᒐᑐᑦᓯᐊᕋᒃᑭᑦ ᑕᐃᒃᑯᐊ, ᕿᒡᒐᖅᑐᕋᒃᑭᑦ 

ᑕᒫᓂ ᒪᓕᒐᓕᐅᕐᕕᖕᒥ. 

 

ᕼᐋᒻᓚᒃᑯᑦ ᑲᑎᒪᔨᖏᑦ ᐹᑉ ᓕᐊᓄᑦ, ᐹ ᖃᔪᒃᓱᖅ, 

ᐳᕋᐃᔭᓐ ᐊᒡᓘᑲᖅ, ᑖᒪᔅ ᐊᓕᒃᓵᕋ, ᐃᓕᓴᐱ ᑰᑉᓚᓐ, 

ᔫ ᓴᕕᑲᑖᖅ ᐊᖏᔪᖅᖠᖅ ᐊᒻᒪᓗ ᐅᖅᐸᑯᐊᖅ 

ᐊᒻᒪᓗᑦᑕᐅᖅ ᑖᓐᓇ ᓵᓕ ᒫᓕ ᐃᓅᔪᓐᓃᓵᓚᐅᖅᑐᖅ 

ᑳᓐᓱᖃᓚᐅᖅᖢᓂ. ᓵᓕᐅᑉ ᐃᓅᒍᓐᓃᕐᓂᖓ 

ᐃᒃᐱᒋᔭᐅᑦᑎᐊᓚᐅᕐᒪᑦ ᑐᖁᓂᖓ ᐊᕐᕕᐊᓂᑦ. 

 

ᐅᖃᖅᑏ, ᕼᐋᒻᓚᒃᑯᑦ ᐊᕐᕕᐊᓂᑦ 

ᐃᓕᓐᓂᐊᖅᑎᑕᐅᓚᐅᕐᒪᑕᑦ ᐊᕐᕕᐊᕐᒥᐅᑦ 

ᐱᓕᕆᖃᑦᑕᕈᓐᓇᖅᓯᖁᓪᓗᒋᑦ ᐱᓗᐊᖅᑐᒥᑦ 

ᐅᔭᕋᓐᓂᐊᕐᕕᖕᒥ, ᑖᒃᑯᐊ ᐊᕐᕕᐊᒥ ᐃᑰᑕᓂᕐᒧᑦ 

ᐃᓕᓐᓂᐊᖅᑎᑕᐅᓚᐅᕐᒪᑕ ᖁᕕᐊᓱᓚᐅᖅᑐᑎᓪᓗ 

ᐃᓕᓐᓂᐊᕌᓂᒃᑲᒥ ᐊᒻᒪᓗᑦᑕᐅᖅ ᐊᖁᒋᐅᖅᓴᓂᕐᒧᑦ 

class 3-ᖑᓂᕋᖅᑕᐅᔪᒥᑦ. 

ᐱᓕᕆᖃᑎᖃᖅᖢᑎ ᐊᕐᕕᐊᒥ ᑖᒃᑯᐊ 

ᑕᕐᕆᔭᓕᐅᖅᑏᑦ ᑮᓇᐅᔭᖃᖅᑎᑕᐅᓪᓗᑎᑦ 

ᐱᕙᓪᓕᐊᔪᓕᕆᔨᒃᑯᓐᓂᑦ ᕼᐋᒻᓚᒃᑯᑦ ᐃᒪᓐᓇ 

ᑕᕐᕆᔭᐅᑎᓄᑦ ᓂᐱᓕᐅᖅᑎᖃᖅᑐᒥᑦ 

ᐃᓕᓐᓂᐊᑎᑦᑎᓚᐅᕐᒪᑕ. ᔮᓐ ᐊᕐᓈᓗᒃᔪᐊᖅ 

ᐃᓕᓐᓂᐊᕐᕕᖓᓂ. ᑕᐃᒪᓐᓇᓗ ᓂᐱᓕᐅᓂᕐᒧᑦ ᓲᕐᓗ 

ᐃᓕᓐᓂᐊᖅᑎᑕᐅᖃᑕᐅᓚᐅᕆᓪᓗᑎ. 

 

ᐅᖃᖅᑏ, ᑖᓐᓇ ᐃᓕᓐᓂᐊᕈᑎᒋᔭᐅᓚᐅᖅᑐᖅ 

ᐃᓕᓐᓂᐊᕐᕕᒡᔪᐊᒥᑦ ᐃᓕᓐᓂᐊᕈᑕᐅᓚᐅᖅᐳᖅ 

ᕼᐋᒻᓚᒃᑯᓐᓂᓗ ᐱᓐᖑᐊᖅᑐᓕᕆᔨᒃᑯᓐᓄᑦ 

ᓂᐱᓕᐅᖅᑕᐅᒍᓐᓇᖁᓪᓗᒋᑦ ᑕᒪᒃᑯᐊ ᑎᑕᐅᑏᑦ. 

ᐊᒻᒪᓗᑦᑕᐅᖅ ᐃᓄᐃᑦ ᐱᖅᑯᓯᖏᓐᓂ 

ᑕᑯᒃᓴᐅᑎᑦᑎᒍᓐᓇᕐᓂᕐᒧᑦ. ᐊᕐᕕᐊᒥᐅᑕᐅᔪᑦ 

ᑕᐃᒪᓐᓇᑦᑕᐅᖅ ᓄᓇᒧᑦ ᐆᒪᔪᓂᑦ ᑕᑯᔭᑐᓂᕐᒧᑦ 

ᐱᓕᕆᐊᖃᖅᑲᓯᒪᖕᒪᑕ ᐳᓚᕋᖅᑕᑐᓂ 

ᐊᐅᓪᓚᕈᔾᔨᖃᑦᑕᖁᓪᓗᑎᑦ. 

 

ᐅᖃᖅᑏ, ᕼᐋᒻᓚᒃᑯᑦ ᐱᓕᕆᑦᑎᐊᕐᓂᖏᑦ 

ᐱᓕᕆᔨᖏᓪᓗ ᐊᒻᒪᓗᑦᑕᐅᖅ ᓯᐊᕐᕆᔮᕐᕕᒃ 

ᐅᒃᑯᐊᐃᖅᑕᐅᓂᐊᕐᒪᑦ ᓄᕕᐱᕆ 9-ᒥ ᓯᑯᖃᓕᕐᓗᓂ 

ᑕᐃᒪᓐᓇ ᓯᑯᐊᕐᒥᑦ ᐱᑕᖃᕐᓗᓂ ᐊᒻᒪᓗᑦᑕᐅᖅ 

ᑖᒃᑯᐊ ᐃᒃᓯᕚᕐᕕᒃ ᑕᑯᓐᓇᕆᐊᖅᑐᖅᓯᒪᔪᓄᑦ 

ᓴᖅᑭᑎᑕᐅᓂᐊᖅᖢᑎᑦ ᐅᑎᕐᓂᐊᖅᑐᑎᓪᓗ 

ᐊᕐᕕᐊᓄᑦ ᑖᒃᑯᐊ ᐃᓚᖏᑦ. 

 

ᑕᐃᒪ ᐊᐅᔭᐅᔪᒥᑦ ᕼᐋᒻᓚᒃᑯᑦ ᐊᕐᕕᐊᓂ ᑕᐃᒪᓐᓇ 

ᐊᖅᑯᑎᓕᐅᓚᐅᕐᒪᑕ ᐊᖑᓇᓱᐊᕐᕕᖕᒥᓄᑦ ᑕᐃᒪᓐᓇ 

ᐃᖃᓪᓕᐊᕐᕕᒋᖃᑦᑕᖅᑕᒥᖕᓄᓪᓗ ᓄᓇᒧᑦ. 

ᐅᖃᖅᑏ, ᑕᐃᒪ ᐅᐱᒋᔭᐅᖃᑕᐅᖁᕙᒃᑲ 

ᓄᓇᓕᖕᓂᒥᐅᑦ ᐊᕐᕕᐊᓂᑦ ᕼᐋᒻᓚᒃᑯᓪᓗ ᑕᐃᒪᓐᓇ 

ᐱᕚᓪᓕᕈᑎᖃᓚᐅᕐᒪᑕ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ. 

ᑕᐃᔅᓱᒪᓂ ᐃᖅᑲᐅᒪᕗᖓ ᑕᐃᒪᓐᓇ 

ᓯᑯᓕᐅᖃᑦᑕᓚᐅᖅᓯᒪᒐᑦᑕ ᓯᐊᕐᕆᔮᕐᕕᖕᒥ 

ᐊᕐᕕᐊᓂᑦ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑲᖏᖅᖠᓂᐅᑉ ᐅᐊᓐᓇᖓᓄᑦ. ᒥᔅᑕ ᑰᓕ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 357 - 3(3): 

ᐊᔪᖅᓴᓗᐊᕈᓐᓃᖅᑎᑦᑎᓪᓚᕆᓐᓂᖅ: 

ᐱᓂᐊᕐᓂᒃᑯᑦ, ᐅᖃᐅᓯᑐᐃᓐᓇᐅᖏᑦᑐᒃᑯᑦ 

(ᑰᓕ) 

ᑰᓕ: ᐅᓪᓛᒃᑯᑦ ᖃᓄᐃᖏᑦᑎᐊᕆᔅᓯ. ᐅᖃᖅᑏ, 

ᐅᓪᓛᖅ ᐅᐃᕐᖓᔮᒐᓚᒃᑐᐊᓘᒐᒪ ᓱᓇᒧᑦ 

ᓯᓚᒨᖅᑰᖅᑐᖅ ᑕᐃᓐᓇ ᐅᖃᐅᓯᕆᖅᑲᐅᔭᖓ 

ᐱᔾᔪᑎᒋᓪᓗᒍ ᐃᖅᑲᓇᐃᔭᖃᑎᒐ. 

 

ᓂᑯᕕᔾᔪᑎᒋᔭᕋ, ᐅᖃᖅᑏ, ᐅᖃᓕᒫᕐᓂᐊᖅᑐᒋᓪᓗ 

ᑐᑭᓯᓇᑦᑎᐊᖁᒧᑦ ᐊᒻᒪᓗ ᑕᐃᒃᑯᐊ 

ᓂᕿᓕᕆᖃᑦᑕᖅᑐᑦ ᖁᔭᓐᓇᒦᕈᒪᓪᓗᒋᑦ ᑕᒫᓂ 

ᐊᔪᖅᓴᓕᖅᑕᐃᓕᓂᖅ ᓂᕿᐅᑉ ᒥᒃᓵᓄᑦ 

ᐅᖃᐅᓯᐅᖃᑦᑕᕐᒪᑦ, ᐅᖃᖅᑏ, ᐊᒻᒪᓗ 

ᑲᑎᒪᔨᐅᖃᑎᒪ ᐅᖃᐅᓯᕆᕋᑖᖅᑖ ᐃᑲᔪᓱᖅᖢᒍ, 

ᑖᓐᓇ ᐊᖅᑯᑕᐅᔭᕆᐊᖃᕐᒪᑦ ᑕᐃᒃᑯᐊ 

ᐱᕕᒃᓴᖃᖏᑦᑐᓄᑦ ᐃᓚᖏᓐᓄᑦ 

ᐊᔪᓕᐅᖅᑲᓪᓚᕆᖃᑦᑕᖅᑐᑦ. ᑭᓯᐊᓂ ᐆᒥᖓ 

ᐅᖃᕐᓚᖓ ᓯᕗᓪᓕᖅᐹᒥᒃ, ᐊᑕᐅᓯᕐᒥᑦ 

ᐊᖅᑯᑎᖃᕐᓂᖅ ᐊᔪᕐᓇᕐᒪᑦ ᐊᒃᑐᐃᓕᑎᑦᑎᓇᓱᒡᓗᓂ 

ᓄᓇᕗᑦᒥᐅᓂᑦ, ᑖᓐᓇ ᑐᑭᖓᓂ ᐅᖃᕐᓂᐊᕋᒪ. 

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᐅᒃᐱᕈᓱᒃᑲᒪ ᑖᒃᑯᐊ 

ᐅᕙᒍᑦ ᐃᒪᓐᓇ ᐊᓪᓗᐃᑕᐃᓕᑎᑦᑎᓂᕐᒧᑦ 

ᐱᓇᓱᐊᖅᑎᐅᔪᒍᑦ ᑕᐃᒪ ᐅᓪᓗᒥ ᐃᓅᓯᖃᓕᕋᑦᑕ 

ᐃᓛᓐᓂᒃᑯᑦ ᐊᒃᓱᕈᖅᑐᒻᒪᕆᐊᓘᖃᑦᑕᖅᖢᑎ ᑕᒪᓐᓇ 

ᑕᐅᑐᓪᓗᒍ. 

 

ᐅᖃᖅᑏ, ᒪᕐᕉᖕᓂᒃ ᐱᔾᔪᑎᖃᕐᒪᑕ ᑕᒪᓐᓇ 

ᑲᒪᒋᔭᐅᓂᖓ ᐊᒃᖢᐃᑕᐅᓕᒪᓂ ᓄᓇᕗᒥ. ᑖᒃᑯᐊ 

ᓄᓇᕗᒥ ᒪᓕᑦᑕᕗᑦ ᑖᒃᑯᐊ ᐊᔾᔨᒌᖏᑦᑑᑎᐅᖕᒪᑕ 

ᒪᕐᕉᖕᓂᒃ ᓯᓚᕐᔪᐊᖅ ᑕᐅᑐᖃᑦᑕᕐᓂᕐᒧᑦ, ᑕᐃᒪ  

ᐊᔾᔨᒋᔭᐅᕗᒍᑦᑕᐅᖅ. ᐊᑕᐅᓯᖅ ᑖᓐᓇ ᐅᖃᐅᓯᖅ 

ᐱᖃᑖᓗ ᑕᐃᒪᓐᓇᓗᓄ ᐱᓇᓱᐊᕐᓂᖅ. 

 

ᐃᓕᖅᑯᓯᑐᖃᕗᑦ ᑕᕝᕙᓂ ᓂᕿᑖᖅᑎᑦᑎᓲᖑᖕᒪᑕ 

ᐱᑕᖃᑐᐊᕈᑎᒃ ᑐᓂᐅᖅᑲᐃᓲᖑᖕᒪᑕ 

ᐃᓅᖃᑎᒥᓐᓄᑦ ᑕᐃᒪᓐᓇ ᐊᒡᒍᖅᑕᐅᒍᓐᓇᑐᐊᖅᐸᑦ 

ᑕᐃᒪᓐᓇ ᑐᓂᓯᓲᖑᕗᒍᑦ. 

 

ᐅᖃᖅᑏ, ᐊᕐᕌᒎᓚᐅᖅᑐᒥᑦ ᒐᕙᒪᒃᑯᑦ ᑕᐃᒪᓐᓇ 

ᑐᓴᖅᑎᑦᑎᖃᑦᑕᖅᓯᒪᖕᒪᑕ ᖃᐅᔨᓴᕈᑎᓐᓂᓪᓗ 

ᑐᓴᒐᒃᓴᓂᓪᓗ  ᐊᒻᒪᓗᑦᑕᐅᖅ 

ᐸᕐᓇᐅᑎᒋᔭᐅᒐᔭᖅᑐᓂᒃ ᐊᒃᖢᐃᑦᑕᐃᓕᒪᓂᕐᒧᑦ. 

ᐅᖃᖅᑏ, ᑕᐃᒪᓐᓇ ᖃᐅᔨᒪᑦᑎᐊᖅᐳᒍ ᐊᒥᓱᑦ 

ᑕᒪᒃᑯᐊ ᖃᐅᔨᒪᑦᑎᒋᔭᐅᔪᑦ ᑕᐃᒪᓐᓇ ᐃᓅᓯᖃᕐᒪᑕ 

ᑭᓯᐊᓂ ᐊᑕᐅᑦᓯᒃᑯᑦ ᑲᑎᒪᑎᑦᑎᖃᑦᑕᖅᐳᑦ 

ᑲᑎᒪᕐᔪᐊᖅᑎᑦᑎᖃᑦᑕᖅᑐᑎᒡᓗ 

ᐊᔾᔨᓕᐅᕆᖃᑦᑕᖅᑐᑎᒡᓗ ᒐᕙᒪᒃᑯᓪᓗ ᑮᓇᐅᔭᓂᒃ 

ᓄᓇᓕᖕᓂᒥᐅᑕᐅᔪᓂᒃ ᐃᑲᔪᖅᑕᐅᖃᑦᑕᖅᖢᑎᒃ. 

ᑕᒪᓐᓇ ᐃᑲᔪᖅᑕᐅᒍᑎᒋᓚᐅᖅᓯᒪᔭᖓ 

ᒥᒃᖠᒋᐊᖅᑕᐅᓯᒪᓕᖅᖢᓂ ᐅᓄᖅᓯᒋᐊᕋᓗᐊᖅᖢᓂ 

ᐅᓄᖅᓯᒋᐊᕆᐊᖃᕋᓗᐊᖅᖢᓂ. 

 

ᑕᐃᒪ ᐅᖃᖅᑏ, ᐱᐊᓂᒍᒪᓪᓗᖓ ᐅᖃᐅᓯᕆᔭᒐᓂᒃ 

ᐊᖏᖅᑕᐅᒍᒪᒐᓗᐊᖅᐳᖓ.  

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᑰᓕ ᑖᓐᓇ 

ᐱᐊᓂᒍᒪᓪᓗᓂ ᐊᖏᖅᑕᐅᒍᒪᒐᓗᐊᕐᒪᑦ. 

ᐋᒡᒑᖅᑕᐅᕚ? ᐋᒡᒑᖅᑕᐅᖏᓐᓇᕕᑦ ᐊᑏ ᑲᔪᓯᒋᑦ 

ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ 

ᑲᑎᒪᔨᐅᖃᑎᒃᑲ. ᓄᓇᕗᒻᒥᐅᑦ ᐅᖃᐅᑎᔭᐅᓚᐅᕐᒪᑕ 

ᒐᕙᒪᒃᑯᖏᓐᓄᑦ ᓴᖅᑭᑎᑦᑎᓂᐊᕐᒪᑕᒎᖅ ᑕᒪᓐᓇ 

ᐊᒃᖢᑦᑕᐃᓕᒪᓂᕐᒧᑦ. ᑭᓯᐊᓂ ᒐᕙᒪᒃᑯᑦ ᖃᓄᑭᐊᖅ 

ᖃᐅᔨᑉᐸᑕ ᐃᒪᓐᓇ ᐊᖓᒃᑯᒃᑯᑦ ᓲᕐᓗ ᑕᒪᓐᓇ 

ᓄᖑᑕᐅᖁᓪᓗᒍ ᑎᑎᕋᐅᑎᒃᑯᑦ. ᑕᑯᔪᓐᓇᖏᑦᑐᖓ 

ᑕᒪᓐᓇ ᐋᖅᑭᒍᑕᐅᓂᐊᕐᒪᖔᑦ ᑭᓯᐊᓂ ᒐᕙᒪᒃᑯᓐᓄᑦ 

ᐱᓕᕆᐊᕆᔭᐅᑐᐃᓐᓇᓂᐊᕐᒥᖕᒪᑦ  



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᖅᑲᑐᐃᓐᓇᑎᒍᑦ ᐅᓂᒃᑳᓕᐅᖃᑦᑕᕐᓗᑎᑦ 

ᐅᖃᓕᒫᖅᑕᐅᓚᐅᖅᓯᒪᔾᔮᖏᑦᑐᑦ ᓄᓇᕗᒻᒥᐅᓄᑦ.  

 

ᐅᖃᖅᑏ, ᐊᒻᒪᓗᑦᑕᐅᖅ ᐅᖃᓚᐅᕋᒪ ᑕᒪᓐᓇ 

ᐱᖁᔭᓕᐅᕈᒪᖕᒪᑕ ᐃᒪᓐᓇ ᓇᓗᓇᐃᔭᑦᓯᐊᖅᓯᒪᔪᒃᑯᑦ 

ᒪᓕᒃᑕᐃᓕᒪᔪᓐᓇᖁᓪᓗᑎᑦ. ᑭᓯᐊᓂ ᒐᕙᒪᒃᑯᑦ 

ᐃᒪᓐᓇ ᓴᖅᑭᑎᑦᑎᓂᐊᖅᐸᑕ ᑕᐃᒪᓐᓇ 

ᐊᒃᖢᑦᑕᐃᓕᒪᓂᕐᒧᑦ ᐱᓕᕆᐊᖃᕐᓂᐊᖅᑐᓂᒃ. ᑖᓐᓇ 

ᐱᖁᔭᒃᓴᐅᓂᐊᖅᑐᖅ ᓲᕐᓗ ᐊᑑᑎᖃᕐᓂᐊᖏᑦᑐᖅ.  

 

ᐅᖃᖅᑏ, ᐅᑕᖅᑭᔪᖓ ᓱᓕ ᒐᕙᒪᒃᑯᓐᓂ ᑕᐃᒪᓐᓇ 

ᑭᐅᔾᔪᑎᒃᓴᑦᑎᐊᕆᒐᔭᖅᑕᖏᓐᓂ 

ᓇᓗᓇᓐᖏᑦᑐᑯᓗᖕᓂᑦ ᐊᐱᖅᑯᑎᓂᒃ ᖃᑦᓯᑦ 

ᓄᓇᕗᒻᒥᐅᑕᐅᔪᑦ ᐃᖅᑲᓇᐃᔭᓐᖏᑉᐸᑦ ᐅᓪᓗᒥ? 

ᑕᒪᒃᑯᐊ ᐃᖅᑲᓇᐃᔭᖅᑐᑦ ᐊᒥᓲᓂᖅᓴᐅᒻᒪᑕ 

ᓇᓪᓕᐅᒃᑯᒫᓂᓪᓗ ᐊᑭᓕᐅᑕᐅᖃᑦᑕᖅᖢᑎᑦ 

ᐊᒻᒪᓗᑦᑕᐅᖅ ᓈᓴᐅᑎᓄᑦ ᐃᓕᔭᐅᔪᓐᓇᖁᓪᓗᒋᑦ 

ᑲᓇᑕ ᒐᕙᒪᒃᑯᖏᓐᓄᑦ.  

 

ᐅᖃᖅᑏ, ᑕᐃᒪ ᐅᖃᕈᒪᔪᖓ ᓄᓇᕗᒻᒥ ᐊᒥᓲᖕᒪᑕ 

ᐃᑲᔪᖅᑐᑦ ᑕᒪᒃᑯᓂᖓ ᐊᔪᖅᓴᖅᑐᓂᒃ ᐊᒻᒪᓗᑦᑕᐅᖅ 

ᑕᐃᒪᓐᓇ ᐃᑲᔪᖅᑐᐃᓐᓇᕆᐊᖃᖅᐸᕗᑦ. 

 

ᐅᖃᖅᑏ, ᑕᐃᒪᓐᓇ ᐃᓕᓐᓂᐊᖅᑎᑦᑎᓗᓂ 

ᐃᖅᑲᓇᐃᔮᖅᑕᕐᓗᓂᓗ ᑕᐃᒪᓐᓇ ᑭᓯᐊᓂ 

ᓄᖑᑉᐸᓪᓕᐊᑎᑕᐅᒐᔭᕐᒪᑦ ᑖᓐᓇ ᐊᒃᖢᖏᓐᓂᖅ. 

ᑕᐃᒪᓐᓇ ᑳᓐᑐᕌᒍᑎᒋᔭᐅᔪᑦ ᑕᐃᒪᓐᓇ 

ᐱᔾᔪᑎᒋᓪᓗᒍᑦᑕᐅᖅ ᓇᖕᒥᓂᖃᖅᑐᑦ ᐃᓄᐃᑦ 

ᓄᓇᓕᓐᓂ ᐱᓕᕆᑎᑦᑎᒍᓐᓇᕐᒪᑕ 

ᑮᓇᐅᔭᓕᐅᖅᑎᑦᑎᓪᓗᑎᑦ ᐊᒃᖢᑦᑕᐃᓕᒪᑎᑦᑎᓂᕐᒧᑦ.  

 

ᑎᓕᐅᖅᓯᒪᕙᒃᑲ ᒐᕙᒪᒃᑯᑦ ᑕᒪᒃᑯᐊ 

ᐱᓕᕆᓚᐅᐱᓪᓚᖃᑦᑕᖅᑐᑦ ᓄᓇᕗᒻᒥᐅᑕᐅᔪᑦ 

ᑕᒪᓐᓇ ᐊᑐᐃᓐᓇᖃᑦᑕᕐᒪᔾᔪᒃ ᐊᕙᑎᑦᑎᓐᓂ 

ᐱᓗᐊᖅᑐᒥ ᑕᒪᒃᑯᓄᖓ ᐊᖑᓇᓱᐊᖅᑏᑦ. 

 

ᐊᒻᒪᓗᑦᑕᐅᖅ ᐅᖃᖅᑏ, ᑎᓕᐅᖅᐸᒃᑲ ᒐᕙᒪᒃᑯᑦ 

ᐃᒪᓐᓇ ᖃᐅᔨᒪᔾᔫᒥᖃᓪᓗᒋᑦ ᐱᒻᒪᕆᐅᓂᖓᓄᑦ 

ᐊᖑᓇᓱᐊᖅᑎᑦ ᐱᓕᕆᐊᕆᖃᑦᑕᖅᑕᖏᑦ  

ᐊᒃᖢᑦᑕᐃᓕᒪᑎᑦᑎᓂᕐᒧᑦ ᓄᓇᓕᖕᓂ. ᐃᓄᐃᑦ 

ᐱᖅᑯᓯᑐᖃᖏᑦ ᐊᒻᒪᓗ ᐊᑐᖅᑕᖏᑦ ᐃᒪᓐᓇ 

ᐊᒥᖅᑳᖃᑦᑕᐅᑎᓂᕐᒧᑦ ᓂᕿᓂᒃ ᐊᓯᖏᓐᓂᓪᓗ 

ᑕᒪᓐᓇ ᐊᑐᖅᑕᐅᖏᓐᓇᕐᒪᑦ ᓄᓇᑦᑎᓐᓂ ᐅᓪᓗᒥ. 

ᑕᐃᒪᓐᓇ ᐱᓕᕇᓐᓇᕆᐊᖃᖅᐳᒍᑦ ᑕᒪᓐᓇ 

ᐅᓪᓗᑕᒫᖅ ᐱᒋᐊᖃᖅᑕᖏᓐᓂ 

ᐃᓱᒫᓗᓗᐊᓐᖏᓂᖅᓴᐅᓗᑎᑦ ᑕᒪᒃᑯᓂᖓ ᖃᓄᖅ 

ᑐᑭᖃᕐᒪᖔᖅ ᐊᒃᖢᑦᑕᐃᓕᓯᒪᓂᖅ 

ᐱᖁᔭᓃᓐᓂᐊᖅᑐᓂᒃ.  

 

ᐅᖃᖅᑏ, ᐃᓄᖁᑎᖅᐳᑦ ᑕᒪᒃᑯᐊ ᖃᐅᔨᒪᑦᓯᐊᕐᒪᑕ 

ᖃᓄᖅ ᐊᔪᖅᓴᕐᓂᖅ ᐱᔾᔪᑎᒋᓪᓗᒍ. ᑕᑯᔪᓐᓇᕐᒪᑕ 

ᑕᐅᑐᒻᒪᑕ ᐅᓪᓗᓕᒫᖅ ᖃᐅᔨᒪᔪᕐᔪᐊᒧᑦ 

ᐅᖃᐅᑎᔭᐅᒋᐊᖃᓐᖏᑐᓪᓘᓐᓃᑦ. ᐅᖃᖅᑏ, 

ᑕᐃᒪᓐᓇ ᐸᐃᑉᐹᑦ ᐊᒻᒪᓗᑦᑕᐅᖅ ᖃᓄᐃᓕᐅᕈᑏᑦ 

ᑖᓐᓇ ᐋᖅᑭᒍᑕᐅᔾᔮᖏᒻᒪᑦ. 

 

ᑎᓕᐅᖏᓐᓇᕐᓂᐊᖅᐸᒃᑲ ᒐᕙᒪᒃᑯᑦ ᑮᓇᐅᔭᓂᑦ 

ᐊᑐᕐᓂᖅᓴᐅᖃᑦᑕᖁᓪᓗᒋᑦ ᐃᓕᓐᓂᐊᖅᑎᑦᑎᓗᑎᑦ 

ᐃᖅᑲᓇᐃᔮᖅᑖᑎᑦᑎᓗᑎᓪᓗ ᑕᐃᒪᓐᓇ 

ᐃᑲᔪᑦᓯᐊᕈᓐᓇᕋᔭᕐᒪᑕ. ᑕᐃᒪᓐᓇ ᓇᖕᒥᓂᖅ 

ᐱᓕᕆᕝᕕᖃᖅᑐᓄᑦ ᐊᒻᒪᓗ ᐊᖑᓇᓱᐊᖅᑎᓄᑦ 

ᑖᒃᑯᐊ ᑲᑎᒪᔨᓗᑦᑖᑦ ᑕᒪᑐᒥᖓ 

ᐱᓕᕆᑦᑎᐊᖃᑎᒋᒍᒪᕙᒃᑲ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 3. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᐃᖃᓗᐃᑦ ᑲᓇᓐᓇᖓᓂ, ᒥᔅ ᐋᕆᐊᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 358 - 3(3): 

ᖁᔭᓕᓂᖅ ᐊᑭᓕᖅᓱᖅᑕᐅᖏᑦᑐᓂᑦ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᓪᓛᒃᑰᖅᐸᒃᑲ ᓂᕈᐊᖅᑕᐅᕕᒋᓯᒪᔭᒃᑲ. 

ᐅᖃᓪᓛᕐᔪᒍᒪᔪᖓ ᐊᑭᓕᒃᓱᖅᑕᐅᓇᑎᑦ 

ᐱᓕᕆᖃᑦᑕᖅᖢᓂᒃ ᓄᓇᑦᑎᓐᓂ. 

ᑕᖅᑭᕆᕋᑖᓚᐅᖅᑕᑦᑎᓐᓂ ᑕᐃᒪ ᑕᕝᕙᓂ ᐃᖃᓗᖕᓂ 

ᑖᒃᑯᐊ ᓄᓇᓕᐸᐅᔭᒃᑯᑦ ᑐᓐᓂᖅᓴᐃᓚᐅᕐᒪᑕ 

ᐊᑭᓕᖅᓱᖅᑕᐅᓇᑎᑦ ᐱᓕᕆᖃᑦᑕᖅᑐᓄᑦ.  

 

ᑕᐃᒃᑯᐊ ᐅᐱᒋᔭᒻᒪᕆᒋᕙᒃᑲ ᐊᑭᓕᖅᓱᖅᑕᐅᓇᑎᒃ 

ᐱᓕᕆᖃᑦᑕᖅᑐᑦ ᐃᑲᔫᑎᑦᑎᐊᕐᒪᑕ ᓄᓇᓕᖕᓂᑦ 

ᓄᓇᓕᓐᖑᖅᑎᑦᑎᕚᓪᓕᖃᑦᑕᕐᒪᑕᓗᑦᑕᐅᖅ. ᑕᐃᒪ 

ᐱᓗᐊᖅᑐᒥᑦ ᑖᒃᑯᐊ ᓂᕈᐊᖅᑕᐅᕕᒋᓯᒪᔭᓐᓂᑦᑑᒃ 

ᐃᕚᓐ ᐆᕈᓪᓗ ᐊᒻᒪᑦᑕᐅᖅ ᑖᓖᓐ ᓄᕿᓐᖓᖅ ᑖᒃᑯᐊ  



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐱᒋᑦᑎᐊᖅᐹᒃᑲ ᓂᕈᐊᖅᑕᐅᕕᒋᓯᒪᔭᓐᓂᑦ 

ᑕᐃᒪᓐᓇ ᐱᓕᕆᖃᑦᑕᖅᓯᒪᓂᖏᓐᓄᑦ ᐊᕐᕌᒍᓂᑦ 

ᐊᒥᓱᓂᑦ ᑕᖃᓚᐅᕋᑎᒃ ᐃᒻᒥᓂᒡᓗ 

ᑐᓂᓯᒪᑦᑎᐊᖅᑐᑎᒃ ᓄᓇᓕᖕᓄᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐋᕆᐊᒃ. 

ᐱᖓᔪᖓ ᑲᑎᒪᔾᔪᑎᒃᓴᑦᑎᓐᓂᑦ ᑲᑎᒪᔩᑦ 

ᐅᖃᐅᓯᒃᓴᖏᑦ. ᐊᓯᐊᓄᐊᕐᓗᑕ ᑲᑎᒪᔾᔪᑎᒃᓴᑦᑎᓐᓂ. 

4. ᑭᐅᔾᔪᑏᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ 

ᑯᓱᒐᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 435 - 

3(3): ᕿᒥᕐᕈᔭᐅᓂᖓ ᓄᓇᕗᑦ ᒐᕙᒪᒃᑯᑦ 

ᐊᒥᐊᒃᑯᒥᓂᖏᓐᓂᑦ ᐊᓂᑎᑦᑎᓂᕐᒧᑦ 

ᐊᑐᐊᒐᖓᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᓪᓛᒃᑯᑦ ᓄᓇᕗᒻᒥᐅᑦ, 

ᑲᖏᖅᖠᓂᕐᒥᐅᑦ, ᑎᑭᕋᕐᔪᐊᕐᒥᐅᓪᓗ ᐱᓗᐊᖅᑐᒥᑦ. 

(ᑐᓵᔨᑎᒍᑦ) ᐅᑐᐱᕆ 29, 2012-ᖑᑎᓪᓗᒍ 

ᑲᖏᖅᖠᓂᕐᒧᑦ ᒪᓕᒐᓕᐅᖅᑎ ᐊᐱᖅᓱᖃᑦᑕᓚᐅᕐᒪᑦ 

ᓄᓇᕗᑦ ᒐᕙᒪᒃᑯᖏᑕ ᐱᖁᑎᓂᑦ ᖁᔭᓈᖅᑕᖏᓐᓂᑦ 

ᓇᒧᓐᖓᖅᓯᖃᑦᑕᕐᒪᖔᑕ.  

 

ᑕᐃᓐᓇ ᐊᑐᐊᒐᖅ ᐊᑐᖅᑕᐅᔪᖅ ᒐᕙᒪᒃᑯᑦ 

ᐱᖁᑎᒋᔭᖏᑦ ᐃᓚᐃᓐᓈᕆᓐᖏᓪᓗᑎᒃ 

ᐊᔾᔨᒌᖏᓐᓇᕐᒥᑦ ᑕᐃᒪᓐᓇ ᐱᖃᑦᑕᖁᓪᓗᒋᑦ. 

ᐱᒻᒪᕆᐅᕗᖅ ᒐᕙᒪᒃᑯᑦ ᑲᒪᑦᑎᐊᖃᑦᑕᖁᓪᓗᒋᑦ 

ᓄᓇᕗᒻᒥᐅᓄᑦ ᐊᒃᑐᐊᖓᒻᒪᑦ ᐱᖁᑏᑦ ᑕᒪᒃᑯᐊ 

ᒐᕙᒪᒃᑯᑦ ᐱᖁᑎᒥᓂᖏᑦ ᐃᑲᔪᖅᓱᐃᖃᑦᑕᕐᒪᑕ 

ᐃᓄᖕᓄᑦ ᐱᑖᕆᔭᐅᔭᕌᖓᑕ. 

 

ᑕᒪᒃᑯᐊ ᑐᓐᖓᕕᒋᔭᐅᔪᖅ ᐊᑐᐊᒐᕐᓂᑦ ᐃᓘᓐᓇᖏᑦ 

ᑕᐃᒃᑯᐊ ᓯᕗᓪᓕᐅᔾᔭᐅᓯᒪᔪᐃᓐᓇᐃᑦ ᐊᔾᔨᒌᒥᑦ 

ᐱᕕᒃᓴᖃᖅᑎᑕᐃᓐᓇᐅᔪᑦ ᒐᕙᒪᒃᑯᑦ 

ᖁᔭᓈᖅᑕᖏᓐᓂᑦ ᐱᖁᑎᒥᓂᕐᓂᑦ.  

ᖁᔭᓈᖅᑕᕕᓂᕐᓄᑦ ᐱᖁᑎᓄᑦ ᐊᑐᐊᒐᖅ ᒐᕙᒪᒃᑯᑦ 

2014-ᒥ ᐃᓱᓕᓛᕐᒪᑦ. ᐱᓕᕆᕝᕕᕗᑦ ᑖᒃᑯᓇᓐᖓᑦ  

ᕿᒥᕐᕈᓇᓛᖅᑐᑦ ᐅᖃᐅᓯᖅᑕᕆᔭᖏᓐᓂᑦ ᐊᑐᐊᒐᐃᑦ 

ᑐᑭᓇᑦᑎᐊᕐᓂᐊᕐᒪᑕ ᓇᓗᓇᓐᖏᑦᑎᐊᕐᓗᑎᒡᓗ. 

 

ᑕᐃᓐᓇ ᐊᐱᕆᓚᐅᕐᒪᑦ ᖃᓄᐃᒻᒪᑦ ᒪᕐᕉᒃ ᖁᓪᓕᒃᑯᑦ 

ᐊᒻᒪᓗᑦᑕᐅᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᒐᕙᒪᒃᑯᖏᑦ ᑎᒥᖁᑎᒋᔭᖏᓐᓂᑦ ᑖᒃᑯᐊ ᖃᓄᐃᒻᒪᑦ 

ᓇᒻᒥᓂᖃᖅᑐᓄᑦ ᐊᑐᐊᒐᕐᒧᑦ 

ᐊᑦᑐᖅᑕᐅᓯᒪᓐᖏᒻᒪᖔᖅ. 

 

ᓄᓇᓕᖕᓄᑦ ᒐᕙᒪᒃᑯᑦ ᐱᔨᑦᑎᖅᑎᒃᑯᑦ ᑲᒪᖃᑦᑕᕐᒪᑕ 

ᑕᒪᒃᑯᐊ ᒐᕙᒪᒃᑯᓐᓄᑦ ᐱᖁᑎᓂᑦ 

ᖁᔭᓈᖅᑕᐅᔭᕌᖓᑕ, ᓄᓇᕗᑦ ᒐᕙᒪᒃᑯᖏᓐᓂᑦ 

ᐊᒻᒪᓗ ᓄᓇᕗᑦ ᓯᓚᑦᑐᖅᓴᕐᕕᖕᒥ, ᖁᓪᓕᒃᑯᑦ ᐊᒻᒪᓗ 

ᐃᒡᓗᓕᕆᔨᕐᔪᐊᒃᑯᑦ ᑕᕝᕘᓇ ᐱᖃᑕᐅᓐᖏᒻᒪᑕ 

ᐱᔪᓐᓇᕐᓂᖃᕐᒪᑕ ᓂᐅᕕᖃᑦᑕᕐᓂᕐᒧᑦ ᖁᔭᓈᕆᓂᕐᒥᑦ 

ᐱᖁᑎᕕᓂᕐᓂᑦ ᓇᖕᒥᓂᖅ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐊᔾᔨᖓᓂᑦ ᐅᕙᑦᑎᓐᓄᑦ ᑐᓂᓯᒋᑦ. 

 

ᖁᔭᓐᓇᒦᒃ. 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 5. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᖕᒧᑦ, ᒥᓂᔅᑕ 

ᐲᑕᓴᓐ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᐊᓕᐊᓇᐃᒍᓱᑦᑎᐊᖅᑐᖓ 

ᑐᓐᖓᓱᒃᑎᑦᑎᔭᕆᐊᒃᓴᖅ ᒪᓕᒐᓕᐅᕐᕕᖕᒧᑦ 

ᑕᐃᒃᑯᓄᖓ ᐃᒥᐊᓗᓕᕆᓂᕐᒧᑦ ᖃᐅᔨᒐᓱᐊᓂᕐᒧᑦ 

ᑲᑎᒪᔨᐅᓚᐅᖅᑐᑦ. 

 

ᑕᒫᓂ ᐅᓪᓗᒥ ᐅᑯᐊᖑᔪᑦ ᑖᓇ ᐋᑕᒻᔅ ᐃᒃᓯᕙᐅᑕᖅ, 

ᐄᓴ ᑕᑦᑕᑐᐊᐱᒃ ᐃᒃᓯᕙᐅᑕᐅᑉ ᐱᖃᑖ, ᑕᐃᕝ 

ᐅᐃᓪᒪᓐᓗ ᐃᒃᓯᕙᐅᑕᖅ, ᐃᓕᓴᕆᔪᒪᔭᕋ ᑕᐃᓐᓇ  



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᖃᑎᒪ ᔮᓐᓂ ᓂᓐᖓᖅ 

ᐃᓚᒋᔭᐅᓚᐅᖅᓯᒪᖕᒪᑦ ᑕᐃᒃᑯᓄᖓ. 

 

 

ᐳᓛᕐᕕᒻᒦᖃᑕᐅᔪᖅᑕᖅ ᑕᐃᑲ ᔮᒃ ᐊᓇᕈᐊᖅ 

ᑐᓐᖓᕕᒃᑯᓃᓐᖔᖅᑐᖅ ᑕᒫᓃᒻᒪᑦ. 

 

ᐅᖃᖅᑏ, ᖃᓄᐃᒃᓴᖏᒃᑯᕕᑦ ᐃᓕᓴᖅᓯᒍᒪᔪᖓ 

ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᖕᒧᑦ ᑲᒪᔨᒧᑦ 

ᐸᓖᓯᒃᑯᓐᓃᓐᖔᖅᓯᒪᔪᖅ. ᓗᕌᓐᑕ ᐃᐊᓪ ᒪᒃᑯᒃᑐᓂᒃ 

ᑭᒡᒐᖅᑐᐃᔪᖅ ᖁᕐᓗᖅᑐᕐᒥᐅᑕᖅ. ᐊᒻᒪᓗᑦᑕᐅᖅ 

ᓘᑦᑖᖅ ᔨᐅᕈᑏᓐ ᐊᐅᐸᓗᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓃᓐᖔᖅᓯᒪᔪᖅ. 

 

ᐊᒻᒪᓗᑦᑕᐅᖅ ᐃᓕᓴᖅᓯᔪᒪᔪᖓ ᑕᐃᒃᑯᓂᖓ 

ᐃᑲᔪᖅᓯᒪᔪᓂᒃ ᓘᑦᑖ ᓲᐳᒃᑯᓐᓄᑦ ᓅᔅᓯᒪᓕᕐᒥᖕᒪᑦ 

ᐊᖓᔪᖅᑳᕆᔭᖓᓪᓗ ᐸᓖᓯᒃᑯᓐᓃᓐᖔᖅᓯᒪᔪᖅ 

ᑕᐃᓐᓇ.  ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐᓂ. 

ᑐᓐᖓᓱᒋᔅᓯ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ, ᒥᔅᑕ ᐅᓲᑖᐲᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᓂᕈᐊᖅᑕᐅᓯᒪᖃᑎᒃᑲ ᐃᓕᓴᖅᓯᖃᑎᒋᒍᒪᕙᒃᑲ 

ᑖᔅᓱᒥᖓ ᐃᓕᓐᓂᐊᕐᕕᔾᔪᐊᖅ ᑕᒫᓂ 

ᒪᑐᐃᖅᑕᐅᕙᓪᓕᐊᑎᓪᓗᒍ 

ᐃᓕᓐᓂᐊᕆᐊᖅᐹᓪᓗᓚᐅᖅᓯᒪᒐᑦᑕ ᐊᒥᓲᓪᓗᑕ 

ᓄᓇᓕᓐᓂ. ᑕᒪᐅᓐᖓᖃᑎᒋᓚᐅᖅᓯᒪᔭᕋᑦᑕᐅᖅ 

ᓯᕗᓪᓕᖅᐹᒥ ᐃᓕᓴᕆᔭᐅᕋᑖᖅᑑᒐᓗᐊᖅ ᐅᕘᓇᖔᖅ 

ᐃᓕᓴᕆᔪᒪᒐᒃᑯ ᐃᓕᓐᓂᐊᖃᑎᒥᓂᕋ, ᐲᓴ 

ᑕᑦᑕᑐᐊᐱᒃ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ.  

ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ ᐅᖃᖅᑏ. 

ᑐᓐᖓᓱᑎᑦᑎᖃᑕᐅᔪᒪᓪᓗᖓ ᑕᐃᑲᓐᖓᑦ 

ᓄᓇᑦᑎᓃᓐᖔᖅᑐᖃᕐᒪᑦ ᓂᕈᐊᖅᑎᒋᒻᒫᖅᖢᒍ 

ᐊᒻᒪᓗ ᐊᒃᓱᐋᓗᒃ ᐱᓕᕆᓲᖑᒻᒪᑦ ᖃᐅᔨᒪᓪᓗᒍ 

ᐊᔪᓐᖏᑦᑑᑎᒋᓪᓚᕆᒃᖢᒍ. ᑖᓐᓇ 

ᐃᓕᑕᕆᔭᐅᖅᑲᐅᔫᒐᓗᐊᖅ ᑖᓇ, 

ᑖᓇᓚᓗᐊᕐᓂᓪᓘᓐᓃᑦ ᐊᔪᕋᒃᑯ ᐅᔪᕈᑯᓗᒋᒻᒪᕆᒃᑲᒃᑯ, 

ᓇᔭᒻᒪ ᐸᓂᑯᓗᐊ. 

 

ᑐᓐᖓᓱᑦᑎᑕᐅᑦᑎᐊᖁᓪᓗᒍ ᑖᓐᓇ ᑐᓐᖓᕕᒃᑯᓐᓄᑦ 

ᐊᖓᔪᖅᑳᒧᑦ ᑐᓪᓕᐅᒻᒫᖅᑐᖅ. ᑐᓐᖓᓱᖁᓪᓗᒍ 

ᑕᒫᓂ ᐃᒡᓗᒥ ᐊᓪᓚᒋᔭᐅᓐᖏᑦᑐᖅ, ᖃᐅᔨᒪᔪᖓ, ᔮᒃ 

ᐊᓇᕈᐊᖅ ᑐᓐᖓᓱᑦᑎᐊᕆᑦ ᑕᒫᓂ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᑐᓐᖓᓱᒋᑦᑎ ᒪᓕᒐᓕᐅᕐᕕᒻᒧᑦ ᑕᕝᕗᖓ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐊᓯᐊᓄᐊᕐᓗᑕ 

ᑲᑎᒪᔾᔪᑎᔅᓴᑎᓐᓂ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᒃᓗᑐᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 466 - 3(3): ᖃᓄᐃᓕᖓᓂᖓ 

ᑭᒡᒐᕕᒃ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᐊᐱᖅᓲᑎᒐ ᑐᕌᖅᑎᑦᑐᒪᔭᕋ 

ᐊᐅᓚᑦᑎᔨᒃᑯᓐᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ 

ᒥᓂᔅᑕᖓᓐᓄᑦ, ᓯᕗᓕᖅᑎ ᐋᕆᐊᕐᒧᑦ.  

 

ᐅᖃᖅᑏ, ᐃᑉᐸᔅᓴᖅ ᓴᖅᑭᑦᑎᓚᐅᕋᒪ ᑎᑎᖅᑲᓂᒃ 

ᑐᓴᒐᒃᓴᓂᒃ ᑭᐅᔭᐅᕕᔅᓴᐅᓂᐊᖅᑐᓂᒃ ᓄᓇᕗᒻᒥ 

ᐊᕙᑎᓕᕆᓂᕐᒧᑦ ᑲᑎᒪᔨᖏᑦᑕ ᕿᒥᕐᕈᓇᓚᐅᖅᑕᖏᑦ 

ᐱᓪᓗᒋᑦ ᑭᒡᒐᕕᒻᒥ ᐱᓕᕆᔭᐅᔪᒪᔪᓄᑦ 

ᖃᒪᓂᑦᑐᐊᕐᒥ. 



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3245 

ᑕᐃᔅᓱᒪᓂ ᐅᐱᕐᖔᒃᑯᑦ ᑲᑎᒪᕐᔪᐊᑎᓪᓗᒋᑦ 

ᐊᐱᖅᓱᖃᑦᑕᓚᐅᕋᒃᑯ ᒥᓂᔅᑕ ᐱᓪᓗᒍ ᐱᓕᕆᕕᐅᑉ 

ᑐᑭᒧᐊᒃᑎᑕᐅᓂᖓ ᓄᓇᕗᑦ ᒐᕙᒪᒃᑯᖏᑕ 

ᑐᓂᓯᒪᔭᖏᓐᓂ ᓄᓇᕗᒻᒥ ᐊᕙᑎᓕᕆᓂᕐᒧᑦ 

ᑲᑎᒪᔨᖏᓐᓄᑦ. ᐊᒃᑐᐊᓂᖃᖅᖢᑎᑦ 

ᕿᒥᕐᕈᓇᓚᐅᖅᖢᑎᑦ ᑐᒃᓯᕋᐅᑕᐅᔪᒧᑦ ᑭᒡᒐᕕᒻᒥ 

ᓄᖑᔪᐃᑦᑐᓂᒃ ᐱᓕᕆᔪᒪᓪᓗᑎᑦ. ᓄᓇᕗᑦ 

ᒐᕙᒪᒃᑯᖏᑦᑕ ᐃᓱᒫᓘᑎᒋᓚᐅᖅᑕᖓ 

ᐊᒃᑐᐊᓂᖃᓚᐅᕐᒪᑦ ᐱᓕᕆᐊᔅᓴᒧᑦ. ᒥᓂᔅᑕ 

ᑐᓴᖅᑎᑦᑐᓐᓇᖅᐹᖓ ᖃᓄᐃᓕᐅᖅᓯᒪᓕᕐᒪᖔᑕ 

ᓄᓇᕗᑦ ᒐᕙᒪᒃᑯᖏᑕ ᐃᓱᒫᓘᑎᒋᔭᖏᑦ ᑕᐃᔅᓱᒧᖓ 

ᑭᒡᒐᕕᒻᒥ ᓄᖑᔪᐃᑦᑐᓄᑦ ᐅᔭᕋᓐᓂᐊᕐᕕᐅᔪᒪᔪᒧᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᐊᐅᓚᑦᑎᔨᒃᑯᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᓯᕗᓕᖅᑎᖓ, ᒥᔅ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᓐᓇ ᑖᒃᑯᓄᖓ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᒧᑦ ᑐᓂᓂᐊᕋᒃᑯ 

ᑭᐅᔭᐅᑦᑎᐊᓂᐊᕐᒪᑦ. ᒫᓐᓇᓕ ᐅᕙᖓ ᐃᓗᓕᖏᓐᓂ 

ᐱᓯᒪᓐᖏᓐᓇᒪ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᐊᐱᖅᑯᑎ ᐱᕙᓪᓕᐊᔪᓕᕆᔨᒃᑯᓐᓄᑦ 

ᓅᑦᑕᐅᓯᕆᔨᒃᑯᓄᓪᓗ ᐊᐱᕆᖔᖅᑎᓕᖅᑕᕗᑦ, ᒥᔅᑕ 

ᑕᑉᑑᓇᒧᑦ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᓄᓇᕗᑦ ᒐᕙᒪᒃᑯᖏᑦ 

ᐃᓚᐅᕈᓘᔭᖃᑦᑕᕐᒪᑕ ᓈᓚᑦᑎᐅᓪᓗᑎᑦ 

ᑲᑎᒪᑎᓪᓗᒋᑦ ᐱᔭᕐᓂᖏᑦᑐᓕᕆᑎᓪᓗᒋᑦ ᓄᓇᕗᑦ 

ᒐᕙᒪᒃᑯᖏᑦ 86-ᓂ ᐱᔾᔪᑎᐅᔪᓂᒃ ᑖᒃᑯᓄᖓ 

ᑐᒃᓯᕋᐅᑎᓕᐅᖅᑐᓄᑦ ᕿᒥᕐᕈᓇᖁᔨᓚᐅᖅᑐᖅ 

ᐊᒻᒪᓗᑦᑕᐅᖅ ᑭᒡᓕᓯᓂᐊᕐᓂᐊᑎᓪᓗᒋᑦ 

ᐱᓕᕆᕝᕕᑦᑕ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐊᐅᐸᒃᓗᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᒋᑦᑎᐊᖅᐳᖓ ᒐᕙᒪᒃᑯᑦ ᑭᐅᒻᒪᑕ 

ᑖᔅᓱᒥᖓ. ᓄᓇᕗᑦ ᒐᕙᒪᒃᑯᖏᑦ ᓄᖑᔪᐃᑦᑐᒧᑦ 

ᐊᑐᐊᒐᖁᑎᖓᑦ ᔪᓐ 6-ᖑᑎᓪᓗᒍ ᓴᖅᑭᑕᐅᓚᐅᕐᒪᑦ 

ᐊᕐᕌᒍᒋᔭᑦᑎᓐᓂ. ᑕᓪᓕᒪᓂᒃ ᑐᓐᖓᕕᖃᓚᐅᕐᒪᑕ 

ᓄᖑᐃᔪᑦᑐᔅᓴᖅᓯᐅᕐᓂᖅ ᐅᔭᕋᓐᓂᐊᓂᕐᓗ 

ᐃᑲᔪᖅᑐᖅᑕᐅᔭᕆᐊᖃᕐᒪᑦ ᓄᓇᕗᒻᒥᐅᓂᑦ 

ᐱᓗᐊᖅᑐᒥᒃ ᓄᓇᓕᓐᓄᑦ ᑕᐃᒃᑯᓄᖓ 

ᖃᓂᖅᓴᖅᑐᓂᒃ ᐅᔭᕋᓐᓂᐊᕋᓱᒃᑐᓄᑦ ᓄᖑᔪᐃᑦᑐᓂᒃ. 

ᖃᓄᕐᓕ ᒐᕙᒪᒃᑯᑦ ᑭᖑᓪᓕᖅᐹᒥ ᐋᖅᑭᓯᓂᐊᖅᐸᑦ 

ᓄᓇᓕᐅᔪᖅ ᖃᒪᓂᑦᑐᐊᕐᒥᐅᑦ ᐃᑲᔪᖅᑐᐃᒻᒪᖔᑕ 

ᑕᒪᑐᒧᖓ ᐱᓕᕆᐊᔅᓴᒧᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᐱᕙᓪᓕᐊᔪᓕᕆᔨᒃᑯᓐᓄᑦ ᒥᓂᔅᑕ, 

ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᒪᓕᒐᓕᐅᖅᑎᐅᔪᖅ 

ᐊᐱᕆᒻᒪᑦ. ᐃᖏᕐᕋᓂᕐᒥᒃ ᐊᑐᖃᑦᑕᕋᑦᑕ 

ᓇᓗᓇᐃᖅᑕᐅᓯᒪᔪᓂᒃ ᓄᓇᕗᒻᒥ ᓄᓇᑖᕈᑎᓂᒃ 

ᐊᖏᕈᑎᓃᓐᖔᖅᑐᑦ. ᑲᑎᒪᔩᑦ 

ᕿᒥᕐᕈᓇᖅᑳᓚᐅᖅᖢᑎᑦ ᑕᐃᒃᑯᓂᖓ 

ᖃᐅᔨᖅᑳᓚᐅᖅᖢᑎᒃ ᖃᐅᔨᓴᐃᓚᐅᖅᖢᑎᑦ 

ᐃᓱᒪᓕᐅᓲᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑐᑭᓯᓯᒪᒐᒪ ᐊᐅᓚᑦᑎᔨᒃᑯᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᑐᓂᓯᔭᕆᐊᖃᓚᐅᕐᒪᑎ 

ᑮᒡᒍᓯᒻᒥᓐᓂᒃ ᑐᓴᒐᒃᓴᓂᒃ ᐱᔪᒪᓚᐅᖅᑎᓪᓗᒋᑦ 

ᒪᑮᑕᒃᑯᑦ. ᖃᒪᓂᑦᑐᐊᕐᒥ ᑐᑦᑐᓕᕆᔨᐅᔪᖅ 

ᖃᒪᓂᖓᓂ ᑲᓇᑕᒥᓗ ᐅᑭᐅᖅᑕᖅᑐᒥ ᑲᑎᒪᔨᕋᓛᑦ 

ᑭᕙᓪᓕᕐᒥᓗ ᐃᓄᐃᑦ ᑲᑐᔾᔨᖃᑎᒌᑦ, ᓯᑎᐱᕆ 7, 

2012-ᒥ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒐᕙᒪᒃᑯᑦ  

ᑭᐅᓚᐅᕋᓗᐊᕐᒪᖔᑕ ᑖᒃᑯᓄᖓ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᐱᕙᓪᓕᐊᔪᓕᕆᔨᒃᑯᓐᓄᑦ ᒥᓂᔅᑕ, 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᑕᒪᑐᒪᓂ ᓄᓇᕗᒥ 

ᐊᕙᑎᓕᕆᔨᒃᑯᓐᓄᑦ ᑲᒪᒋᔭᐅᑎᓪᓗᒍ, ᑐᓴᒐᒃᓴᓂᑦ 

ᐱᑎᑕᐅᕙᒃᑐᑦ. ᒪᑮᑕᒃᑯᑦ ᑐᓴᒐᒃᓴᖁᑎᖏᑦ ᑕᐃᒃᑯᐊ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᐃᓗᐊᓃᓗᐊᓐᖏᒻᒪᑕ. 

ᑐᓐᖓᓱᑦᑎᑕᐅᕗᑦ ᑕᐃᒃᑯᐊ ᓄᓇᕘᑉ ᒐᕙᒪᒃᑯᖏᑦ 

ᐱᔾᔪᑏᑦ ᑕᒪᒃᑯᐊᓗ ᐊᐱᖅᑯᑎᐅᔪᑦ ᑐᓴᒐᒃᓴᑦ 

ᑲᒪᒋᔭᐅᖁᓪᓗᒋᑦ ᑕᐃᒃᑯᐊ ᐱᔪᒪᔭᐅᖃᑦᑕᖅᑐᑦ. 

ᑯᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᑭᖑᓪᓕᖅᐹᒥ ᐊᐱᖅᑯᑏᑦ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᖅᐸᕋ ᑭᐅᔪᐊᓐᓅᒻᒪᑦ ᑖᒃᑯᓂᖓ 

ᑐᓐᖓᕕᒋᔭᖏᓐᓂᒃ ᑭᒃᑯᓕᒫᑦ ᐅᖃᐅᓯᕐᓄᑦ 

ᐱᔪᓐᓇᐅᑎᒋᔭᖏᑦ ᓄᓇᕗᒻᒥᐅᓪᓗ ᐱᖏᓐᓂᒃ 

ᐊᒻᒪᓗᑦᑕᐅᖅ ᐱᔪᓐᓇᐅᑎᖏᑦ ᓲᕐᓗ 

ᐃᓱᒪᖅᓱᕈᓐᓇᕆᐊᖃᕋᑦᑕ ᑕᖅᑲᒃᑯᐊᓗ ᐃᓱᒪᒋᔭᖏᑦ 

ᐃᓱᒫᓗᑎᖃᕐᒪᑕ ᐊᕙᑎᒧᑦ ᐅᔭᕋᓐᓂᐊᕐᓂᕐᒧᑦ 

ᐊᒻᒪᓗᑦᑕᐅᖅ ᐃᓱᒫᓗᑎᖃᕐᒪᑕ ᓄᓇᕗᒻᒥ 

ᑕᒪᒃᑯᓂᖓ. 

 

ᐆᑦᑑᒋᓗᒍ ᒥᓂᔅᑕ ᓇᓗᓇᐃᖅᓯᒪᖅᑲᐅᒻᒪᑦ 86-

ᖑᒻᒪᑕᒎᖅ ᐱᔾᔪᑎᐅᔪᑦ ᐆᑦᑑᑎᒋᓗᒍ ᑕᐃᒍᕐᓂᖏᓪᓗ 

ᒪᖅᐱᒐᕋᓵᓗᐃᓪᓗ ᕿᒥᕐᕈᓇᖅᑕᐅᔭᕆᐊᖃᕐᖢᑎᒃ. 

ᒪᒃᑯᑦᑐᐃᑦ ᓯᕗᓂᑦᓴᕆᔭᖏᑦ ᓇᓗᓇᐃᖅᓯᓯᒪᓕᕐᒪᑕ, 

ᐃᓚ, ᓯᕗᓂᑦᓴᕗᑦ ᓇᓗᓇᐃᖅᓯᓯᒪᓕᕐᒪᑕ. ᐊᕙᑏᑦ 

ᓴᐳᒻᒥᔭᐅᔭᕆᐊᖃᕐᓂᖓᓄᑦ ᒫᓐᓇᐅᔪᑦ  

ᓇᒻᒥᓂᕆᔭᐅᔪᑦ ᑕᒪᒃᑯᐊ 

ᐅᔾᔨᕈᓱᑦᑎᑦᑎᕚᓪᓕᕋᓱᑦᓯᒪᓕᖅᑑᒐᓗᐊᑦ, ᐃᓛᒃ, 

ᐱᔾᔪᑎᒋᓗᒋᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᒻᒪ 

ᐃᖅᑲᓇᐃᔭᕐᓂᕐᒧᑦ.  

 

ᐊᐱᖅᑯᑎᒐ, ᐅᖃᖅᑏ, ᓄᓇᕘᑉ ᒐᕙᒪᒃᑯᖏᑦ 

ᕿᒥᕐᕈᓇᕐᓂᐊᖅᐸᑦ ᐃᓱᒪᑦᓴᖅᓯᐅᒃᑲᓐᓂᕐᓂᐊᖅᐸᑦ 

ᑕᖅᑲᖅᑰᓇᓐᖓᑦ ᑲᑎᒪᖁᔨᓪᓗᑎᒃ ᑭᒡᒐᕕᖕᒥ 

ᐱᓕᕆᔭᐅᔪᒪᔪᖅ ᐱᓪᓗᒍ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᓄᑦᑕᐅᓯᕆᔨᒃᑯᓐᓄᓪᓗ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐋᒡᒐ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

6. ᐅᖃᐅᓯᒃᑯᑦ ᐊᐱᖅᑯᑎ. ᑕᓯᐅᔭᕐᔪᐊᒧᑦ 

ᒪᓕᒐᓕᐅᖅᑎ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 467 - 3(3): ᒥᓂᔅᑕᐅᕝᕕᒃ ᐃᓚᒌᓄᑦ 

ᐱᔨᑦᑎᕋᐅᑎᓄᑦ ᑐᓐᓂᕆᔭᐅᓂᖓ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓛᒃᑯᑦ 

ᓴᓂᑭᓗᐊᕐᒥᐅᑕᐃᑦ, ᓄᓕᐊᕋ ᑕᐃᓐᓇ ᑕᐅᑐᖕᒪᑦ 

ᑕᓚᕖᓴᒃᑯᑦ ᑲᑎᒪᔪᓂᒃ. ᐊᐱᖅᑯᑎᒋᓂᐊᖅᑕᕋ 

ᓯᕗᓕᖅᑎᒧᑦ. 

 

ᐃᑉᐸᒃᓴᖅ ᒪᓕᒐᓕᐅᕐᕕᒻᒥ ᐊᐱᖅᓲᑕᐅᓚᐅᕐᒪᑦ  

ᒐᕙᒪᒃᑯᑦ ᐋᖅᑭᒃᓱᖅᓯᒪᒃᑲᓐᓂᕐᓂᕆᔭᖓᓂᒃ. 

ᐊᐱᕆᒃᑲᓐᓂᕈᒪᒐᒪ ᑐᑭᓯᒋᐊᒃᑲᓐᓂᕈᒪᒧᑦ. 

 

ᓯᕗᓕᖅᑎ ᐅᖃᐅᔾᔩᔪᓐᓇᖅᐹ, ᓇᓕᐊᒃ ᒥᓂᔅᑕᐅᔪᖅ 

ᑭᐅᖃᑦᑕᕐᓂᐊᖅᐸ ᒪᓕᒐᓕᐅᕐᕕᒻᒥ ᐃᓚᒌᑦ 

ᐱᔨᑦᑎᖅᑕᐅᔾᔪᑎᒋᔭᖏᓐᓄᑦ? ᖁᔭᓐᓇᒦᒃ ᐅᖃᖅᑎ. 

 



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᓪ. 

ᓯᕗᓕᖅᑏ 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ, ᖁᔭᓐᓇᒦᑦᑕᐅᖅ ᑕᐃᓐᓇ 

ᐊᐱᖅᑯᑎᒋᒐᕕᐅᒃ ᐱᓕᕆᕕᒃ ᐊᒻᒪᓗᑦᑕᐅᖅ 

ᐱᓕᕆᕝᕕᒻᒥ ᐃᖅᑲᓇᐃᔭᖃᑦᑕᖅᓯᒪᔪᖅ ᑖᔅᓱᒥᖓ 

ᒥᓂᔅᑕᕆᔭᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ 

ᐃᒪᒋᐊᕈᑏ ᓯᕗᓪᓕᖅᐹᖅ. 

 

ᕋᑉᐴᑦ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ.ᖁᔭᓐᓇᒦᕈᒪᒻᒥᔭᕋᑦᑕᐅᖅ ᑖᓐᓇ 

ᓇᓗᓇᐃᖅᓯᒻᒪᑦ. ᑖᓐᓇᑦᑕᐃᓐᓇᖅ ᒥᓂᔅᑕ 

ᖃᐅᑕᒫᖅᓯᐅᑎᓂᒃ ᓇᓕᐊᒃ ᒥᓂᔅᑕ 

ᐃᓱᒪᓕᐅᕈᑎᖃᖃᑦᑕᖅᐸ ᓄᑖᒥᒃ ᐱᓕᕆᕝᕕᑦᓴᒥᒃ 

ᐸᕐᓇᐃᕙᓪᓕᐊᓪᓗᑎᒃ ᓴᖅᑭᑕᐅᓛᕐᓂᖓᓂᒃ 

ᐊᕐᕌᒍᓛᖅᑐᖅ ᐊᐃᐳᕈᒥ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᑉᐴᑦ. 

ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᒥᓂᔅᑕᖓ ᐋᓐᓂᐊᖃᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ 

ᐃᓚᒋᐊᕈᑎ ᑐᒡᓕᐊᓂ ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᐱᓇᓱᐊᕈᓰᑦ ᐊᒥᓲᓐᖏᑦᑐᑦ ᒪᓕᒐᓕᐅᕐᕕᒻᒥ 

ᑲᑎᒪᔨᕋᓛᖏᑦ ᕿᒥᕐᕈᓇᕐᓂᐊᕐᒪᑕ 2013-14-ᒥ 

ᐊᑐᖅᑕᐅᔪᒫᖅᑐᓂᒃ ᐊᐅᓚᔾᔪᑎᓄᑦ 

ᐱᓕᕆᐊᑦᓴᖏᓐᓄᓪᓗ ᐸᕐᓇᐅᑎᖏᑦ ᐱᓕᕆᕝᕕᐅᔪᑦ 

ᐃᓄᓕᕆᔨᒃᑯᓪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ 

ᓇᓕᐊᒃ, ᓇᓕᐊᖅᓯᔪᓐᓇᖅᐸ, ᓇᓕᐊᒃ ᒥᓂᔅᑕ  

ᐊᑐᕈᒫᖅᑐᓂᒃ ᐊᖏᖅᓯᖃᑦᑕᕐᓂᐊᕐᒪᖔᑕ ᐃᓚᒌᑦᑐᑦ 

ᐱᔾᔨᑦᓯᖅᑕᐅᔾᔪᑎᒋᓂᐊᖅᑕᖏᓐᓂᒃ ᒪᓕᒐᓕᐅᖅᑎᓄᑦ 

ᑐᓂᔭᐅᓚᐅᓐᖏᓐᓂᖏᓐᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐊᐅᓚᑦᑎᔨᒃᑯᓐᓄᑦ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᓄᖅᑐᐊᓗᖕᓂᑦ ᐊᒃᓱᐊᓗᒃ ᐱᓕᕆᖕᒪᑕ 

ᒫᓐᓇ ᐸᕐᓇᒃᐸᓪᓕᐊᓪᓗᑎᒃ ᑕᐃᒃᑯᓂᖓ 

ᐋᖅᑭᒃᓯᓛᕐᓂᐊᕐᓂᕐᒥᓂᒃ ᐃᓚᒌᓄᑦ ᐱᔨᑦᓯᕋᕐᓂᕐᒧᑦ 

ᐱᓕᕆᕝᕕᐅᓂᐊᖅᑐᓂᑦ ᐃᓄᓕᕆᔨᒃᑯᓪᓗ 

ᐱᓕᕆᕝᕕᒋᔭᖓᑦ ᐊᒃᓱᕈᖅᑐᑎᒃ 

ᐃᖅᑲᓇᐃᔭᖅᓯᒪᖕᒪᑕ ᑕᒪᑐᒧᖓ. 

ᑭᐅᔪᓐᓇᖅᓯᓂᐊᖅᑕᕋ ᐱᓕᕆᕝᕕᒃ 

ᐃᖅᑲᓇᐃᔭᒃᑲᓐᓂᖅᓯᒪᓕᖅᐸᑕ ᐃᓗᐊᓂ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᐱᖓᔪᖓ, ᑭᖑᓪᓕᖅᐹᒥ ᐊᐱᖅᑯᑎᒋᓂᐊᖅᑕᐃᑦ, 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ 

ᑭᐅᒐᕕᑦ. ᓯᕗᓕᖅᑎ ᐅᖃᐅᔾᔨᔪᓐᓇᖅᐹ 

ᖃᑦᑎᕌᕐᓂᐊᕐᒪᖔᑦ ᓄᑖᒥᑦ ᐱᓕᕆᕝᕕᖕᒥᑦ 

ᓴᖅᑭᑦᑎᓂᐊᖅᑎᓪᓗᒋᑦ ᐃᓚᒌᓄᑦ 

ᐱᔨᑦᓯᕋᕐᕕᐅᓂᐊᖅᑐᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐊᐅᓚᑦᑎᔨᒃᑯᓐᓄᑦ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑏ. 

ᒪᒥᐊᓇᖅᑑᒐᓗᐊᖅ ᑕᐃᒪᓐᓇᐃᑦᑐᓂᒃ ᑐᓴᒐᒃᓴᓂᑦ 

ᐱᓯᒪᓐᖏᓐᓇᒪ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ. 



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 468 - 3(3): ᑐᓂᕐᕈᓯᖃᑦᑕᓂᕐᒥᒃ 

ᓂᕿᓂᑦ ᒪᓕᒐᒃᓴᖅ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ ᒥᓂᔅᑕᒧᑦ. 

 

ᐊᐱᖅᑯᑎᒋᔭᖅ ᑕᐃᓐᓇ ᑲᖏᖅᖠᓂᕐᒥ 

ᐅᐊᓐᓇᖓᓄᑦ ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᓐᓂᑦ 

ᐅᖃᐅᓯᕆᖅᑲᐅᔭᖏᓐᓂᑦ 

ᐊᔪᖅᓴᕈᓐᓃᖅᐹᓪᓕᖁᓪᓗᒋᑦ. ᒥᑭᑦᑑᑎᑯᓘᒐᓗᐊᑦ 

ᖃᓂᔾᔪᑏᑦ ᐊᒃᓱᐊᓗᒃ ᐊᑦᑐᐊᓂᖃᕐᒪᑕ. 

 

ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᐊᐱᕆᓚᐅᖅᓯᒪᒐᒃᑯ 

ᒫᑦᓯ 5-ᖑᑎᓪᓗᒍ ᐱᓪᓗᒍ ᓴᖅᑭᑦᑎᔪᓐᓇᕐᒪᖔᖅ 

ᒪᓕᒐᒃᓴᒥᑦ ᓴᐳᒻᒥᔭᐅᖁᓪᓗᒋᑦ ᓂᕿᓂᒃ ᑕᐃᒃᑯᐊ 

ᑐᓂᐅᖅᑲᐃᖃᑦᑕᖅᑐᑦ, ᑐᓂᔭᐅᔪᕕᓂᕐᓂᑦ. 

ᑕᐃᒃᓱᒪᓂ ᒪᓕᒐᓕᐅᖅᑎ ᑲᑎᒪᔨᖏᑦ ᓄᓇᑦᑎᐊᕐᒥ 

ᐊᓂᒍᐃᕋᑖᓚᐅᖅᓯᒪᖕᒪᑕ ᑕᐃᒪᐃᑦᑐᓂᒃ 

ᐱᖁᔭᕐᔪᐊᕐᒥ ᓴᖅᑮᓚᐅᖅᓯᒪᖕᒥᔭᕋ ᒪᓕᒐᓕᐅᕐᕕᒻᒥᑦ 

ᐊᔾᔨᖓ ᑕᐃᓐᓇ ᐱᖁᔭᕐᔪᐊᖓᑕ ᓄᓇᑦᑎᐊᕐᒥ 

ᒥᓂᔅᑕᒧᑦ ᑲᑎᒪᔨᒧᓪᓗ ᑐᓴᒐᒃᓴᐅᓂᐊᕐᒪᑕ. 

 

ᓇᒡᒐᔾᔭᐅᖑᑎᓪᓗᒍ ᔫᑳᓂᒥᐅᑦ ᑕᐃᒃᑯᐊ 

ᒪᓕᒐᓕᐅᖅᑎᒋᔭᖏᑦ ᐊᓂᒍᖅᑎᑦᑎᓚᐅᕐᒥᖕᒪᑕ 

ᓂᕿᓂᒃ ᑐᓂᓯᖃᑦᑕᕐᓂᕐᒧᑦ ᒪᓕᒐᕐᓂᑦ. 

 

ᐅᕙᒍᑐᐊᑦᑎᐊᖅ ᑕᕝᕙ ᐅᑭᐅᖅᑕᖅᑐᒥᑦ 

ᒐᕙᒪᖏᓐᓂᑦ ᒪᓕᒐᖃᓐᖏᓚᒍᑦ ᑕᐃᒪᐃᑦᑐᒥᑦ. 

ᑕᒪᓐᓇ ᓈᒻᒪᒋᕙᐅᒃ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᓕᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ ᒥᓂᔅᑕᐅᔪᖅ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᑦᑕᐅᖅ ᒥᔅᑕ ᐃᐊᓕᐊᑦ, 

ᑕᒪᒃᑯᓂᖓ ᑐᓴᒐᒃᓴᓂᑦ ᖃᐃᑦᑎᒐᕕᑦ. ᑕᐃᒃᑯᐊ 

ᒥᓂᔅᑕᐅᖃᑎᒃᑲ ᔫᑳᓂᒥᐅᑕᐃᑦ 

ᓄᓇᑦᑎᐊᕐᒥᐅᑕᐃᓪᓗ  

ᓯᕗᒧᐊᒃᐸᓪᓕᐊᓕᕐᒪᑕ ᑖᒃᑯᓄᖓ. ᒥᔅᑕ ᐃᐊᓕᐊᑦ 

ᖃᐅᔨᒪᖕᒪᑦ ᓯᕗᒧᐊᒃᐸᓪᓕᐊᓕᕐᒥᔪᒍᑦ 

ᐃᓱᒫᓘᑎᖃᕐᒥᒐᑦᑕ ᐊᔪᖅᓴᖃᑦᑕᕐᓂᕐᒥᑦ 

ᑳᖃᑦᑕᖅᑐᓂᓪᓗ ᑕᐃᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᒥᓂᔅᑕᖓᑦ ᐊᔪᖅᓴᓗᐊᖅᑕᐃᓕᒪᓂᕐᒧᑦ 

ᓂᕿᖃᑦᑎᐊᖅᑎᑦᑎᖃᑦᑕᕐᓂᕐᒧᓪᓗ ᑲᒪᒻᒪᑦ 

ᑕᒪᑐᒥᖓ. ᐱᓕᕆᔪᓐᓇᖅᑕᑦᑎᓐᓂᑦ 

ᐃᑲᔪᕈᓐᓇᕐᓂᐊᖅᑐᓂᒃ 

ᓂᕿᖃᑦᑎᐊᕐᓂᖅᓴᐅᖁᓪᓗᒋᑦ ᓄᓇᕗᒻᒥ 

ᕿᒥᕐᕈᓇᖕᓂᐊᖅᑕᕗᑦ. ᒫᓐᓇ 

ᐃᓱᒪᒃᓴᖅᓯᐅᕈᑎᖃᓐᖏᑦᑐᒍᑦ ᑕᐃᒃᑯᓂᖓ ᓂᕿᓂᒃ 

ᑐᓂᓯᖃᑦᑕᖅᑐᓂᒃ ᐱᖁᔭᕐᔪᐊᓕᐅᕐᓂᕐᒧᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐃᓚᒋᐊᕈᑏᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐱᖁᔭᒃᓴᐃᑦ ᓇᓗᓇᐃᖅᓯᒪᔭᒃᑲ ᐱᔭᕐᓂᖅᑐᕈᓘᖕᒪᑕ 

ᓇᐃᑦᑐᕈᓘᓪᓗᑎᒡᓗ. ᑕᐃᒃᑯᐊ ᔫᑳᓂᒥ ᒪᓕᒐᒃᓴᖏᑦ, 

ᒪᓕᒐᖓᑦ ᐱᖓᓱᐃᓐᓇᑯᓗᖕᓂᑦ ᓇᐃᓴᐅᑎᖃᕐᒪᑦ 

ᐃᑲᕐᕋᓕᒫᕐᓗ ᑖᓐᓇ ᒪᓕᒐᒃᓴᖅ 

ᐊᓂᒍᖅᑎᑕᐅᓇᓱᓚᐅᖅᑐᓂ. ᒥᓂᔅᑕᖃᐃ ᑖᒃᓱᒥᖓ 

ᓴᖅᑭᑦᑎᔪᒪᖅᑰᔨᓐᖏᒻᒪᑦ ᒪᓕᒐᒃᓴᒥᑦ. 

ᖃᐅᔨᒪᔪᖃᕐᓂᐊᕐᒪᑦ ᓇᓗᓇᐃᖅᓯᓂᐊᕐᒪᑦ ᒥᓂᔅᑕ 

ᐊᖏᖅᓯᓂᐊᖅᐹ ᓴᖅᑭᑦᑎᔭᕆᐊᒃᓴ ᐱᖁᔭᒃᓴᒥᑦ 

ᓴᐳᒻᒥᔭᐅᖁᓪᓗᒋᑦ ᓄᓇᕗᒻᒥ ᓂᕿᓂᒃ 

ᑐᓂᓯᖃᑦᑕᖅᑐᑦ? ᒪᓕᒐᓕᐅᕐᕕᒃ ᑲᑎᒪᕐᔪᐊᓕᖅᐸᑕ 

ᕕᕝᕗᐊᕆᒥ ᑲᒪᒋᔭᐅᔪᓐᓇᓛᖅᐹ ᐄᓘᓐᓃᑦ 

ᐋᒃᑲᓘᓐᓃᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ 

ᒥᓂᔅᑕ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᒪᒥᐊᓇᖅᑑᒐᓗᐊᖅ ᒪᓕᒐᓕᐅᖅᑎᐅᖃᑎᒐ 

ᐃᑉᐱᒍᓱᒐᓱᓐᖏᒻᒪᑦ ᓄᓇᕗᒻᒥᐅᓄᑦ ᑳᑦᑐᓂᒃ. ᒥᔅᑕ 

ᐃᐊᓕᐊᑦ ᖃᐅᔨᒪᖕᒪᑦ ᓄᓇᑦᑎᓐᓂ ᐱᓱᑲᑕᒃᑐᑕ 

ᐅᓄᖅᑐᐊᓗᐃᑦ ᓂᕿᖃᑦᑎᐊᖃᑦᑕᖏᒻᒪᑕ. ᐅᕙᖓᓕ 

ᑕᒪᓐᓇ ᐱᓕᕆᓇᓱᒍᓐᓇᖅᑕᕋᓗᐊᕋ ᑭᓯᐊᓂ  



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᓚᐅᓐᖏᓐᓇᒃᑭᑦ ᒪᓕᒐᒃᓴᐃᑦ. ᐅᕙᖓᓕ 

ᑕᒪᓐᓇ ᐱᓕᕆᓇᓱᒍᓐᓇᖅᑕᕋᓗᐊᕋ ᑭᓯᐊᓂ 

ᕿᒥᕐᕈᓚᐅᓐᖏᓐᓇᒃᑭᑦ ᒪᓕᒐᒃᓴᐃᑦ. 

 

ᐊᖏᕐᓂᐊᕐᓗᖓ ᐅᖃᓐᖏᑦᑐᖓ, ᒐᕙᒪᒃᑯᑦ 

ᐊᔭᐅᖅᑐᖅᑕᐅᓕᕇᕐᒪᑕ ᒫᓐᓇᐅᓂᖓᓂ 

ᐊᖏᕈᓐᓇᓐᖏᓚᖓ ᓂᕿᓂᒃ ᑐᓂᓯᖃᑦᑕᕐᓂᕐᒧᑦ. 

ᒪᓕᒐᓕᐅᕐᓂᕐᒥᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᐃᓚᒋᐊᕈᑏᑦ ᑐᒡᓕᖓ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᒃᓱᐊᓗᒃ ᖁᕕᐊᓇᖏᒻᒪᑦ ᑕᒪᓐᓇ ᒐᕙᒪᒃᑯᑦ 

ᑮᓇᐅᔭᓂ ᐊᑯᓂᓪᓚᕈᓗᒃ ᐊᑐᖃᑦᑕᖅᖢᑎ 

ᓴᖅᑭᑦᑎᖃᑦᑕᖅᖢᑎᒡᓗ ᐋᖅᑭᒋᐊᕈᑎᓂᓪᓗ 

ᑕᒻᒪᖅᓯᒪᔪᓂᑦ ᑎᑎᕋᖅᓯᒪᔪᓂᑦ ᑕᒪᒃᓂᖓ 

ᐋᖅᑭᑦᓱᐃᓇᓱᑐᐃᓐᓇᖅᖢᑎ ᑭᓯᐊᓂ 

ᓴᖅᑭᑦᑎᔪᒪᖏᖦᖢᑎᒃ ᓇᐃᑦᑐᑯᓗᖕᒥ 

ᓇᓗᓇᐃᖅᓯᒪᑦᑎᐊᖅᑐᒥᑦ ᐱᖁᔭᕐᔪᐊᕐᒥᑦ ᑕᐃᓐᓇ 

ᓇᓗᓇᐃᕋᑖᖅᑕᕋ. ᒥᓂᔅᑕ ᖃᓄᐃᒻᒪᑦ 

ᓯᕗᓪᓕᐅᔾᔭᖑᓯᒪᔪᓂᑦ, ᓯᕗᓪᓕᐅᑎᓯᒪᔭᖏᓐᓂ 

ᐃᒡᓗᖔᖓᓅᖅᑎᑦᑎᕙ ᑭᐳᒃᑎᑦᑎᓯᒪᕙ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᒥᔅᑕ ᐃᐊᓕᐊᑦ ᖃᐅᔨᒪᖏᑦᑐᖓ 

ᑐᒡᓕᐊᓂ ᓂᕈᐊᖅᑕᐅᓯᒪᔪᑦ 

ᐱᕕᖃᕐᓂᖅᓴᐅᖃᑦᑕᕋᑦᑕ. ᐅᓪᓗᑐᐃᓐᓇᕐᒥᑦ 

ᑎᔅᓯᓇᖃᑦᑕᕋᑦᑕ. ᒥᔅᑕ ᐃᐊᓕᐊᑦ ᐊᕐᕌᒎᒃ ᒪᕐᕉᒃ 

ᐊᓂᒍᖅᓯᒪᓕᖅᑎᓪᓗᒋᑦ ᐅᖃᐅᓯᖃᓚᐅᖅᓯᒪᖕᒪᑦ 

ᓈᓚᓚᐅᖅᓯᒪᖕᒪᑦ ᐱᖁᔭᒃᓴᓕᐅᓂᕐᒥᑦ, ᒪᓕᒐᔅᓴᒥᑦ 

ᓴᖅᑭᑦᑎᓚᐅᖅᓯᒪᔪᒍᑦ. 

 

ᐅᖃᖅᑏ, ᓲᑖᓐᓇ ᐊᑯᓂᐊᓗᒃ 

ᐱᓕᕆᔭᐅᓇᓱᒍᓐᓇᕐᒪᑦ 

ᐃᖅᑲᓇᐃᔭᖅᑕᐅᓇᓱᑦᑎᓪᓗᒍ ᐊᔭᐅᑐᖅᑕᐅᓕᕐᒥᒐᑦᑕ 

ᒫᓐᓇᐅᔪᖅ ᐱᔾᔪᑎᒋᓪᓗᒋᑦ ᐊᓯᖏᓐᓂᑦ ᒪᓕᒐᒃᓴᓂᑦ 

ᓴᖅᑭᑦᑎᓂᕐᒥᑦ ᑭᓯᐊᓂᓕ ᒫᓐᓇᐊᖏᕆᐊᔅᓴᖅ 

ᐊᔪᕐᓇᕐᒪᑦ ᐱᓕᕆᔨᑭᓗᐊᕋᑦᑕ ᓂᕿᓂᑦ 

ᑐᓂᓯᖃᑦᑕᕐᓂᕐᒧᑦ. ᒪᓕᒐᒃᓴᓂᑦ ᐅᑭᐅᕐᒥᑦ 

ᑲᑎᒪᕐᔪᐊᓕᕈᑦᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐄ, ᐅᓪᓗᒥ ᑎᓯᓇᖅᑐᑦ 

ᐊᔾᔨᒌᖏᒻᒪᑕᐱᖃᔪᖓᑦ ᐃᓚᒋᐊᕈᑏᑦ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᕕᐊᓱᖅᑰᔨᖏᒃᑯᒪ ᒪᒥᐊᓇᖅ. ᑭᓯᐊᓂ ᑕᐃᒪᓐᓇ 

ᐃᑲᔪᖅᑐᐃᓂᖅᓴᐅᒍᓐᓇᕋᓗᐊᕐᒪᑕ ᑭᒃᑯᑐᐃᓐᓇᕐᓄᑦ 

ᑎᒥᐅᔪᓂᓪᓗ ᓂᕿᓂᓪᓗ ᑐᓂᐅᖅᑲᐃᔨᐅᖃᑦᑕᖅᑐᖅ 

ᑐᓂᓯᖃᑦᑕᕈᒪᒐᓗᐊᕐᒪᑕ. ᐃᒪᓐᓇ ᐃᓄᖕᓄᑦ 

ᓂᕆᔭᐅᑐᐃᓐᓇᕐᓂᐊᖅᑐᓂᑦ ᐃᑲᔪᖅᑕᐅᕌᕐᔪᓪᓗᑎ 

ᓲᕐᓗ ᐊᖏᕋᖃᖏᑐᒃᑯᕕᖕᒧᑦ ᑳᒃᑐᑦ ᑕᒪᒃᑯᐊ 

ᓂᕆᑎᑕᐅᖃᑦᑕᕐᓗᑎᑦ ᑐᓂᔭᐅᑐᐃᓐᓇᕐᓗᑎ, 

ᒪᓕᒐᖅᑎᒍᑦ ᑲᒪᑦᑎᐊᕆᐊᖃᕋᓗᐊᕐᒪᑕ, 

ᑕᐃᒪᓐᓇᐃᖅᑰᔨᖏᒻᒪᓕ. 

 

ᐃᒻᒪᖃ ᖁᕕᐊᓱᓗᐊᖏᓐᓇᒪ ᕼᐋᑭᖅᑐᑦ 

ᐊᖏᖃᑎᒌᒍᓐᓇᐃᓪᓕᖕᒪᑕ ᓯᕙᑖᕐᕕᒃᑯᑦ 

ᕼᐋᑭᓲᖑᒍᓐᓃᕐᒪᑦ. 

 

ᑭᖑᓪᓕᖅᐹᒥᑦ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ 

ᑕᐃᒃᑯᐊ ᒪᕐᕉᒃ ᒪᓕᒐᒃᓵᒃ ᒪᓕᑦᑕᐅᔭᕆᐊᖃᕐᒪᑎᒃ 

ᐃᒻᒪᖃ ᐊᖏᖅᓯᒪᓇᓱᓐᓂᐊᓕᖅᐳᖓ 

ᖃᐅᔨᓴᐃᓚᐅᕐᓗᖓ ᓴᖅᑭᓛᕋᒃᑯ 

ᒪᓕᒐᓕᐅᖅᑎᑐᐃᓐᓇᐅᑉ ᐱᖁᔭᒃᓴᕆᓂᐊᕐᓗᓂᐅᒃ. 

ᒥᓂᔅᑕᖃᐃ ᑖᓐᓇ ᐱᖁᔨᕗᖔᕈᑕᓐᓂᑦ  



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3250 

ᐊᐃᑉᐲᔪᓐᓇᓛᖅᐹ ᑕᐃᔅᓱᒪᓂ ᓴᖅᑭᑦᑎᓕᕈᒪ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᓪᓛᖅ ᒥᔅᑕ ᐃᐊᓕᐊᑦ 

ᖁᕕᐊᓱᓗᐊᖅᑰᔨᖏᒻᒪᑦ ᒫᓐᓇ ᐅᒥᖃᕈᓐᓃᕋᒥᖃᐃ 

ᑕᐃᒪᓐᓇ ᑕᐅᑐᑦᑐᕋ. 

 

>>ᐃᓪᓚᖅᑐᑦ 

 

ᐅᖃᐅᑎᑦᑎᐊᖅᑕᕋ ᐊᖏᖅᑕᕋ... ᑕᖅᑭᒃᑲᓐᓂᕿᒥ 

ᐱᕈᕇᕐᓂᐊᕐᒥᔪᖅ. 

 

ᐊᒃᓱᐊᓗᒃ ᖁᕕᐊᓇᖅᑐᖅ ᑕᐃᒪᓐᓇᐃᑦᑐᒥᑦ ᒥᔅᑕ 

ᐃᐊᓕᐊᑦ ᓴᖅᑭᑦᑎᔪᒪᖕᒪᑦ ᒪᓕᒐᓕᐅᖅᑎᑐᐃᓐᓇᐅᑉ 

ᒪᓕᒐᒃᓴᓂᑦ ᓴᖅᑭᑎᓪᓗᒋᑦ. ᑕᒫᓃᑦᑐᑎᒍᓪᓕ 

ᐃᑲᔪᕈᓐᓇᖅᑕᕗᑦ ᒥᔅᑕ ᐃᐊᓕᐊᑦ ᖃᐅᔨᓴᐃᑎᓪᓗᒍ 

ᑕᒪᑐᒥᖓ ᓴᖅᑭᑦᑎᑎᓪᓗᒍᓗ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᖕᓇᖓᓄᑦ, ᒥᔅᑕ ᑰᓕ. 

 

ᐊᐱᖅᑯᑦ 469 - 3(3): ᑲᑎᖃᑎᖃᕐᓂᖅ 

ᒥᓂᔅᑕᒥᒃ ᒥᓂᔅᑕᐅᕝᕕᖃᓐᖏᑦᑐᒥᒃ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑏ. ᓇᒡᒐᔾᔭᐅᖑᓛᖅᑐᒥᑦ 

ᐱᓕᕆᐊᖃᓪᓚᕆᓛᕋᓗᐊᖅᑐᒍᑦ ᐱᓕᕆᐊᕆᓗᒍ 

ᓈᒻᒪᓈᑦᑎᐊᓛᖅᑐᓂ ᑕᐃᓐᓇ 

ᐊᑲᐅᓐᖏᓕᐅᖅᑕᐃᓕᓂᕐᒧᑦ ᑲᒥᓴᓇᐅᑉ ᐅᓂᒃᑳᖓᑕ 

ᒥᒃᓵᓄᑦ. 

 

ᑖᒃᓱᒪᓕ ᒥᒃᓵᓅᖏᑦᑐᖅ ᐊᐱᕆᒍᒪᔭᕋ ᓯᕗᓕᖅᑎ. 

ᓄᓇᕗᑦᒥᐅᑦ ᓂᕆᐅᖕᒪᑕ ᐊᒻᒪᓗ ᖃᐅᔨᒪᓪᓗᑎᑦ 

ᓯᕗᓕᖅᑎᓄᑦ ᓯᕗᓕᖅᑎᒋᔭᐅᒐᕕᑦ ᐊᒻᒪᓗ 

ᓯᕗᓕᖅᑎᒋᔭᐅᓪᓗᑎᑦ ᓄᓇᕗᑦᒥᐅᓄᑦ 

ᑕᐃᒪᐃᓕᖓᖕᒪᑦ. ᓄᓇᕗᑦᒥᐅᓪᓗ ᓂᕆᐅᒃᖢᑎᒃ 

ᖃᓂᕐᕋᖅᑕᐅᑦᑎᐊᕈᒪᒐᓗᐊᕐᒪᑦ. 

ᓯᕗᓕᖅᑎ ᐊᐱᕆᔪᒪᔭᕋ ᐆᒥᖓ ᓇᐃᑦᑐᓪᓚᕆᖕᒥᒃ: 

ᓯᕗᓕᖅᑎᖃᐃ ᑲᑎᖃᑎᒋᓚᐅᖅᐸᐅᒃ ᑖᓐᓇ ᒥᓂᔅᑐ 

ᒥᓂᔅᑑᕝᕕᖃᓐᖏᑦᑐᖅ ᐊᒻᒪᓗ ᑲᑎᖃᑎᒋᓚᐅᕈᓂᐅᒃ, 

ᐊᐱᕆᓚᐅᖅᐸᐅᒃ ᐃᒻᒥᓂᑐᐃᓐᓇᖅ ᓄᖅᑲᕈᓂ 

ᒥᓂᔅᑑᓂᕐᒥᓂ ᑕᕝᕙᓂ ᐱᐅᓇᔭᕋᓗᐊᕐᒫᖅᖢᒍ? 

ᐅᑉᓗᑦ ᓯᑕᒪᐅᓕᕐᒪᑕ ᑖᓐᓇ ᐅᓂᒃᑳᖅ 

ᓴᖅᑭᑕᐅᓚᐅᖅᑎᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᐃᔅᓱᒪᓂ ᐃᒃᓯᕚᖃᑎᒋᓪᓗᒍ, ᐄ, 

ᐅᖃᖃᑎᒋᑦᑎᐊᓚᐅᖅᑕᕋ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᓯᕗᓪᓕᖅᐹᖅ ᐃᓚᒋᐊᕈᑎᑦ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

(ᑐᓵᔨᒃᑰᕈᓐᓃᖅᑐᖅ). ᑐᑭᓯᐊᖏᑦᑎᐊᓐᖏᕋᑖᕐᒪᑦ. 

ᑕᐃᒃᓱᒪᓂ ᑖᓐᓇ ᐅᑉᓗᖅ ᓱᓇᐅᒻᒪᖔᖅ ᑕᐃᒃᓱᒪᓂ 

ᓯᕗᓪᓕᕐᒥ ᐊᑲᐅᓐᖏᓕᐅᖅᑕᐃᓕᓂᕐᒧᑦ ᑲᒥᓴᓇᐅᑉ 

ᐅᓂᒃᑳᖓ ᓴᖅᑭᓚᐅᖅᑎᓐᓇᒍ. ᐊᐱᖅᑯᑎᒋᔭᕋᓕ 

ᓴᖅᑯᒻᒥᓕᖅᑎᓪᓗᒍ ᐅᑉᓗᑦ ᓯᑕᒪᐅᓕᕐᒪᑕ. ᑖᒃᑯᐊ 

ᓴᖅᑯᒥᓕᕐᓂᖏᑦ ᐱᔾᔪᑎᒋᓪᓗᒋᑦ 

ᑲᑎᖃᑎᒋᓚᐅᖅᐱᐅᒃ ᐊᒻᒪᓗ 

ᐱᐅᓂᖅᐹᖑᒐᓗᐊᖅᑰᒻᒪᑦ ᐊᐱᕆᓂᔭᕈᓐᓂ ᓇᖕᒥᓂᖅ 

ᓄᖅᑲᑦᑎᐊᒻᒪᕆᓪᓗᓂ ᐱᐅᓂᖅᓴᐅᒐᓗᐊᕐᒪᑦ 

ᓄᓇᕗᑦᒥᐅᑦ ᒥᓂᔅᑐᖃᕆᐊᖃᕐᒪᑕ 

ᐱᓕᕆᐊᒃᓴᖃᖅᑐᒥᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ. 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐄ, ᒪᒥᐊᓇᖅ ᓯᕗᓪᓕᖅ ᐊᐱᖅᑯᑎᒋᔭᖓ 

ᑐᑭᓯᑦᑎᐊᕐᓂᖃᑖᓐᖏᓇᒃᑯ. 

 

ᐄ, ᐊᑕᐅᓯᐊᓐᖏᒃᖢᒍ ᐅᖃᕈᓐᓇᕐᒥᔪᖅ 

ᑲᑎᒪᔨᐅᖃᑎᒋᔭᕋ ᑲᑎᖃᑎᒋᓚᐅᕐᓂᓐᓂᒃ. 

ᖃᓄᐃᒻᒪᖔᓪᓗ ᓲᖃᐃᒻᒪ ᐊᒃᓱᕈᓐᓇᖅᑐᒃᑰᖅᖢᓂ 

ᐃᓄᑑᖅᑰᔨᓇᕐᒪᑦ, ᖃᓄᐃᒻᒪᖔᕐᓗ ᐊᐱᖅᓱᖅᖢᒍ 

ᑕᐃᒪᓐᓇ ᐅᖃᖃᑎᒋᓯᒪᕙᕋ, ᐊᒻᒪᑦᑕᐅᖅ 

ᐃᓱᒪᒋᔭᒥᓂᒃ ᐅᖃᐅᑎᓯᒪᒋᓪᓗᓂᖓ, ᒫᓐᓇᓕ 

ᐅᖃᐅᓯᒋᔪᒪᓐᖏᓇᒃᑭᑦ ᐅᖃᐅᓯᕆᓚᐅᖅᑕᖏᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᐊᐃᑉᐹᓂᒃ ᐃᓚᒋᐊᕈᑎᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐅᖃᖅᑎ. ᑕᐃᓐᓇ 

ᑭᐅᔭᐅᔪᒥᓇᐅᒐᓗᐊᖅ ᓂᕆᐅᖕᒪᑕ ᓄᓇᕗᑦ. 

ᐊᐱᕆᓚᐅᖅᐱᐅᒃ ᐃᒻᒥᓂᑐᐃᓐᓇᖅ ᓄᖅᑲᕆᐊᕈᓂ 

ᐱᐅᓂᖅᐹᖑᒐᓗᐊᖅ? 

ᐃᓱᒫᓚᓐᓇᓐᖏᔾᔪᑕᐅᕚᓪᓕᕋᔭᖅᖢᓂᓗ 

ᓄᓇᑦᒥᐅᓄᑦ. ᑖᓇ ᑭᐅᔭᐅᔪᒥᓇᐅᒐᓗᐊᖅ ᑖᑉᓱᒪ 

ᒥᒃᓵᓄᑦ ᐅᖃᖅᑎ. ᖁᔭᓐᓇᒦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᐃᔅᓱᒪᓂᓕ ᓯᕗᓪᓕᖅᐹᒥ ᑲᑎᖃᑎᒋᓪᓗᒍ ᑕᒪᓐᓇ 

ᐅᖃᐅᑎᒋᓚᐅᖅᓯᒪᔭᕗᑦ. ᑕᐃᒪᓐᓇᒃ 

ᐃᖅᑯᓪᓕᐅᑎᒋᓚᐅᖅᓯᒪᔭᕋ ᑖᔅᓱᒧᖓ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑭᖑᓪᓕᖅᐹᖅ ᐃᓚᒋᐊᕈᑎᑦ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒪᓕᒐᓕᐅᖅᑎᑑᔾᔭᖏᑦᑐᑦ, ᑕᖅᑳᓂᒥᐅᓪᓗ 

ᑐᓴᖅᓯᒪᕗᑦ ᐃᖅᑲᖅᑐᖅᑕᐅᓪᓚᕆᖕᓂᖓᓂᒃ 

ᐸᓯᔭᐅᔾᔪᑎᖏᓐᓄᑦ ᓯᕗᓕᖅᑎᐅᑉᓗ 

ᑐᓐᓂᕆᓚᐅᖅᓯᒪᓪᓗᓂᒋᑦ 

ᐊᑲᐅᓐᖏᓕᐅᖅᑕᐃᓕᓂᕐᒧᑦ ᑲᒥᓴᓇᒧᑦ. ᑕᐃᒃᑯᐊᓗ 

ᐅᓂᕐᓘᑕᐅᔪᑦ ᑎᑎᕋᖅᓯᒪᔪᐃᑦ 

ᓇᓗᓇᐃᖅᓯᑦᑎᐊᖅᓯᒪᖕᒪᑕ ᐋᒃᑲᑑᓪᓗᓂ ᒪᕐᕉᒃ 

ᐊᖏᕈᑕᐅᓐᖏᓚᐅᖅᑑᒃ ᐊᑲᐅᓐᖏᓕᐅᖅᑕᐃᓕᓂᕐᒧᑦ 

ᑲᒥᓴᓇᒧᑦ. ᑭᓯᐊᓂᓕ ᐊᒥᓲᓂᖅᓴᐃᑦ, 80 ᐳᓴᖏᑦ 

ᐅᖓᑖᓄᓪᓘᓐᓃᑦ. 

 

ᑕᐃᒪ ᐊᐱᕆᒃᑲᓐᓂᕈᒪᕙᕋ ᓯᕗᓕᖅᑎ, 

ᑲᑎᖃᑎᖃᓚᐅᕐᒪᖔᖅ ᓯᕗᓕᖅᑎ ᑕᐃᒪᓐᖓᓂᒃ 

ᐅᓂᒃᑳᖅ ᐊᑲᐅᓐᖏᓕᐅᖅᑕᐃᓕᓂᕐᒧᑦ ᑲᒥᓴᓇᐅᑉ 

ᐅᓂᒃᑳᖓ ᐱᔾᔪᑎᖃᖅᑐᖅ ᒪᓕᒐᓕᐅᖅᑎᒥᒃ 

ᕿᑭᖅᑖᓘᑉ ᓂᒋᐊᓄᑦ ᓴᖅᑭᑕᐅᓚᐅᕐᒪᓂᒃ, 

ᑲᑎᖃᑎᒋᓯᒪᖕᒪᖔᖅᐱᐅᒃ ᑕᐃᒪᓐᖓᓂᒃ ᐊᒻᒪ 

ᐃᒻᒥᓂᑐᐃᓐᓇᖅ ᓄᖅᑲᖁᓇᕋᕐᓗᒍ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᒪᓐᓇ ᑕᐃᒪᓐᖓᑦ ᐱᒋᐊᓕᓚᐅᕐᒪᑦ 

ᖃᓄᐃᑦᑕᕆᐊᓖᑦ ᐊᐅᓚᐃᓐᓇᕐᒪᑕ ᐊᑯᓂᐅᓪᓗᓂᓗ. 

ᑕᕝᕙᓂ ᐃᒡᓗᒥ ᐃᓄᓕᕆᓂᕐᒧᑦ 

ᐃᖅᑲᓇᐃᔭᖃᑎᒋᒐᒃᑯᑦᑕᐅᖅ 

ᑲᑎᒪᔨᐅᖃᑎᒋᓯᓐᓈᖅᑐᒍ ᐃᓗᐊᓃᑦᑐᓂᑦ 

ᓇᓗᓇᐃᕆᑦᑎᐊᕐᓗᖓ. 

 

ᖃᓄᖅ ᐃᓱᒪᒋᖕᒪᖔᕐᒪ ᓇᓗᒐᒃᑯ ᑕᕝᕗᖓ, ᑭᓯᐊᓂ 

ᐃᓱᒪᒋᔭᒥᓂᒃᑕᐅᖅ ᐊᐱᕆᔪᓐᓇᖅᓯᓚᐅᓐᖏᑎᓪᓗᖓ 

ᑕᐃᒪᓐᓇᒃ ᐃᒻᒥᓂᒃ ᓄᖅᑲᕐᔫᒥᔪᓐᓇᕐᒪᖔᖅ  



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᒋᔭᒥᓂᒃ ᐅᖃᐅᑎᖕᒪᖓ ᐊᐱᕆᔪᓐᓃᓚᐅᖅᑕᕋ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑏ. 

ᐊᐱᖅᑯᑏᑦ ᐅᖃᐅᓯᒃᑯᑦ, ᐊᒥᑦᑐᕐᒧᑦ ᒪᓕᒐᓕᐅᖅᑎ, 

ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 470 - 3(3): ᐃᓕᓴᕆᔭᐅᔪᑦ 

ᐅᖃᐅᓯᕐᓄᑦ ᒪᓕᒐᐅᑉ ᐊᑐᓕᖅᑎᑕᐅᓂᖓ 

(ᑕᐹᕐᔪᒃ) 

ᑕᐹᔾᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᐊᒻᒪᓗ 

ᐅᓪᓛᒃᑯᑦ ᐅᓪᓗᑐᐃᓐᓇᖅ ᓂᕈᐊᕐᕕᒋᓯᒪᔭᒃᑲ. 

 

ᐅᖃᖅᑎᑦᑎᔩ, ᐅᓇ ᐊᐱᖅᑯᑎᒋᔭᕋ 

ᐅᖃᐅᓯᓕᕆᓂᕐᒧᑦ ᒥᓂᔅᑑᔪᒧᑦ. ᐱᓇᓱᐊᕈᓯᖅ 

ᑕᒪᓐᓇ ᐱᒋᐊᓕᓵᕐᓂᑰᑎᓪᓗᒍ ᑖᒃᑯᓂᖓ 

ᓴᖅᑮᓚᐅᕐᒪᑦ ᒐᕙᒪᒃᑯᑦ ᐅᖃᐅᓯᓕᕆᓂᕐᒧᑦ ᒪᓕᒐᖅ 

ᑖᓐᓇ ᐊᑐᖅᑕᐅᓕᖅᑕᐅᑎᓐᓇᓲᑎᒋᓂᐊᖅᑕᖏᑦ 

ᓇᓗᓇᐃᖅᓯᒪᔪᖅ. ᐅᑯᐊᖃᐃ 

ᓇᓗᓇᐃᑦᑎᐊᕈᓐᓇᖅᐸᐅᒃ ᓄᓇᕘᒥᐅᓪᓗ 

ᐅᖃᐅᑎᔪᓐᓇᖅᐸᐃᑦ, ᒪᓕᒐᓕᐅᕐᕕᒃ ᑖᓐᓇ 

ᐊᑐᕐᓗᒍ, ᑖᓐᓇ ᐅᖃᐅᓯᓕᕆᓂᕐᒧᑦ 

ᐃᓕᓴᕆᔭᐅᓯᒪᔪᖅ ᓄᓇᕘᒥᑦ ᓄᑖᖅ. ᖃᑯᒍ 

ᐃᖏᕐᕋᓯᒋᐊᕐᓂᐊᖅᐸ? ᖃᑯᒍ ᑖᓐᓇ 

ᐃᖏᕐᕋᓯᒋᐊᕐᓂᐊᖅᐸ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕᒋᔭᐅᔪᖅ ᐅᖃᐅᓰᑦ ᑲᒪᒋᔭᐅᓂᖓᓂᒃ 

ᐃᓕᖅᑯᓯᓕᕆᓂᕐᒧᑦ ᐱᖅᑯᓯᓕᕆᓂᕐᒧᓪᓗ, ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᖁᔭᓐᓇᒦᒃᑕᐅᖅ ᒥᔅᑕ ᑕᐹᕐᔪᒃ 

ᐊᐱᖅᓱᕐᓂᖓᓄᑦ. ᑖᓐᓇ ᓴᖅᑭᓚᐅᖅᑕᕋ 

ᓴᖅᑭᑦᑎᐊᕈᓐᓇᖅᓯᑕᐃᓐᓇᓚᐅᕐᒪᑦ 

ᐱᓕᕆᐊᖑᓚᐅᖅᑎᓪᓗᒍ ᑖᒃᑯᓇᓐᖓᑦ 

ᑲᑎᒪᔨᐅᑲᐃᓐᓇᓚᐅᖅᑐᓂᒃ. 

 

ᑕᒪᓐᓇ ᐋᖅᑭᒃᓱᖅᑕᐅᑎᓪᓗᒍ ᒫᓐᓇ 

ᖁᕕᐊᓱᒃᑐᖓᐃᓛᒃ ᑖᓐᓇ 

ᐊᐅᓚᔾᔭᒋᐊᕈᓐᓇᕐᓂᐊᓕᕐᒪᑦ. ᑕᒫᓂ 

ᐊᕐᕌᒍᓂᐊᖅᑐᒥᒃ 2013-ᒥ ᐱᒋᐊᕈᓐᓇᕐᓂᐊᕆᐊᖓ  

ᓂᕆᐅᒋᓪᓚᕆᒃᑕᕗᑦ ᑕᐃᓐᓇ ᐃᓚᒋᓪᓗᒍ ᐃᐳᕈ 1, 

2013 ᐊᒻᒪᑦᑕᐅᖅ ᑭᖑᓂᖓᓂ ᑖᔅᓱᒪ 

ᐱᕕᒃᓴᖃᒃᑲᓐᓂᕆᓪᓗᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐃᓚᒋᐊᕈᑏᑦ, ᒥᔅᑕ ᑕᐹᕐᔫᒃ. 

 

ᑕᐹᔾᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᓇᓂ 

ᓴᖅᑭᓚᐅᖅᑕᖏᓐᓂ ᐅᖃᐅᓯᕗᑦ, ᐅᖃᖅᓯᒪᖕᒪᑦ 

ᑖᓐᓇ ᓱᓕ ᒪᓕᒐᒃᓴᖅ ᓄᑖᖅ 

ᐃᖏᕐᕋᓯᒻᒪᕆᓚᐅᓐᖏᒻᒪᑦ. ᑖᒃᑯᐊᓗ ᓄᓇᕗᑦ 

ᐊᕗᑎᓚᐅᖅᑳᖅᑎᓐᓇᒍ ᓄᓇᑦᑎᐊᒥ, ᑖᒃᑯᐊ 

ᒪᓕᒐᐅᓚᐅᖅᓯᒪᔪᑦ ᓱᓕ ᐊᑐᕐᒪᑕ. ᑕᕝᕙᓂᓗ 

ᓇᓗᓇᐃᕆᓪᓗᓂ, ᑖᓐᓇᒎᖅ ᒥᓂᔅᑑᔪᖅ ᐸᕐᓇᐅᑎᓂᒃ 

ᑕᕝᕗᖓ ᓴᖅᑮᑐᐊᖅᐸᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ, 

ᑖᓐᓇ ᓄᓇᕘᑉ ᒐᕙᒪᒃᑯᖏᑦ ᐱᒋᐊᓪᓚᕆᖕᓂᐊᖅᐳᑦ 

ᑕᒪᓐᓇ ᐅᖃᐅᓯᓕᕆᓂᕐᒧᑦ ᒪᓕᒐᐅᔪᖅ 

ᐃᖏᕐᕋᓯᒋᐊᕋᔭᕐᓂᖓᓂᒃ. 

 

ᐅᖃᖅᑎᑦᑎᔩ, ᐅᓇ ᐊᐱᕆᔪᒪᔭᕋ, ᑖᒃᑯᐊ 

ᐸᓐᓇᐅᑎᑦ ᑎᑎᕋᖅᓯᒪᓐᖏᒻᒪᑕ ᓱᓇ ᖃᑯᒍ 

ᐃᖏᕐᕋᓯᒋᐊᕋᔭᕐᒪᖔᑦ ᐅᓪᓗᖅ, ᓲᓪᓗ ᐅᓇ 

ᐱᔾᔪᑎᒋᓪᓗᒍ. ᒫᓐᓇ ᐱᔨᑦᑎᕋᖅᑕᐅᖃᑦᑕᖅᑐᑦ 

ᖃᓪᓗᓇᐅᔭᕈᓐᓇᓐᖏᑦᑐᑦ ᑕᒪᒃᑯᓄᖓ 

ᐱᔅᓇᓯᖃᖅᑐᓄᑦ, ᑮᓇᐅᔭᓕᕆᕝᕕᖃᖅᑐᓄᑦ banks, 

ᐊᒻᒪᓗ ᐊᓯᖏᓐᓄᑦ, ᓱᓕ ᐊᔪᓐᓇᖅᑐᖅᓯᐅᖃᑦᑕᕐᒪᑕ 

ᖃᓪᓗᓇᐅᔭᕈᓐᓇᓐᖏᑐᐊᕈᑎᒃ. 

 

ᐅᖃᖅᑎᑦᑎᔩ, ᑖᓐᓇ ᑭᐅᔾᔪᑎᒋᓵᖅᑕᖓ ᒪᓕᒃᖢᒍ, 

ᖃᑯᒍ ᓄᓇᕘᒥᐅᑦ ᓂᕆᐅᒍᓐᓇᖅᐸᑦ ᑖᒃᑯᓇᓐᖓᑦ 

ᐱᔨᑦᑎᕋᖅᑕᐅᓕᕋᔭᒻᒪᖔᕐᒥᓂᒃ ᐅᖃᐅᓯᖅ ᑖᓐᓇ 

ᐊᑐᕐᓗᒍ ᓂᕈᐊᕆᔭᖅᑕᐃᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇᐃᓛᒃ 

ᐅᑕᖅᑭᔅᓲᔭᓚᐅᕋᑦᑎᒍᑦ 

ᐊᑯᓂᒋᔭᐅᖃᑦᑕᓕᓚᐅᖅᑑᒐᓗᐊᖅ ᐃᓚᖏᓐᓂᒃ 

ᐅᖃᐅᓯᐅᑉ ᐸᕐᓇᒃᑕᐅᓂᖓ. ᑖᓐᓇ ᐸᕐᓇᐅᑎᐅᖕᒪᑦ 

ᒫᓐᓇ. ᑕᐃᒪ ᐅᖃᐅᓯᐅᕆᖅᑲᐅᔭᕋ ᐃᐳᕈ 1, ᑖᓐᓇ  



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓚᔾᔭᒋᐊᕐᓂᖓ ᐃᐳᕈ 1, 2013-ᒥ 

ᐊᐅᓚᔾᔭᒋᐊᕋᔭᕐᒪᖔᑦ, ᐅᕝᕙᓘᓐᓃᑦ ᑖᓐᓇᐃᓛᒃ 

ᐅᓪᓗᖅ ᐃᓚᒋᔭᐅᓪᓗᓂ ᐅᕝᕙᓘᓐᓃᑦ ᓄᓇᕘᑉ 

ᐅᓪᓗᖏᓐᓂ ᑕᒪᒃᑯᓂᖓ ᐃᓕᓴᕆᔭᐅᓯᒪᔪᓂᒃ 

ᐱᒋᐊᕐᕕᒃᓴᖃᕋᔭᖅᑐᖅ. ᐱᒋᐊᕐᕕᒃᓴᓪᓚᑦᑖᖓ 

ᐋᖅᑭᒃᐸᑦ. 

 

ᑕᒪᒃᑯᐊ ᐊᑐᓕᖅᐸᓪᓕᐊᓂᒃᓴᖏᑦ ᑕᕝᕗᖓ 

ᐃᓕᐅᖅᑲᖅᐸᓪᓕᐊᓛᖅᑐᑦ 

ᐋᖅᑭᒃᓱᖅᐸᓪᓕᐊᓛᖅᑐᓂᓛᒃ. ᐃᓄᒃᑎᑐᑐᐃᓐᓇᖅ 

ᐅᖃᐅᓯᓕᖕᓄᑦ ᐊᑐᓕᖅᐸᓪᓕᐊᓛᒪᑦ. ᑖᓐᓇ 

ᐃᓄᒃᑎᑐᑐᐃᓐᓇᖅ ᐅᖃᐅᓯᕐᓄᑦ ᑐᕌᖓᓐᖏᒻᒪᑦ, 

ᐅᖃᐅᓯᕐᓄᑦ ᐱᖓᓱᓄᑦ ᐅᖃᐅᓯᕆᓯᒪᔭᑦᑎᓐᓄᑦ 

ᑕᒪᐅᖓ ᓄᓇᕗᒻᒧᑦ ᐊᑑᑎᖃᓛᕐᒪᑕ ᑖᒃᑯᐊ 

ᐅᖃᐅᓯᕗᑦ ᐸᕐᓇᐅᑎᐅᓯᒪᔪᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐃᓚᒋᐊᕈᑏᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑭᒡᒐᖅᑐᖅᑕᒃᑲ 

ᑐᑭᓯᐅᒪᑦᑎᐊᕐᓂᐊᕐᒪᑕ ᐅᓇ 

ᐊᐱᕆᔾᔪᑎᒋᒃᑲᓐᓂᓚᐅᕐᓚᒍ. ᐊᐃᐳᕈ 1, 2013 

ᐅᓪᓗᖅ ᑖᓐᓇ ᓇᓪᓕᖅᐹᑦ ᖃᓪᓗᓇᐅᔭᓐᖏᑦᑐᑦ 

ᑭᒡᒐᖅᑐᖅᑕᒃᑲ ᓲᕐᓗ ᑐᓵᔨᖃᓐᖏᒃᑲᓗᐊᕐᓗᑎᒃ 

ᐸᓖᓯᒃᑯᓐᓄᑦ ᐅᓐᓂᕐᓗᖅᓴᕈᓐᓇᖅᓯᓂᐊᖅᑐᑦ 

ᐃᓄᒃᑑᕈᓐᓇᖅᓯᓂᐊᖅᑐᑦ. ᑕᐃᒪᓐᓇ ᐅᖃᖅᑐᕐᖑᓈ, 

ᐅᖃᖅᑎᑦᑎᔩ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐅᖃᐅᓯᕐᓂᑦ ᑲᒪᒋᔭᔨᒃ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᒫᒃ 

ᐅᖃᓐᖏᑦᑐᖓ. ᑖᒃᑯᐊ ᒫᓐᓇ ᐃᖅᑲᓇᐃᔭᖃᑎᒋᔭᕗᑦ 

ᑕᒪᒃᑯᐊ ᐱᓕᕆᖃᑎᒋᔭᕗᓂᓛᒃ ᐸᓖᓯᒃᑯᑦ 

ᐊᒻᒪᑦᑕᐅᖅ ᒐᕙᒪᑐᖃᒃᑯᑦ ᐱᓕᕆᕝᕕᒋᔭᖏᑦ 

ᐱᓕᕆᕙᓪᓕᐊᖃᑎᒋᔭᕗᑦ ᐊᓯᖏᓪᓗ.  

ᐅᖃᖅᑐᖓᓕ ᑖᓐᓇ ᐱᒋᐊᕐᕕᒃᓴᖃᕋᔭᖅᑐᖅ 

ᐊᕐᕌᒎᓂᐊᖅᑐᖅ 2013-ᒥ ᐊᐃᐳᕈ 1-ᓘᓐᓃᑦ 

ᑭᖑᓂᖓᓂᓪᓘᓐᓃᑦ ᑖᔅᓱᒪ ᐅᓪᓘᑉ. ᑖᓐᓇ ᓱᓕ 

ᒫᓐᓇ ᓇᓗᓇᐃᖅᓯᒪᓐᖏᒻᒪᑦ ᓴᖅᑭᕋᑖᓚᐅᕐᒪᑕ 

ᑖᒃᑯᐊ, ᓴᖅᑭᓪᓚᕆᕋᑖᓚᐅᕐᖓᑕᐃᓛᒃ 

ᐋᖅᑭᑦᑎᐊᖅᓯᒪᓕᖅᑎᓪᓗᒋᑦ ᐅᖃᐅᓯᕐᒧᑦ 

ᐸᕐᓇᐅᑕᐅᔪᑦ. 

 

ᑕᐃᒪ ᐅᑭᐅᕐᓘᓐᓃᑦ ᑲᑎᒪᔨᕈᑦᑕ 

ᓴᖅᑭᑦᑎᔪᓐᓇᖅᓯᓂᐊᕐᒥᔪᒍᑦ ᖃᖓ 

ᐱᒋᐊᓪᓚᑦᑖᓛᕐᒪᖔᑦ ᑖᓐᓇ ᑖᒃᑯᐊ ᐅᖃᐅᓯᒧᑦ 

ᐸᕐᓇᐅᑎᖏᑦ. ᒫᓐᓇ ᐸᕐᓇᒃᓯᒪᑐᐃᓐᓇᕐᒪᑕ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐱᖓᔪᖓ ᑭᖑᓪᓕᖅᐹᒥᓗ ᐊᐱᖅᑯᑎ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᓂᕈᐊᖅᑎᒋᓯᒪᔭᒃᑲ ᐅᖃᐅᑎᔪᓐᓇᖅᐸᒃᑲᖃᐃ 

ᐊᐃᐳᕈ 1, 2013 ᑎᑭᓚᐅᖅᑳᖅᑎᓐᓇᒍ 

ᐃᓄᒃᑐᓪᓘᓐᓃᑦ ᖃᓄᑐᐃᓐᓇᖅ 

ᐱᔨᑦᑎᖅᑕᐅᔪᒪᒐᓗᐊᕈᔅᓯ ᓱᓕ 

ᐊᔪᕐᓇᑲᓚᐅᕐᓂᐊᖅᑐᖅ. ᑕᐃᒪᓐᓇ ᑐᑭᓯᕗᖔ? 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐸᕐᔪᒃ. 

ᒥᓂᔅᑕ ᑲᒪᔪᖅ ᐅᖃᐅᓯᓕᕆᓂᕐᒧᑦ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᒫᓐᓇ ᐊᐅᓚᖕᒪᑦ ᐊᔪᕐᓇᖏᑦᑐᖅ 

ᑕᒪᒃᑯᐊ ᐱᔨᑦᑎᕋᖅᑕᐅᔾᔪᑎᐅᔪᓐᓇᖅᑐᑦ 

ᐱᔨᑦᑎᕋᖅᑕᐅᔾᔪᑎᒋᔭᕗᑦ ᐃᓄᒃᑎᑑᕈᓐᓇᖅᑐᑦ, 

ᐃᓄᒃᑎᑐᑦ ᐅᖃᐅᓯᕐᒥᑦ ᐊᑐᕐᓗᑎᒃ. ᒫᓐᓇ 

ᓯᑎᐱᕆᐅᓚᐅᖅᑐᒥᑦ ᐱᒋᐊᓚᐅᕐᒥᖕᒪᑕ ᑕᐃᒪ 

ᐃᓄᒃᑎᑐᑦ ᐅᖃᐅᓯᕐᒥᓂᒃ ᐊᑐᕐᓗᑎᒃ 

ᐱᔪᓐᓇᖅᓯᕚᓪᓕᖅᑎᓐᓇᓱᒃᑐᑎᒍ. 

 

ᐊᒻᒪᑦᑕᐅᖅ ᐃᖅᑲᓇᐃᔮᖅᑖᕋᓱᒃᑯᑎᒃ ᒐᕙᒪᒃᑯᓐᓂᑦ 

ᐱᓗᐊᖅᑐᒥᑦ ᐊᐱᖅᓱᖅᑕᐅᔪᒪᒍᑎᒃ ᐃᓄᒃᑎᑐᑦ 

ᐊᐱᖅᓱᖅᑕᐅᔪᓐᓇᖅᑐᑦ, ᑖᓐᓇ ᐊᑐᕈᒪᓗᓂᐅᒃ  

ᑐᒃᓯᕋᕈᓐᓇᖅᑐᑦ. ᑕᒪᓐᓇ ᐱᒋᐊᖅᐸᓪᓕᐊᖏᓐᓇᕐᒪᑦ 

ᑖᓐᓇ ᓱᓕ ᐱᒋᐊᖅᐸᓪᓕᐊᓂᐊᖅᑐᖅ ᑕᐅᕗᖓ. 

 

ᑭᓯᐊᓂ ᑖᒃᑯᐊ ᐊᐅᓚᔾᔭᓪᓚᑦᑖᕐᕕᒃᓴᖏᑦ ᐃᓚᖏᑦ 

ᑕᕝᕙᓂ ᐅᖃᐅᓯᐅᔪᕐᒦᑦᑐᑦ ᐱᒋᐊᖅᐸᓪᓕᐊᓛᕐᒪᑕ. 

ᒫᓐᓇ ᐊᑐᖅᑐᖅ, ᐊᑐᑲᐃᓐᓇᕐᓂᐊᖅᑐᖅ ᐊᐃᐳᕈ 1 

ᐅᖓᑖᓄᓪᓘᓐᓃᑦ ᑕᐅᕗᖓ. 

ᐅᖃᕐᕕᒃᓴᐅᓐᖏᒻᒪᓂᓛᒃ ᓯᕗᓂᒃᓴᖅ 

ᖃᓄᐃᓐᓂᐊᕐᒪᖔᑦ ᐃᓄᑦᑎᑐᑦ 

ᐊᑐᓕᑳᓪᓚᒃᑐᐊᓘᑎᑦᑎᔪᓐᓇᖏᒻᒥᒐᑦᑕ. 

 

ᑭᓯᐊᓂ ᐊᑐᓕᖅᐸᓪᓕᐊᕋᔮᓐᓂᐊᖅᑐᑦ 

ᐋᖅᑭᒃᐸᓪᓕᐊᔪᑦ ᐃᓂᖅᑎᖅᐸᓪᓕᐊᓗᑎᒃ ᑕᐃᒫᒃ 

ᐋᖅᑭᒃᓯᒪᑦᑎᐊᖁᒧᑦ. ᑖᒃᑯᐊ ᐸᕐᓇᐅᑏᑦ 

ᐱᒋᐊᖅᐸᓪᓕᐊᔪᑦ ᐅᖃᕐᓇᖓᓗ ᐊᐃᐳᕈ 1 

ᐱᒋᐊᓛᖅᑐᑦ, ᐱᒋᐊᑐᐃᓐᓇᕆᐊᓕᐅᒐᓗᐊᑦ 

ᑭᖑᓂᖓᓂ ᐱᒋᐊᓛᓪᓚᕆᒃᑐᑦ ᑖᔅᓱᒪ ᐊᐃᐳᕈ 1 

ᐱᒋᐊᖅᐸᓪᓕᐊᖏᑉᐸᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ 

ᒪᓕᒐᓕᐅᖅᑎ, ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 471 - 3(3): ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑐᓐᖓᕖᑦ ᑕᒪᑉᑕᒥ 

(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 

ᐊᐱᕆᔪᒪᓪᓗᒍ, ᐊᐱᖅᑯᑎᖃᕈᒪᓪᓗᖓᐃᓛᒃ 

ᑖᔅᓱᒧᖓ ᓯᕗᓕᖅᑎᒧᑦ. 

 

ᑕᕝᕙᓂ ᑕᒪᑉᑕ 2009-2013 ᒫᓐᓇ ᒐᕙᒪᒃᑯᑎᒍᑦ 

ᐊᑐᕈᒪᔭᑦᑎᓐᓂ ᐅᖃᐅᓯᖃᖅᓯᒪᖕᒪᑦ 

ᐱᒋᐊᓕᓵᕐᓂᖓᓂᒃ. ᓇᓗᓇᐃᖅᓯᒪᑦᑎᐊᖅᑐᓂ 

ᐅᖃᖅᑎᑦᑎᔩ, ᓯᕗᓕᖅᑎ ᐅᖃᖅᓯᒪᖕᒪᑦ ᐃᒻᒥᒍᒡᒎᖅ 

ᐊᒃᓱᕈᕋᓱᐊᓪᓚᕆᒃᖢᑎᒃ ᐃᓄᐃᓪᓗ ᐱᐅᓯᖏᑕ 

ᐃᓕᖅᑯᓯᑦᑎᐊᕙᖏᑦ ᐊᑐᖅᖢᒋᑦ ᐊᒃᓱᕈᖅᖢᑎᒃ 

ᓴᐱᓕᖅᑕᐃᓕᒪᓪᓗᑎᑦ ᓄᓇᕗᑦ ᓴᖅᑭᓚᐅᖅᓯᒪᖕᒪᑦ. 

ᑖᒃᑯᓇᓐᖓᑦ ᑐᓐᖓᕕᖃᖅᖢᓂ. 

ᐅᖃᖅᑎᑦᑎᔩ, ᑖᓐᓇ ᓯᕗᓕᖅᑎ ᐊᐱᕆᔪᒪᕙᕋ 

1999-ᒥ ᓄᓇᕗᓐᖑᓚᐅᖅᖢᑕ ᒫᓐᓇᒧᑦ ᑎᑭᖦᓗᒍ 

ᑐᓐᖓᕕᖃᕋᓱᐊᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

ᐊᒻᒪᓗ ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᑦᑎᐊᕙᖏᓐᓂ. ᑖᒃᑯᐊ ᑕᒪᑉᑕᒥ 

ᓇᓗᓇᐃᖅᓯᒪᔪᑦ ᖃᓄᑎᒋ ᐆᒻᒪᑎᒥᐅᓴᕆᔭᐅᕙᑦ 

ᑖᒃᑯᐊ ᓱᓕᓪᓚᕆᒃᑐᒥᑦ ᐱᓇᔪᒃᐸᑦ ᐅᕝᕙᓘᓐᓃᑦ 

ᐅᑯᐊ ᐅᖃᓐᖑᐊᖅᓯᒪᑐᐃᓐᓇᖅᑐᑦ 

ᑕᐃᒪᐃᓐᓇᐃᑦᑐᒥᒡᒎᖅ ᑐᓐᖓᕕᖃᕐᓂᐊᕋᑦᑕ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᑦ. ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐃᓄᐃᑦ ᐃᓕᖅᑯᓯᖓ, ᐃᓄᐃᑦ ᐅᖃᐅᓯᖓ ᑭᓯᐊᓂ 

ᐱᓪᓗᒍ ᓄᓇᕗᑦ ᓴᓇᔭᐅᓚᐅᕐᒪᑦ ᐱᒻᒪᕆᐅᑎᑕᐅᔪᖅ 

ᑕᕝᕙᓂ ᓄᓇᕗᑦ ᒐᕙᒪᒃᑯᖏᓐᓂ 

ᓄᓇᕗᒻᒥᐅᓕᒫᓂᓪᓗ. 

ᐃᓕᖅᑯᓯᓕᕆᔨᒃᑯᖃᒻᒪᕆᒃᑐᒍᑦ ᐱᓕᕆᕕᐅᓪᓗᓂ 

ᐃᓄᐃᑦ ᐅᖃᐅᓯᖏᓐᓂᒃ ᐊᒃᓱᕉᑎᖃᖅᑐᒥᒃᑕᐅᖅ. 

 

ᐊᒻᒪᓗ ᐱᒋᐊᖅᑎᓯᒪᔭᕗᑦ ᐅᖃᐅᓯᕆᔪᒪᔭᕋ 

ᑕᐃᒪᓐᖓᑦ ᐊᑐᐊᒐᒃᓴᓂᑦ ᑲᑎᒪᔾᔪᑎᖃᓕᕌᖓᑦᑕ 

ᒥᓂᔅᑕᐅᔪᑎᒎᑦ ᐊᑐᐊᒐᒃᓴᓂᑦ ᑲᑎᒪᔾᔪᑎᖃᓕᕌᖓᑦᑕ 

ᒥᓂᔅᑕᐅᔪᑎᒍᑦ ᐊᑐᒐᒃᓴᓂᑦ 

ᖃᓄᖅᑑᕈᑎᖃᕐᓂᐊᕌᖓᑦᑕ ᐅᖃᖅᓯᒪᖃᑦᑕᕐᒪᑦ 

ᖃᓄᖅ ᑕᒪᓐᓇ ᐃᓄᐃᑦ ᐃᓕᖅᑯᓯᖓ 

ᐃᓗᓕᖃᕋᔭᖅᐸ ᑖᓐᓇ ᐊᑐᐊᒐᓕᐊᕆᓇᓱᒃᑕᓯ 

ᐃᒪᓐᓇᐃᓕᖓᔪᒥ ᐱᕕᒃᓴᖃᖃᑦᑕᖅᑐᖅ. 

 

ᑕᒪᒃᑯᓇᓐᖓᑦ ᐱᓕᕆᕝᕕᐅᔪᓂᑦ ᐊᒃᓱᕈᕈᑎᒋᔭᐅᔪᖅ 

ᐊᒻᒪᓗ ᐃᓄᐃᑦ ᐅᖃᐅᓯᖏᑦ 

ᐃᓕᓐᓂᐊᖅᑕᐅᕙᓪᓕᐊᓪᓗᑎᒃ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᓄᑦ ᐊᓯᖏᓐᓄᓪᓗ. ᑕᐃᒪᓐᖓᑦ 

ᑐᓐᖓᕕᒋᔭᖃᐃᓐᓇᕐᓂᐊᖅᑕᕗᑦ ᑕᒪᓐᓇ ᑕᒪᕐᒥᓕᒫᖅ 

ᑕᑯᒃᓴᕈᖅᑐᐃᓐᓇᐅᔪᑯᓘᑎᒋᔾᔮᖏᑦᑑᒐᓗᐊᖅ ᑭᓯᐊᓂ 

ᐊᒃᓱᕉᑏᓐᓇᕐᓗᑎᒍᑦ ᑕᐃᒪᓐᖓᓕᒫᖅ 

ᒐᕙᒪᐅᓂᐊᖅᑐᓪᓗ ᓯᕗᓂᑦᑎᓐᓂ 

ᐱᓕᕆᐊᕆᓇᓱᒡᓗᑎᒍᑦ 

ᓴᖅᑭᑉᐸᓪᓕᐊᓂᖅᓴᐅᓂᐊᕐᒪᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃᓯᕗᓕᖅᑎ. ᒥᔅᑕ 

ᑕᐹᕐᔪᒃ, ᐃᓚᒋᐊᕈᑏᑦ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᓇᓂ 

ᑕᒪᑉᑕᒥ ᑕᐅᑐᖅᑰᖅᓯᒪᖕᒪᑕᒎᖅ ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᖏᑦ, ᐃᓕᖅᑯᓯᖏᓪᓗ 2030 ᑕᕝᕗᖓ 

ᑎᑭᓐᓇᓱᐊᕐᓂᖓᓂ. ᑕᕝᕙᓂ ᑕᐅᑐᖅᑰᖅᑕᖏᓐᓂ 

Our Vision ᑎᑎᕋᖅᓯᒪᔪᖅ, ᐱᖓᔪᖓᓐᓂᑦ 

ᐃᒪᓐᓇ ᐅᖃᖅᓯᒪᖕᒪᑦ, ᓄᓇᓖᑦ ᐃᒻᒥᓂᒃ 

ᐊᐅᓚᔪᓐᓇᖅᓯᔭᕆᐊᖃᕐᓂᐊᖅᑐᑦ ᐃᓄᐃᑦ 

ᐱᐅᓯᖏᑦᑕ ᐃᓕᖅᑯᓯᑦᑎᐊᕙᖓᓂᑦ 

ᑐᓐᖓᕕᖃᕐᓗᓂ ᐊᒻᒪᓗ ᒐᕙᒪᒃᑯᓐᓂᑦ 

ᑕᑎᒃᓴᓗᐊᕐᓂᖓ ᑖᓐᓇ 

ᐊᑐᓐᖏᓐᓂᖅᓴᐅᓇᓱᐊᕐᓗᒍ. 

 

ᑖᓐᓇ ᒪᓕᒃᖢᒍ ᐅᖃᖅᑎᑦᑎᔩ, ᖃᐅᔨᒪᖕᒪᑦ 

ᑐᓴᖃᑦᑕᖅᖢᓂᓗ ᒪᓕᒐᐅᔪᑦ ᑖᒃᑯᐊ ᐃᓚᔮᕇᓄᓪᓗ 

ᓄᑕᖅᑲᓄᓪᓗ ᑕᒫᓂ ᓄᓇᕗᒻᒥ ᐊᑐᖅᑕᐅᔪᖅ 

ᑖᑦᓱᒥᖓ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓄᐃᑦ 

ᐱᐅᓯᖏᑦᑕ ᐃᓕᖅᑯᓯᖏᓐᓂ ᓱᕋᐃᓪᓚᕆᖕᒪᑦ 

ᐊᑭᕋᖅᑐᓪᓚᕆᖕᒪᑦ. ᐅᖃᖅᑎᑦᑎᔩ, ᓯᕗᓕᖅᑎᐅᑉ-

ᖃᐃ ᐅᖃᐅᑎᔪᓐᓇᖅᐹᖓ ᑕᒪᑐᒥᖓ 

ᑐᓴᐅᒪᑎᑕᐅᖏᒻᒪᖔᕐᓕ ᑖᓐᓇ ᒪᓕᒐᖅ 

ᐃᓄᓕᕆᔨᒃᑯᓐᓄᑦ ᒪᓕᒐᕆᔭᐅᔪᖅ, ᓄᓇᑦᓯᐊᒥ 

ᐱᓚᐅᖅᓯᒪᔭᕗᑦ ᓈᒻᒪᓐᖏᓗᐊᕐᒪᑦ ᐃᓄᖕᓄᑦ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒐᕙᒪᒃᑯᑦ ᓯᕗᓕᖅᑎᖓ. ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᐃᒪᓐᖓᑦ 12-ᖑᓕᕐᒪᑕ ᐊᕐᕌᒍᑦ ᒐᕙᒪᐅᓕᖅᖢᑕ 

ᓄᓇᕗᒻᒥ ᑕᒪᒃᑯᐊᓗ 

ᐋᖅᑭᒃᓱᖅᐸᓪᓕᐊᔭᕆᐊᖃᕐᓂᐊᖅᑐᑦ ᐅᓄᖅᖢᑎᒃ. 

ᐃᓚᖏᑦ ᓄᓇᑦᓯᐊᒥᑦ ᐊᑐᐊᒐᕆᔭᐅᓚᐅᖅᑐᓂᑦ ᓱᓕ 

ᒫᓐᓇᒧᑦ ᐊᑐᕋᑦᑕ ᐋᖅᑭᒃᐸᓪᓕᐊᔫᒐᓗᐊᖅ, 

ᓱᒃᑲᓕᔪᒥᒃ ᐃᓚᖏᑦ ᐱᔪᓐᓇᖏᒻᒪᑕ.  

 

ᑐᑭᓯᐅᒪᑦᑎᐊᖅᑐᒍᑦ ᒐᕙᒪᐅᓪᓗᑕ ᑕᒪᒃᑯᐊ 

ᐋᖅᑭᒋᐊᓖᑦ, ᑕᐃᓐᓇᓗ ᐱᖁᔭᖅ ᑕᐃᕋᑖᖅᑕᖓ  

ᐋᖅᑭᒋᐊᖃᕐᓂᖏᑦ ᑕᑯᓇᒃᑕᐅᔪᑦ, ᑕᒪᒃᑯᐊ 

ᐋᖅᑭᒋᐊᓖᑦ ᐱᓕᕆᐊᖑᕙᓪᓕᐊᔪᑦ. ᑕᒪᒃᑯᓂᖓ 

ᐊᑐᐊᒐᕐᓂᒃ ᐱᓕᕆᐊᖃᖅᑐᓂ ᑭᓯᐊᓂ 

ᓱᒃᑲᐃᑦᑑᓐᓇᕐᒪᑦ. ᑐᐊᕕᐅᑎᔪᒪᓐᖏᖦᖢᒍ 

ᑐᐊᕕᐅᑎᓗᐊᕈᑦᑎᒍᑦ ᑭᓱᓂᑦ ᑭᑭᑦᑎᓐᓂᕈᑦᑕ 

ᐋᖅᑭᒋᐊᖃᓕᑐᐃᓐᓇᕋᔭᕐᒥᖕᒪᑕ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᐃᓚᒋᐊᕈᑏᑦ ᑐᒡᓕᐊ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓛᒃ ᑕᐃᓐᓇ 

ᑐᑭᓯᑦᑎᐊᒻᒪᕆᒃᑐᖓ ᐅᖃᖅᑎᑦᑎᔩ, ᑕᒪᒃᑯᐊ 

ᒪᓕᒐᓐᖑᕋᓱᐊᖅᖢᑎᒃ ᑭᓱᑐᐃᓐᓇᐃᑦ ᐱᔭᕆᐊᑐᖕᒪᑕ 

ᑐᐊᕕᐅᑎᓐᖏᓪᓗᒋᓪᓗ. 

 

ᐅᖃᖅᑎᑦᑎᔩ, ᑐᐊᕕᕐᓇᖅᑐᖃᖅᑐᖅ. ᐃᓄᓕᕆᓃᑦ 

ᒫᓐᓇ ᐊᑐᖅᑕᐅᔪᑦ ᓂᓐᖓᒃᓴᐃᓂᕐᒧᑦ 

ᑐᓐᖓᕕᖃᕐᒪᑕ ᐃᓚᔮᕇᓄᑦ. ᐅᕙᖓᓕ 

ᑐᐊᕕᕐᓇᖅᑑᑎᒋᔭᕋ ᑕᐃᓐᓇ 

ᕿᒥᕐᕈᔭᐅᔭᕆᐊᖃᕐᓂᖓᓄᑦ. ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᖏᑦ ᐊᖓᔪᒋᔭᑦᑕ, ᐃᓐᓇᕆᔭᑦᑕ 

ᑐᑭᓯᐅᒪᔭᖏᑦ ᑖᒃᑯᐊ ᖃᐅᔨᒪᑦᑎᐊᖅᖢᑎᒍᑦ 

ᑐᓴᖅᐸᒃᑐᑎᒍᑦ ᒪᓕᒐᓕᐅᖅᑎᐅᓪᓗᑕ 

ᐊᑲᐃᓪᓕᐅᖅᑐᑦ ᐃᓄᓕᕆᔨᒃᑯᓐᓂᑦ, 

ᐃᖢᐊᖅᓴᐃᔨᒃᑯᓐᓂᑦ, ᐸᓖᓯᒃᑯᓐᓂᑦ. 

 

ᐃᓚᐅᑎᑕᐅᓇᑎᒃ ᓇᐅᒃᑯᑦ 

ᐋᖅᑭᒃᓱᐃᓇᓱᐊᖅᑎᓪᓗᒋᑦ 

ᓂᓐᖓᒃᓴᔭᐅᖔᖅᑎᓪᓗᒋᑦ, ᒪᓕᒐᕐᒥᑦ ᓄᑖᒥᑦ 

ᐋᖅᑭᒋᐊᖅᑐᖃᓚᐅᖅᑎᓐᓇᒍ ᐃᓅᓯᓕᕆᓂᕐᒧᑦ, 

ᖃᓄᖅᑑᕈᓐᓇᖏᒻᒪᑖ ᒐᕙᒪᒃᑯᑦ ᑖᓐᓇ  



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑲᐃᓪᓕᐅᕈᑕᐅᔪᖅ ᑐᐊᕕᕐᓇᖅᑐᖅ 

ᐋᖅᑭᒋᐊᖅᑕᐅᖁᓪᓗᒍ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᑲᒪᔪᖅ ᒥᓂᔅᑕ ᐊᐅᓚᑦᑎᔨᒃᑯᓐᓄᑦ, ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᒪᒃᑯᐊᖏᓛᒃ ᐃᓅᓯᓕᕆᓂᕐᒧᑦ ᐱᕕᒡᔪᐊᖑᑎᓗᐊᒧᑦ 

ᑕᐃᒪ ᐃᓅᓯᓕᕆᓂᕐᒨᖓᔪᓂᑦ ᐱᓕᕆᕝᕕᑖᕋᓱᒃᐳᒍᑦ 

ᑕᒪᒃᑯᐊ ᐊᐅᓚᑕᐅᔪᓐᓇᕐᓂᖅᓴᐅᓂᐊᕐᒪᑕ. 

ᐋᓐᓂᐊᖃᕐᓇᖏᑦᑐᓕᕆᔪᖅ ᓲᕐᓗ ᑐᐊᕕᕐᓇᖅᑐᒥᑦ 

ᐱᓕᕆᖃᑦᑕᓗᐊᕐᒪᑕ ᑐᐊᕕᕐᓇᖅᑐᑦ. ᐃᒫᒃ, 

ᑐᐊᕕᕐᓇᖅᑐᓕᕆᔪᑦ ᖃᓂᒪᔪᓕᐊᓖᑦ ᐃᒪᓐᓇ 

ᑲᒪᒋᔭᖃᑦᑕᑦᑕᖅᐳᖅ ᐱᕕᒡᔪᐊᕌᓘᖕᒥᖕᒪᑦ ᑕᒪᓐᓇ. 

 

ᐃᓛᓐᓂᒃ, ᐅᔾᔨᕐᓇᖅᓯᓚᐅᕐᒪᑦ ᐃᓅᓯᓕᕆᓂᖅ 

ᑕᒪᓐᓇ ᑐᐊᕕᕐᓇᖅᑐᖃᖅᑎᓪᓗᒍ 

ᐋᓐᓂᐊᖃᕐᓇᖏᑦᑐᓕᕆᓂᕐᒨᖓᔪᓂᑦ ᑕᒪᓐᓇ 

ᐃᓅᓯᓕᕆᓂᖅ ᑭᖑᓪᓕᐅᑎᑕᐅᖃᑦᑕᕐᓂᖅᓴᐅᖕᒪᑦ 

ᐱᕕᒃᓴᖃᓗᐊᒧᑦᑕᐅᖅ. 

 

ᑕᐃᒪᓕ ᐊᐅᓚᑦᑎᔭᐅᔪᓐᓇᕐᓂᖅᓴᐅᓂᐊᕐᒪᑕ ᑖᒃᑯᐊ 

ᐃᓅᓯᓕᕆᓂᕐᒧᑦ ᑐᕌᖓᔪᑦ ᑕᐃᒪ 

ᐱᓕᕆᕝᕕᓕᐅᕋᓱᖕᒪᑕ. ᐱᕕᒡᔪᐊᕌᓘᓂᖓᓂᑦ 

ᖃᐅᔨᒪᑦᑎᐊᖅᑐᑦ. 

 

ᐊᒻᒪᓗᑦᑕᐅᖅ ᑕᐃᓐᓇ ᑕᑯᓇᒃᐸᓪᓕᐊᔭᕗᑦ 

ᐅᕐᓂᕐᓗᖅᓴᕐᕕᐅᓇᔭᖅᑐᖅ ᓱᕈᓯᕐᓄᑦ ᐃᓅᓱᒃᑐᓄᓪᓗ 

ᑭᒡᒐᖅᑐᐃᔨ ᑕᐃᓐᓇ ᑕᐃᒪ ᐃᓄᐃᑦ  

ᐃᓕᖅᑯᓯᕆᓐᖏᑕᖓᓂᓪᓕ ᐊᑐᓗᐊᓕᕋᔅᓯ 

ᐃᒪᓐᓇᐃᓕᐅᖅᑕᐅᕝᕕᐅᔪᓐᓇᕋᔭᓛᕐᒥᖕᒪᑦ. 

ᐊᔾᔨᒌᓐᖏᑦᑐᑎᒍᑦ ᑕᒪᒃᑯᐊ ᖃᐅᔨᓴᕆᐊᓖᑦ 

ᐊᑲᐅᓈᓕᓲᖑᒻᒪᑕ. ᑕᒪᓐᓇ ᐃᓅᓯᓕᕆᓂᖅ, 

ᐃᓱᒪᓕᕆᓂᖅ ᐃᓗᐊᓃᑦᑐᑦ ᐊᖏᒻᒪᑕ 

ᐱᓕᕆᕝᕕᒃᑖᕈᑎᒋᓇᓱᑦᑕᕗᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᐱᖓᔪᖓ, ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑐᑭᓯᖅᑰᔨᓪᓗᖓ 

ᑖᒃᓱᒪ ᓯᕗᓕᖅᑎᐅᑉ ᑭᐅᔾᔪᑎᒋᓵᖅᑕᖓ. 

ᐃᓱᒫᓗᒋᓐᖏᑕᕗᑦ ᐋᖅᑭᒃᐸᓪᓕᐊᔭᖓ 

ᐱᓕᕆᔾᕕᑖᕋᓱᒃᑲᓗᐊᕋᑦ. ᑖᒃᑯᐊ ᒫᓐᓇ 

ᐊᑲᐃᓪᓕᐅᕋᑦᑕ, ᖁᔭᓇᕈᓗᑲᓚᐅᖅ ᐅᓇ ᐱᓕᕆᕝᕕᒃ 

ᐋᖅᑭᒃᐸᑦ ᐃᓱᒫᓗᒋᓂᐊᑐᐃᓐᓇᖅᐸᕗᑦ ᑕᐃᒪᓐᓇ 

ᓯᕗᓕᖅᑎ ᐅᖃᖅᑰᔨᒋᕙᕋ.  

 

ᐅᖃᖅᑎᑦᑎᔨ, ᐅᓇ ᓇᓗᓇᐃᖅᓯᒪᖕᒪᑦ ᑕᕝᕙᓂ 

ᑕᒪᑉᑕᒥ ᑕᐃᒃᑯᐊᒎᖅ ᓄᓇᕗᒻᒥ 

ᐃᑲᔪᖅᑕᐅᔭᕆᐊᖃᓪᓚᕆᒃᑐᑦ ᐊᒃᓱᕉᑕᐅᓂᐊᕐᒪᑕ. 

ᐊᒥᓱᓗᐊᕌᓗᐃᒡᒎᖅ ᐊᑲᐃᓪᓕᐅᕈᑎᖃᖅᓯᒪᔪᓂᑦ 

ᐅᖁᒪᐃᑦᑐᖅᓯᐅᕐᒪᑕ ᐃᑲᔪᖅᑕᐅᒋᐊᕋᑎᒡᓗ ᐊᒻᒪᓗ 

ᐅᖃᐅᔾᔭᐅᔪᓐᓇᕋᑎᒃ ᐋᖅᑭᒃᐹᓪᓕᕈᑎᒃᓴᓂᑦ. 

ᑕᐃᒪᓕᒎᖅ ᑎᑎᕋᕐᕕᖕᒥᑦ ᐋᖅᑭᒃᓯᓂᐊᕐᒪᑕ 

ᑕᒪᑐᒥᖓ ᓲᕐᓗ ᐃᑲᔪᖅᑕᐅᔭᕆᐊᖃᖅᑐᓂᒃ 

ᐱᓗᐊᖅᑐᒥᑦ. 

 

ᐅᖃᖅᑎᑦᑎᔩ, ᑕᐃᓐᓇ ᐅᖃᐅᓯᕆᓵᖅᑕᕋᓗᐊᖓ 

ᑭᒡᒐᖅᑐᐃᔨᐅᓂᐊᖅᑐᖅ ᒪᒃᑯᒃᑐᓄᓪᓗ ᓄᑕᖅᑲᓄᓪᓗ 

ᐱᑕᖃᕆᐊᖃᓐᖏᒻᒪᑦ ᑕᐃᒫᒃ ᒪᓕᒐᖅ 

ᐋᖅᑭᑦᑎᐊᖔᓚᐅᓱᖓᖅᐸᑦ. ᑖᓐᓇᓕ ᑕᕝᕙ ᒪᓕᒐᖅ 

ᐋᖅᑭᒃᐸᑦ ᑕᐃᒃᑯᐊ ᐱᓇᓱᐊᖅᑕᕗᑦ ᑕᐃᒃᑯᓇᓂ 

ᒪᓕᒐᓐᖑᖅᑎᓐᓇᓱᐊᖅᑕᖏᓐᓂᑦ 

ᐋᖅᑭᒃᐹᓪᓕᕈᑕᐅᓇᔭᖅᑐᑦ ᓇᓗᓇᖅᑳᔨᓐᖏᒻᒪᑦ. 

ᐅᖃᖅᑎᑦᑎᔩ, ᐅᓇ ᐊᐱᖅᑯᑎᒋᔪᒪᕙᕋ ᑕᒪᒃᑯᐊ 

ᒫᓐᓇ ᖃᓪᓗᓇᐅᔭᕈᓐᓇᖏᑦᑐᑦ ᐊᒻᒪᓗ 

ᐃᓄᒃᑑᕈᓐᓇᖏᑦᑐᑦ ᐱᔨᑦᑎᕋᕋᓱᐊᖅᖢᑎᒃ ᓲᕐᓗ 

ᐃᓄᓕᕆᔨᒃᑯᑦ. ᑕᕝᕘᓇ ᐃᒻᒥᖕᓄᑦ 

ᑐᑭᓯᐅᒪᖃᑦᑕᐅᑎᖃᑦᑕᖏᒻᒪᑕ 

ᓂᓐᖓᒃᐸᓪᓕᐊᓪᓗᑎᒡᓗ ᒫᓐᓇᓗ ᐃᓄᓕᕆᔨᐅᔪᑦ 

ᖃᓪᓗᓈᑦ, ᒥᓂᔅᑕᓘᓐᓃᑦ ᑭᐅᔪᓐᓇᓚᐅᓐᖏᑦᑐᖅ 

ᖃᑦᑎᐅᖕᒪᖔᑕ ᐃᓄᓪᓚᕇᑦ ᐃᓄᓕᕆᔨᐅᖕᒪᖔᑕ 

ᐱᑕᖃᖅᑰᓐᖏᒻᒪᑦ. ᖃᓪᓗᓈᖏᓐᓇᑦᑎᐊᕐᓂᑦ ᑕᒫᓂ 

ᐱᔭᐅᓇᓱᐊᕋᑦᑕ. 

 

ᐅᖃᖅᑎᑦᑎᔩ, ᓯᕗᓕᖅᑎ ᐅᖃᕈᓐᓇᖅᐹ ᑖᒃᑯᐊ 

ᐃᓄᐃᑦᑕᐅᖅ ᓇᖕᒥᓂᖅ ᐃᓄᓕᕆᔾᔪᓯᖃᕐᒪᑕ ᐊᒻᒪᓗ 

ᓄᓇᕗᑦ ᒐᕙᒪᒃᑯᖏᓪᓗ ᑖᒃᑯᐊ 

ᐃᓕᓴᕆᔭᐅᔭᕆᐊᓖᑦ? ᑕᐃᒪᓐᓇ ᐊᖏᖃᑎᒋᕚᖔ? 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᑲᒪᔪᖅ ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᑦ, 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᖅᐸᕋᓗ ᑖᔅᓱᒥᖓ ᐊᐱᕆᖕᒪᑦ. 

ᖃᐅᔨᒪᓂᐊᖅᐳᒍᑦ ᑭᓱᑐᐃᓐᓇᖅ 

ᑐᓐᖓᕕᖃᑦᑎᐊᕐᓗᓂ ᑭᓯᐊᓂ ᑲᔪᓯᑦᑎᐊᕈᓐᓇᕐᒪᑦ. 

ᑐᓐᖓᕕᓕᐅᓚᐅᓐᖏᑎᓪᓗᑎᒍ ᐃᓗᓕᖏᓐᓂᑦ 

ᓂᐅᖃᓐᖏᑎᓪᓗᒍ ᐱᓱᓯᔪᓐᓇᖏᒻᒪᑦ. ᐱᒻᒪᕆᐊᓗᒃ 

ᐱᓕᕆᐊᕆᓇᓱᒃᑕᕗᑦ ᑕᒪᓐᓇ ᐱᓗᐊᖅᑐᒥᒃᑕᐅᖅ 

ᐃᓅᓯᓕᕆᓂᖅ ᑕᐃᒪ ᐱᓕᕆᕝᕕᓕᐅᕆᓇᓱᒃᑕᕗᑦ 

ᑐᓐᖓᕕᖃᑦᑎᐊᕐᓂᐊᕐᒪᑦ ᐊᔾᔨᒌᓐᖏᑦᑐᓂᒡᓗ ᑖᒃᑯᐊ 

ᐃᓗᐊᓃᑦᑐᑦ ᐱᓕᕆᐊᖑᓂᐊᖅᖢᑎᒃ ᑕᒪᒃᑯᐊᓗ 

ᒪᓕᒐᐃᑦ ᓱᕈᓯᓕᕆᓂᕐᒧᓪᓘᓐᓃᑦ, 

ᐃᓅᓯᓕᕆᓂᕐᒧᓪᓘᓐᓃᑦ ᐃᓗᐊᓃᑦᑐᑦ 

ᕿᒥᕐᕈᐊᖅᑕᐅᕙᓪᓕᐊᖏᓐᓇᖅᑐᑦ.  

ᐊᒡᓛᑦ ᑕᖅᑮᑦ ᖃᔅᓯᑲᓪᓚᐅᓕᖅᑐᑦ ᐊᓂᒍᓚᐅᖅᑐᑦ 

ᐃᓄᐃᑦ ᖃᐅᔨᓴᕐᕕᐅᕙᒃᖢᑎᒃ ᑐᓴᕐᕕᐅᓇᓱᒃᖢᑎᒃ 

ᐃᓅᓯᓕᕆᓂᐅᑉ ᒥᒃᓵᓄᑦ ᐊᒻᒪᑦᑕᐅᖅ ᑕᒪᓐᓇ 

ᐊᑲᐅᓂᖅᓴᐅᖕᒪᑦ ᑲᑐᔾᔨᖃᑎᒌᖕᓂᖅ. ᓄᓇᓕᖕᓂ 

ᑕᐃᒪ ᑕᐃᓯᖅᑲᐅᖕᒥᖕᒪᑦ ᓂᕈᐊᖅᑕᐅᖃᑎᒋᓯᒪᔭᕋ, 

ᓄᓇᓖᑦ ᐃᒻᒥᓂᒃ ᐱᔪᓐᓇᖅᓯᕙᓪᓕᐊᔭᕆᐊᖃᕐᓂᖏᑦ 

ᑕᐃᒪᓐᓇ ᐃᑲᔪᖅᑐᖃᑎᒌᒡᓗᑕ ᐱᓕᕆᖃᑎᒌᒡᓗᑕ 

ᐊᑲᐅᑦᑎᐊᕐᒪᑦ. ᐃᓄᐃᑦ ᐊᒥᓱᑦ ᓱᓕ, ᐊᒥᓱᒻᒪᕇᑦ ᓱᓕ 

ᐃᓄᐃᑦ ᐃᓕᖅᑯᓯᓪᓚᕆᖏᓐᓂᑦ ᖃᐅᔨᒪᔪᑦ ᐅᓄᕐᒪᑕ. 

ᐱᖁᔭᐃᓪᓗ ᓴᖅᑭᑉᐸᓪᓕᐊᔪᑦ ᐱᓕᕆᐊᖑᓕᕌᖓᑕ 

ᒐᕙᒪᒃᑯᓐᓂᑦ ᑕᖅᑲᐅᖓ ᐃᓄᖕᓂᑦ ᑐᓴᕋᓱᓲᖑᔪᒍᑦ 

ᐊᔾᔨᒌᓐᖏᑦᑐᑦ ᑕᐃᒫᒃ ᐊᑐᖅᑕᐅᖃᑦᑕᕐᒪᑕ. 

ᐅᒃᐱᕈᓱᒃᑐᒻᒪᕆᐅᔪᒍᑦ ᑐᐊᕕᕐᓇᖅᑐᒦᑦᑐᓂᓛᒃ 

ᐃᓕᖅᑯᓯᖅᐳᑦ ᐊᓯᔾᔨᖅᐸᓪᓕᐊᓂᖓ ᐱᓪᓗᒍ. 

ᑕᒪᒃᑯᐊᓗ ᐃᓱᒪᒥᒍᑦ ᐊᑲᐅᓐᖏᓕᐅᕈᑎᖃᖅᐸᒃᑐᑦ 

ᐅᕝᕙᓘᓐᓃᑦ ᐃᓅᓯᕐᒥᓐᓂᒃ ᑭᐱᓯᓂᕐᒧᑦ ᐱᕙᒃᑐᑦ 

ᑕᒪᒃᑯᐊᖑᖕᒪᑕ, ᐊᑯᕐᖓᓐᓃᒃᑲᑦᑕ. ᑕᒪᒃᑯᓄᖓ ᑕᒪᔾᔭ 

ᐱᕚᓪᓕᕈᑎᒋᓇᓱᐊᖅᐸᓪᓕᐊᔪᑦ ᑐᓐᖓᕕᓕᐅᕋᓱᒃᐸᕗᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ, ᒥᔅᑕ 

ᓂᖏᐅᖓᓐ. 

 

ᐊᐱᖅᑯᑦ 472 - 3(3): ᒥᓂᔅᑕᐅᕝᕕᒃ ᐃᓚᒌᓄᑦ 

ᐱᔨᑦᑎᕋᐅᑎᓄᑦ ᑐᓐᓂᕆᔭᐅᓂᖓ (ᕋᒻᐴᑦ) 

 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᐱᖅᓲᑎᒋᓂᐊᖅᑕᒃᑲ ᑐᕌᖅᑎᒍᒪᓪᓗᒋᑦ 

ᒥᓂᔅᑕᕆᔭᐅᔪᒧᑦ ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᓯᕋᖅᑎᒃᑯᓐᓄᑦ. 

 

ᓯᕗᓪᓕᖅᐹᒥᖃᐃ ᖁᔭᓐᓇᒦᖅᑳᕈᒪᓪᓗᖓ ᓴᓪᓕᕐᒥ 

ᑖᓐᓇ ᕼᐋᑭᕐᕕᐅᖃᑦᑕᖅᑐᖅ 

ᐋᖅᑭᒋᐊᖅᑕᐅᓚᐅᖅᑳᖅᑎᓪᓗᒍ 

ᓄᑕᐅᓯᓕᖅᑕᐅᓚᐅᖅᑳᖅᑎᓪᓗᒍᓗ ᐅᔾᔨᕐᓇᕐᒪᑦ ᒫᓐᓇ 

ᐅᑭᐊᔅᓵᖅ ᐅᑐᐱᕆ ᓄᖑᓚᐅᖅᑎᓐᓇᒍᓘᓐᓃᑦ 

ᕼᐋᑭᕈᒃᓴᑦᑎᐊᓕᖅᓯᒪᓂᑰᖕᒪᑕ, 

ᕼᐋᑭᖃᑦᑕᖅᑐᖁᑎᐊᐱᕗᑦ ᓄᓇᑦᑎᓐᓂ. ᔮᓐᓄᐊᕆᒥᑦ 

ᑭᓯᐊᓂ ᕼᐋᑭᕆᐊᖅᓯᒪᕙᓚᐅᕋᓗᐊᖅᑳᖅᖢᑎᒃ ᑕᒪᓐᓇ 

ᖁᔭᓐᓇᒦᕈᑎᒋᖅᑳᖅᑐᒍ. 

 

ᒥᓂᔅᑕ ᖃᐅᔨᒪᒻᒪᓪᓗ ᐃᒥᖅᑕᐅᕌᓂᓚᐅᓐᖏᒻᒪᑦ ᑖᓐᓇ 

ᕼᐋᑭᕐᕕᕗᑦ ᑮᓇᐅᔭᖅ ᐱᔾᔪᑕᐅᓪᓗᓂ. ᑭᖑᓂᐊᒍᑦ 

ᑲᔪᓯᔪᔅᓴᓕᐊᖑᓚᐅᖅᓯᒪᒻᒪᑦ phase2-ᓚᔭᐅᓯᒪᓪᓗᓂ 

ᑕᒪᒃᑯᐊ ᕼᐋᑭᖅᑎᐅᖃᑦᑕᖅᑐᑦ ᐊᓐᓄᕌᖅᑐᕐᕕᖏᑦ 

ᕼᐋᑭᒍᑎᓄᑦ ᐱᐊᓂᑦᑕᐅᔪᒫᖅᑕᒃᓴᓕᐅᖅᑕᐅᓪᓗᑎᒃ. 

ᐊᐱᕆᔪᒪᔭᕋ ᒥᓂᔅᑕ ᖃᑲᒍ ᑕᒪᓐᓇ 

ᐱᐊᓂᒋᐊᖅᑕᐅᒐᔭᖅᑑᔮᕐᒪᖔᖅ? ᖁᔭᓐᓇᒦᒃ 

ᐅᖃᖅᑎᑦᑎᔩ.  



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3258 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᕕᐊᓱᖃᑎᒋᕙᕋ ᒪᓕᒐᓕᐅᖅᑎ ᓴᓪᓕᒧᑦ ᑕᐃᒃᑯᐊ 

ᕼᐋᑭᖅᑐᓐᓇᕐᓂᐊᓕᕐᒪᑕ, ᓯᐊᕐᕆᔮᕐᓗᑎᒡᓗ, 

ᑭᐱᓐᖑᐃᔭᕐᓗᑎᒡᓗ ᓴᓪᓕᕐᒥᐅᑦ ᐅᑭᐊᒃᓵᖅ. 

ᑕᒪᓐᓇᐃᓛᒃ ᐊᑑᑎᒋᔪᒪᔭᖓ ᐅᔾᔨᕐᓇᕐᒪᑦ ᑕᐃᒪᓐᓇ 

ᑕᖅᑭᓄᑦ ᐊᕐᕕᓂᓕᑲᓴᖕᓄᑦ 

ᓄᖅᑲᖓᓂᐊᑐᐃᓐᓇᓚᐅᖅᑐᑦ ᓯᑯᓕᖅᑕᐅᖕᒪᑦ 

ᐊᑐᖅᑕᐅᔪᓐᓇᖅᓯᓪᓗᓂ. ᐊᐅᔭᒃᑯᓪᓗ 

ᐊᑐᖅᑕᐅᔪᓐᓇᖅᓯᓪᓗᓂ ᓯᐊᕐᕆᔮᕈᒪᒃᐸᑕ 

ᐊᒃᓴᓗᐊᓕᖕᓄᑦ, ᑕᒪᓐᓇ ᖁᕕᐊᓇᒃᑲᓐᓂᖅᑐᖅ. 

ᐊᕐᕕᐊᓕᐊᕈᒫᕋᑦᑕ ᐃᑉᐸᒃᓵᒍᑦ ᑕᐃᒃᑯᐊᑦᑕᐅᖅ 

ᕼᐋᑭᕐᕕᖓ ᐅᒃᑯᐃᕆᐊᖅᑐᕐᓗᒍ. ᑕᒪᓐᓇ 

ᑲᔪᓯᖁᓐᓇᖅᑐᖅ ᓄᓇᕗᑦ ᓄᓇᓗᒃᑖᖏᓐᓄᓂᓛᒃ 

ᓯᐊᕐᕆᔮᕐᕕᖃᖅᑐᓄᑦ ᕼᐃᑯᓕᖅᑐᐃᓂᖅ ᐊᑑᑎᖓ 

ᐊᖏᔪᒻᒪᕆᐊᓘᖕᒪᑦ, ᐅᖃᖅᑎᑦᑎᔩ. 

 

ᑕᐃᒃᑯᐊ ᓴᓪᓕᕐᒥᐅᑦ ᑐᒃᓯᕋᖅᓯᒪᓚᐅᕐᒪᑕᐃᓛᒃ ᑖᓐᓇ 

ᕼᐋᑭᕐᕕᐊ ᐃᖏᕐᓗᒍ ᐊᒻᒪᓗ ᐊᓐᓄᕌᖅᑐᕐᕕᖏᑦ 

ᐋᖅᑭᒋᐊᕆᐊᖃᕐᓂᖏᑦ ᑕᒪᓐᓇ ᐅᔾᔨᕐᓇᓚᐅᕐᒪᑦ 

ᐊᖏᔪᒥᑦ ᑕᐃᑲᓂ ᕼᐋᑭᕐᓂᕐᒧᑦ 

ᓄᖅᑲᖓᓐᖏᑦᑎᐊᕐᒪᑕ. ᐊᐅᔭᐅᓂᐊᓚᐅᖅᑑᒐᓗᐊᖅ, 

ᐊᐅᔭᖅ ᐱᓕᕆᐊᕆᔪᒪᓚᐅᖅᑕᕋᓗᐊᕗᑦ ᑮᓇᐅᔭᖅ 

ᐱᔾᔪᑕᐅᓪᓗᓂ ᐊᒻᒪᓗ ᐸᕐᓇᒃᑲᓐᓂᕆᐊᖃᕐᓂᐊᓂᑦ 

ᑖᒃᓱᒪ ᐅᔾᔨᕐᓇᖅᓯᓚᐅᕐᒪᑦ ᐊᓐᓄᕌᖅᑐᕐᕕᖏᑕ ᒥᒃᓵᓄᑦ. 

ᐱᓕᕆᖃᑎᒋᓂᐊᖅᐸᕗᑦ ᕿᑎᒃᑐᓕᕆᔨᒃᑯᓐᓂᑦ ᑕᐃᑲᓂ 

ᓴᓪᓕᓂ ᑕᒪᓐᓇ ᐸᕐᓇᓪᓗᒍ ᐅᑭᐅᖅ ᐊᒻᒪᓗ 

ᑕᐅᑐᖅᑰᒐᖃᕋᓗᐊᖅᐳᖓᓕ ᐊᐅᔭᐅᓂᐊᖅᑐᖅ ᑕᒪᓐᓇ 

ᐱᓕᕆᐊᖑᔪᓐᓇᖁᓪᓗᒍ ᐊᓐᓄᕌᖅᑐᕐᕕᒋᔭᖏᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑖᓐᓇ ᓯᕗᓪᓕᖅᐹᒥ ᐃᓚᒋᐊᕈᑏᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᒋᔭᐃᑦ. ᑕᐃᒪᐃᓛᒃ 

ᑕᒪᓐᓇ ᓇᓗᓇᓐᖏᑦᑑᖅᑰᓕᕐᒪᑦ ᑕᒪᒃᑯᐊ thermal 

syphon-ᓚᔭᐅᖃᑦᑕᖅᑐᐃᑦ ᖁᐊᖅᓵᓕᔾᔪᑎᖃᖅᑐᐃᑦ 

ᐱᔭᐅᕙᓪᓕᐊᒐᔭᖅᐸᑕ ᑐᑭᑖᕈᑎᒥᒃ ᓲᕐᓗ 

ᓇᓗᓇᕈᓐᓃᖅᑑᔮᖅᐸᓪᓕᐊᓚᖓᖅᑰᕐᒪᑦ 

ᖃᓄᐃᓐᖏᑦᑑᒋᐊᒃᓴᖏᓐᓂᑦ 

ᐊᑭᑭᓐᓂᖅᓴᐅᓪᓗᑎᓪᓗ. ᑕᒪᓐᓇᖃᐃ ᒥᓂᔅᑕᐅᑉ 

ᐱᓕᕆᕝᕕᒋᔭᖓ 

ᓯᕗᓂᒃᓴᓕᐅᕆᔾᔪᑎᒋᕙᓪᓕᐊᓂᐊᓕᖅᐸᐅᒃ; 

ᑕᐃᒪᐃᑦᑐᐃᑦ ᕼᐋᑭᕐᕖᓪᓗ ᓄᑕᐅᑎᓕᖅᑕᐅᒋᐊᖅᐸᑕ 

ᑕᐃᒪᐃᑦᑐᒧᑦ ᓯᕗᓂᖃᖅᑎᑕᐅᒋᐊᖃᑦᑕᕐᓂᐊᕈᒫᖅᐸᑦ 

ᑕᕝᕙ? ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᓖᑦ 

ᒐᕙᒪᓕᕆᔨᖏᓐᓂᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᑦᑎᐊᕙᒃ. ᐄ, 

ᐄᖑᔪᒪᔪᖅ. ᑕᐃᒃᑯᐊ ᑕᒪᑐᒧᖓ ᐋᖅᑭᒃᓯᒋᐊᕈᑏᑦ 

ᑮᓇᐅᔭᑦ ᐃᑲᔪᖅᑐᖃᑦᑕᕐᓂᐊᖅᐸᔅᓯ ᑕᒪᒃᑯᐊ 

ᓯᑯᓕᖅᑕᐅᔾᔪᑎᒃᓴᖏᓐᓄᑦ ᓄᓇᓖᑦ ᑕᒪᕐᒥᒃ. 

ᐊᑕᐅᑦᑎᒃᑯᐊᓘᕐᓂᖅ ᐊᔪᕐᓇᓲᖑᒻᒪᑕ. ᐊᑕᐅᓯᖅ, 

ᒪᕐᕉᒃ, ᐱᖓᓱᓪᓘᓐᓃᑦ ᑮᓇᐅᔭᓕᖅᑕᐅᖃᑦᑖᕐᔪᓪᓗᑎᒃ 

ᕿᓚᒥᐊᓗᒃ ᐃᓕᓕᕋᔭᕐᒪᑕ ᑕᒪᕐᒥᒃ. ᖁᕕᐊᓱᑉᐳᖓ 

ᑖᓐᓇ ᑕᑯᔪᒥᓇᕐᓂᕆᔭᖓᓂᑦ ᐊᒻᒪᓗ 

ᓇᓗᓇᓐᖏᑦᑐᖅ ᑲᑎᒪᔨᐅᖃᑎᓗᑦᑖᒃᑲ ᑕᕝᕙᓂ 

ᐃᑲᔪᖅᑐᖃᑦᑕᕐᓂᐊᖅᑐᑦ ᑖᓐᓇ ᑮᓇᐅᔭᓂᒍᑎᒃᓴᓂᑦ 

ᓴᖅᑭᑦᑕᕌᖓᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 473 - 3(3): ᐅᖅᓱᐊᓗᐃᑦ ᐊᑭᖏᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒐ ᑖᓐᓇ ᒥᓂᔅᑕᖓᓐᓄᑦ ᓄᓇᓖᑦ 

ᒐᕙᒪᓕᕆᔨᖏᓐᓄᑦ. 

 

ᐃᑉᐸᒃᓴᖅ ᒥᓂᔅᑕ ᑐᓴᕈᒥᓇᖅᑐᒥᑦ ᐅᖃᐅᔾᔨᓚᐅᕐᒪᑦ 

ᐊᑭᑦᑐᕆᐊᔾᔮᓐᖏᓐᓂᖏᓐᓂᑦ ᐅᖅᓱᐊᓗᐃᑦ ᑕᒪᒃᑯᐊ 

ᐅᖅᑰᓴᐅᑎᓄᓪᓗ. ᓇᓗᓕᖅᑰᓚᐅᕋᑦᑕ ᑖᓐᓇ ᒥᓂᔅᑕ 

ᐅᖃᓚᐅᖅᐹ ᑎᓯᐱᕆ 2012 ᐅᕝᕙᓘᓐᓃᑦ ᐊᕐᕌᒎᑉ 

ᓄᓐᖑᐊᓂ ᒫᑦᓯ 31, 2013 ᐅᕝᕙᓘᓐᓃᑦ 

ᐅᖃᐅᓯᖃᖅᐱᑕ ᒫᓐᓇ 

ᐅᖅᓱᐊᓗᒃᑖᕆᔭᐅᓚᐅᖅᑐᓂᒃ? ᑖᒃᑯᐊ 

ᓂᕈᐊᖅᑕᐅᕕᒋᓯᒪᔭᒃᑲ ᖃᐅᔨᒪᑦᑎᐊᕐᓂᐊᕐᒪᑕ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᓖᑦ  



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᓕᕆᔨᖏᓐᓂᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑖᓐᓇ ᐊᐱᖅᑯᑎᒐ, ᑕᒪᓐᓇ 

ᓇᓗᓕᖅᑎᑦᑎᔾᔪᑎᒋᒐᓱᐊᓚᐅᓐᖏᑕᕋᓗᐊᕋ. 

ᐊᕐᕌᒍᓕᕌᖓ ᑕᒪᓐᓇ ᑎᑭᓯᒪᓕᕌᖓᑦ ᐅᖅᓱᐊᓗᐃᑦ 

ᐊᑭᖏᑦ ᓈᓴᖅᑕᐅᓯᒪᓕᕌᖓᑕ ᐊᒻᒪᓗ ᐅᖅᓱᐊᓗᐃᑦ 

ᐊᔾᔭᖅᑕᐅᓯᒪᔪᐃᓐᓇᐅᓕᕌᖓᑕ ᑕᐃᒫᒃ ᑭᓯᐊᓂ 

ᖃᐅᔨᖃᑦᑕᕋᑦᑕ ᖃᓄᖅ ᐊᑭᖃᓪᓚᕆᖕᒪᖔᑕ ᑖᒃᑯᐊ 

ᐊᔾᔭᖅᑕᐅᓂᖏᑦ ᐅᖅᓱᐊᓗᐃᑦ ᓄᓇᓄᑦ. ᑕᐃᒫᒃ 

ᓈᓴᐃᒍᓐᓇᖅᓯᖃᑦᑕᕐᒪᑦ ᑭᓯᐊᓂ ᑕᒫᓂ, ᑕᐃᒪ 

ᐊᑐᓕᕐᓂᐊᖅᑐᑦ ᑕᒫᓂ ᐊᕐᕌᒍᒥ. ᐊᕐᕌᒍᑦᑕᐅᖅ 

ᑕᐃᒪᐃᓐᓂᐊᕐᒥᔪᖅ. ᐅᖃᖅᑏ, ᑖᓐᓇᖃᐃ 

ᑭᐅᒐᓗᐊᖅᐸᕋ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᒥ ᐃᓚᒋᐊᕈᑏᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖃᐅᔨᒪᒐᔅᓯ ᐊᔾᔨᒌᓐᖏᑦᑐᓂᒃ 

ᐅᖅᓱᐊᓗᖃᖅᑎᑦᑎᒍᑕᐅᖕᒪᑕ ᑖᒃᑯᐊ ᓄᓇᓖᑦ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᒃᑯᐊ ᐅᖅᓱᐊᓗᐃᑦ 

ᖃᖓᑕᔫᓄᓪᓘᓐᓃᑦ, ᓈᑉᑕᐃᓪᓘᓐᓃᑦ ᐊᑭᖏᑦ 

ᑕᐃᒫᔅᓴᐃᓐᓇᐅᓂᐊᕐᒪᖔᑕ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᓖᑦ 

ᒐᕙᒪᓕᕆᔨᖏᓐᓄᑦ, ᒐᕙᒪᒃᑯᓐᓄᓪᓗ ᐱᔨᑦᑎᐅᑎᓄᑦ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐄ, ᖃᐅᔨᑲᓪᓚᒃᐳᖓ 

ᐃᓚᐅᑎᓐᓂᖏᓐᓇᒃᑯ. ᑖᒃᑯᐊ ᐊᓯᖏᑦ ᐅᖅᓱᐊᓘᑉ, 

ᑖᒃᑯᓂᖓ ᐅᖅᓱᐊᓗᓕᒫᓂᑦ ᐃᓚᓕᐅᑎᑦᑎᔪᑦ, 

ᑖᒃᑯᐊ ᖃᖓᑕᔫᓄᓪᓗ ᐅᖅᓱᒃᓴᐃᑦ ᐊᒻᒪᓗ 

ᖃᑯᖅᑕᐃᑦ ᒑᓰᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᒡᓕᐊᓂ ᐃᓚᒋᐊᕈᑏᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, 

ᑕᒪᓐᓇ ᖁᕕᐊᓇᖅᑐᖅ. 10-ᓴᒥᖃᐃ ᐅᖅᓱᐊᓗᐃᑦ 

ᐊᑭᑦᑐᕆᐊᓚᐅᕐᒪᑕ, ᐃᓱᒫᓘᑎᖃᓕᓚᐅᕐᒪᑕ 

ᖃᖓᑦᑕᐅᑎᓄᓪᓗ ᐊᑭᑦᑐᕆᐊᕈᑕᐅᓪᓗᑎᒃ. ᑖᒃᑯᐊ 

ᖃᖓᑦᑕᐅᑎᕗᑦ ᒪᓕᖁᓇᐅᒐᓗᐊᖅ ᓄᓇᕗᑦ 

ᒐᕙᒪᖏᓐᓂ ᑕᐃᒪᓐᓇ ᐊᑭᑦᑐᕆᐊᕆᓐᖏᓪᓗᓯ 

ᐅᖅᓱᐊᓗᒻᒥᑦ. ᑕᒪᓐᓇ ᑐᓴᕈᒥᓇᖅᑐᖅ ᑭᒃᑯᓕᒫᓄᑦ.  

 

ᑖᓐᓇ ᑭᖑᓪᓕᖅ ᐊᐱᖅᑯᑎᒐ ᖃᑦᑎᑲᓪᓚᐅᓕᖅᑐᑦ 

ᐊᕐᕌᒍᐃᑦ ᑕᒪᒃᑯᐊ ᐅᖅᓱᐊᓗᒃ ᑲᖏᖅᖠᓂᖅ, 

ᓴᓂᑭᓗᐊᖅ, ᐊᐅᓱᐃᑦᑐᖅ, ᖃᐅᓱᐃᑦᑐᖅ... ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᑖᒃᑯᐊ ᓄᓇᓖᑦ ᐅᖅᓱᐊᓗᒻᒥᑦ 

ᐊᒥᒐᖅᓯᔾᔮᖏᓐᓂᖏᓐᓂᑦ ᑕᒫᓂ ᐊᕐᕌᒍᒥᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᓖᑦ 

ᒐᕙᒪᓕᕆᔨᖏᓐᓂᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᕕᐅᒃ. ᐄ, ᑖᒃᑯᐊᑦᑕᐅᖅ 

ᐅᔾᔨᕈᓱᖃᑦᑕᖅᑐᖓ ᑕᒪᒃᑯᐊ ᐅᖅᑰᓴᐅᑎᓄᓪᓗ 

ᐊᒃᐸᕆᐊᕐᖓᑕ, ᐊᒃᐸᕆᐊᖃᑦᑕᖏᒻᒥᔪᑦ ᖃᖓᑕᔫ 

ᖃᖓᑦᑕᐅᑎᖏᑦ. ᐅᖅᓱᐊᓗᒃ ᐊᑭᑦᑐᕆᐊᑐᐊᕌᖓ 

ᖃᖓᑕᔫᕈᑏᑦ ᕿᓚᒥᐊᓗᒃ ᐊᑭᑦᑐᕆᐊᖃᑦᑕᖅᑐᑦ. 

ᑭᓱᒥᒃᑭᐊᖅ ᐱᔾᔪᑎᖃᕋᓱᐊᕐᓂᐊᓕᕐᒥᔪᑦ ᑕᒫᓂ 

ᐊᕐᕌᓂ ᐊᑭᑦᑐᕆᐊᕆᓂᐊᕈᑎᒃ ᖃᖓᑦᑕᐅᑎᓂᒃ.  

 

ᐅᖃᖅᑏ, ᖃᐅᔨᒪᔭᑎᒍᓪᓕ ᓈᒻᒪᑦᑎᐊᖅᑐᓂᒃ 

ᐅᖅᓱᐊᓗᖃᖅᑎᑕᐅᔪᑦ ᑖᒃᑯᐊ ᓄᓇᓖᑦ. ᓱᕐᓗ  

ᑕᒪᒃᑯᐊ ᐃᖏᕐᕋᖃᑦᑕᕐᓂᖏᑦ ᖃᖓᑕᔫᑦ 

ᐅᓄᖅᓯᒋᐊᕐᓂᖅᐸᑕ ᑕᒪᓐᓇ ᑭᓯᐊᓂ 

ᐊᑲᐅᓐᖏᔾᔪᑕᐅᒐᔭᖅᑐᖅ, ᑭᓯᐊᓂ 

ᐊᒥᒐᖅᓯᒋᐊᖃᓐᖏᒃᑲᓗᐊᖅᑐᒍᑦ ᐅᖅᓱᐊᓗᐃᑦ 

ᓈᒻᒪᖕᒪᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑖᓐᓇ ᐱᖓᔪᐊᓐᓂ, ᑭᖑᓪᓕᖅᐹᖑᓪᓗᓂᓗ 

ᐊᐱᖅᑯᑏᑦ, ᐃᓚᒋᐊᕈᑏᑦ ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᑐᓴᓚᐅᕐᒥᒐᑦᑕ ᑭᖑᓂᑦᑎᓐᓂ ᑐᓴᖅᓯᒪᒐᑦᑕ ᐃᒪᓐᓇ 

ᐊᒥᒐᖅᓯᔪᒥᑦ ᐅᖅᓱᐊᓗᖕᒥᑦ. ᓄᓇᓖᑦ ᐃᓚᖏᑦ 

ᐱᔾᔪᑎᒋᓪᓗᒋᑦ ᑖᒃᑯᐊ 

ᐅᖅᓱᐊᓗᖃᐅᑎᖃᑦᑎᐊᖏᓐᓂᖏᑦ, ᑖᒃᑯᐊ 

ᐊᑭᓕᑦᓴᖃᕆᓪᓗᑕ ᓄᓇᓕᖕᓄᑦ ᐅᖅᓱᐊᓗᖃᐅᑎᓄᑦ. 

ᑖᒃᑯᐊ ᐱᐊᓂᕋᑖᖅᑲᐅᒐᑦᑎᒍᑦ ᐊᑭᑐᔪᓄᑦ 

ᑮᓇᐅᔭᖅᑑᑎᒃᓴᑦ. 

 

ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒋᒐᔭᖅᑕ ᑕᐃᒃᑯᐊ 

ᑮᓇᐅᔭᐃᑦ ᐱᑕᖃᖅᑎᑕᐅᔪᑦ, ᑕᒪᓐᓇ 

ᐃᑲᔫᑎᓂᐊᖅᑳ ᐊᒥᒐᖅᓯᔪᓄᑦ, ᐃᓛᒃ, 

ᓴᖅᑭᖃᑦᑕᖅᓯᒪᓕᖅᑐᑦ ᑖᒃᑯᐊ ᓄᓇᓖᑦ ᐃᓚᖏᓐᓂ. 

ᐃᒪᓐᓇ ᐊᖏᓂᖅᓴᓂᒃ 

ᐅᖅᓱᐊᓗᖃᐅᑎᖃᕆᐊᖃᕐᓂᐊᓕᖅᑐᑦ 

ᑮᓇᐅᔭᖅᑕᖃᒃᑲᓐᓂᕆᐊᖃᕐᒪ ᑕᒪᓐᓇ 

ᐋᖅᑭᒋᐊᕈᑎᒃᓴᖓᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ, 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᓖᑦ ᒐᕙᒪᓕᕆᔨᖏᑦ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ, ᐊᒻᒪᓗ ᑖᓐᓇ ᐱᒻᒪᕆᐅᔪᒥᒃ 

ᐊᐱᕆᕋᑖᖅᑐᖅ ᑕᒫᓂ ᐊᕐᕌᒎᓯᒪᔪᓂ, ᑖᒃᑯᐊ 

ᓄᓇᓖᓪᓗ ᒐᕙᒪᓕᕆᔨᖏᓪᓗ ᖃᐅᔨᓯᒪᔪᑦ 

ᐊᑲᐅᓐᖏᓕᐅᕈᑎᖃᕐᓂᖏᓐᓂ ᑖᒃᑯᓇᓂ 

ᓄᓇᓕᓕᒫᓂ ᐅᖅᓱᐊᓗᖃᐅᑎᓂᒃ ᐃᒪᓐᓇ 

ᐃᓇᖏᖅᑕᐅᓇᓱᐊᖅᑑᒐᓗᐊᑦ ᐃᒪᓐᓇ  

ᓱᑲᓕᕆᐊᒃᑲᓐᓂᕈᓐᓇᖏᓐᓇᑦᑕ ᑕᒪᓐᓇ 

ᐱᓕᕆᐊᕆᓇᓱᑦᑕᕋᓗᐊᕗᑦ. 

 

ᓲᕐᓗ ᓴᓂᑭᓗᐊᕐᒥ 

ᐅᖅᓱᐊᓗᖃᐅᑎᐅᑲᐃᓐᓇᕐᓂᐊᖅᑐᒥᒃ 

ᑎᑭᑎᑦᓯᓚᐅᖅᑐᒍᑦ ᑖᒃᑯᐊ ᐊᒥᒐᖅᓯᑎᓪᓗᒋᑦ. 

ᐃᓛᓐᓂᒃᑯᑦ ᓴᓇᒍᓐᓇᖃᑦᑕᕋᑦᑕ ᑖᒃᑯᐊ 

ᐅᖅᓱᐊᓗᖃᐃᓐᓇᖁᓪᓗᒋᑦ ᓄᓇᓕᐅᔪᖅ ᐊᕐᕌᒍᕐᒥ. 

ᑕᐃᒪᓐᓇᐃᓕᐅᖃᑦᑕᖅᑐᒍᑦ ᐊᔪᓐᖏᒃᑳᕐᖓᑕ ᑭᓯᐊᓂ 

ᐊᑯᓂ ᐱᔭᕆᐊᑐᒻᒪᑦ ᐊᑯᓂᐅᓪᓗᓂᓗ 

ᐅᖅᓱᐊᓗᖃᐅᑎᖃᑦᓯᕈᑎᑦᓴᐅᔪᑦ ᐊᔾᔨᒌᓐᖏᑦᑐᓄᑦ 

ᐅᖅᓱᐊᓗᓐᓄᑦ, ᑕᒪᓐᓇ ᐱᓕᕆᐊᕆᒐᓱᐊᕋᑦᑎᒍ. 

 

ᐅᖃᖅᑏ, ᑕᒪᓐᓇ ᐊᓪᓗᕆᐊᕈᑎᒋᖅᑰᖅᑕᕗᑦ 

ᐸᓐᓂᖅᑑᒧᑦ, ᓲᕐᓗ ᓱᑲᓐᓂᖅᓴᐅᓕᖅᑐᒍ 

ᖃᓄᐃᓕᐅᕈᓘᖃᑦᑕᖅᓱᑕ ᐃᒪᓐᓇ 

ᐅᖅᓱᐊᓗᐃᕈᑕᐅᔾᔮᓐᖏᑦᑐᓂᒃ. ᐄ, ᓲᕐᓗᑦᑕᐅᖅ 

ᑕᒪᒃᑯᐊ ᓂᕆᐅᓇᓐᖏᑦᑐᑦ ᓲᕐᓗ ᓯᑯᐃᑦ 

ᐊᑲᐅᓐᖏᓕᐅᕈᑎᐅᒍᓐᓇᖅᑐᑦ ᐃᓛᓐᓂᒃᑯᑦ 

ᓴᖅᑭᖃᑦᑕᕐᖓᑕ, ᐅᖃᖅᑏ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ, 

ᑕᐃᒪ ᒪᓕᒐᓕᐅᖅᑏᑦ ᑖᓐᓇ ᐊᐱᖅᓱᕐᓇᒧᑦ 

ᐃᓱᓕᒻᒪᑦ. ᑲᔪᓯᓗᑕ ᑲᑎᒪᔾᔪᑎᑦᓴᓂ, ᑲᑎᒪᔾᔪᑎᑦᓴᓂ 

ᑎᑎᕋᖅᓯᒪᔪᑦ ᐊᐱᖅᑯᑏᑦ. 8. ᑭᐅᔾᔪᑏᑦ 

ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. 9. ᑭᐅᔾᔪᑏᑦ 

ᑲᒥᓯᓇᐅᑉ ᒪᑐᐃᖅᓯᕐᔪᑎᖏᓐᓄᑦ. 10. 

ᐊᑎᓕᐅᖅᓯᒪᔪᑦ ᑐᑦᓯᕋᐅᑏᑦ. 11. ᑭᐅᔾᔪᑏᑦ 

ᑎᑎᕋᖅᓯᒪᔪᓄᑦ ᑐᒃᓯᕋᐅᑎᓂᒃ, ᓯᕗᓕᖅᑎ. 

 

ᑲᑎᒪᔾᔪᑎᒃᓴᖅ 11: ᑭᐅᔾᔪᑎᑦ 

ᐊᑎᓕᐅᕈᑕᐅᓯᒪᔪᒥᓂᕐᒧᑦ 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 003 - 3(3): 

ᐊᑎᓕᐅᕈᑕᐅᔪᖅ ᓄᖅᑲᖁᔨᓂᕐᒧᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᒪᒥᐊᓇᖅ, ᐅᖃᖅᑎᑦᑎᔩ, 

ᑕᒫᓂ ᐊᑐᐃᓐᓇᕆᓐᖏᓐᓇᒃᑯᑦ. 

ᖁᔭᓐᓇᒦᒃ (ᑐᓵᔨᑎᒍᑦ ᓄᖅᑲᖅᑐᖅ) ᑖᓐᓇ 

ᑭᐅᔾᔪᑕᐅᔪᖅ ᐊᑎᓕᐅᖅᓯᒪᔪᒧᑦ ᑐᑦᓯᕋᐅᑎᓄᑦ. 

ᓴᖅᑭᑎᑕᐅᓚᐅᖅᑐᑦ ᑕᒑᖅ ᑰᓂᒥ, ᒪᓕᒐᓕᐅᖅᑎ 

ᑲᖏᕐᖠᓂᐅᑉ ᐅᐊᓐᓇᖓᓄᑦ 2012-ᒥ 

ᐅᓪᓗᖃᖅᑐᖅ. ᑲᖏᕐᖠᓂᕐᒥ ᐃᓕᓴᐃᔨ ᑖᓐᓇ 

petition 3-3 ᑖᓐᓇ ᓴᖅᑭᑎᑕᐅᓚᐅᖅᑐᖅ 

ᒪᓕᒐᓕᐅᕐᕕᒻᒥ ᐅᑐᐱᕆ 23-ᖑᑎᓪᓗᒍ 2012, 

ᒪᓕᒐᓕᐅᖅᑎᐊᓄᑦ ᒥᔅᑕ ᑰᓕᒧᑦ.  

 

ᐄ, ᑖᒃᑯᐊ ᐃᑉᐱᒋᑦᓯᐊᖅᑕᒃᑲ ᐱᔪᓐᓇᐅᑎᖏᑦ 

ᒪᓕᒐᓕᐅᖅᑏᑦ ᐃᒪᓐᓇ ᓴᖅᑭᑎᑦᓯᒍᓐᓇᖅᓱᑎᒃ 

ᑖᒃᑯᓂᖓ ᐊᑎᓕᐅᖅᓯᒪᔪᓂᒃ ᑐᑦᓯᕋᐅᑦ. 

ᑕᒪᓐᓇᑦᑕᐅᖅ ᐊᖅᑯᑕᐅᒍᓐᓇᕐᒥᒻᒪᑦ ᐃᒪᓐᓇ 

ᓴᖅᑭᑦᑕᐅᒍᓐᓇᖅᓱᑎᒃ ᑐᑭᓯᒋᐊᕈᑎᑦᓴᐃᑦ ᐃᒪᓐᓇ 

ᐃᓱᒪᑦᓴᖅᓯᐅᕈᑎᒋᒋᐊᖃᖅᑕᕗᑦ ᐊᐃᕙᐅᑎᒋᓗᒋᓪᓗ. 

 

ᑖᓐᓇ ᐃᓕᓴᕆᕙᕋ ᑎᑎᕋᖅᓯᒪᓂᐊᒍᑦ 19(3) 

ᒪᓕᒐᓕᐅᕐᕕᐅᑉ ᑲᑎᒪᔨᖏᑎᒍᑦ ᑕᒫᓂ ᑭᓇᑐᐃᓐᓇᖅ 

"ᐸᓯᔭᒃᓴᐅᔾᔮᓐᖏᓚᖅ, ᐃᖅᑲᖅᑐᒐᑦᓴᐅᔾᔮᓐᖏᓚᕐᓗ 

ᑎᒍᔭᐅᓗᓂᓘᓐᓃᑦ ᓱᕋᑦᑕᐅᓗᓂᓘᓐᓃᑦ 

(ᐃ) ᖃᓄᑐᐃᓐᓇᖅ ᓴᖅᑭᑎᑕᐅᔪᓄᑦ ᐃᒪᓐᓇ 

ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ..." 

 

ᑖᒃᑯᐊ ᑕᐃᒪᓐᓇᐃᒐᓗᐊᖅᑎᓪᓗᒋᑦ ᒪᓕᒐᓕᐅᖅᑎᓄᑦ 

ᓴᖅᑭᑦᑎᒑᓐᖓᑦᑕ ᐊᑎᓕᐅᖅᓯᒪᔪᓂᒃ ᑐᑦᓯᕋᐅᑎᓄᑦ. 

ᐅᕙᒍᑦ ᐱᓕᕆᐊᑦᓴᖃᕋᑦᑕ ᑖᒃᑯᐊ 

ᐅᔾᔨᖅᑐᑦᓯᐊᕆᐊᖃᕋᑦᑎᒍ ᑕᕝᕘᓇ 43(5) ᑖᒃᑯᐊ 

ᐊᑐᐊᒐᖏᑦ ᒪᓕᒐᓕᐅᕐᕖᑦ ᓄᓇᕗᒻᒥ. ᑖᒃᑯᐊ 

ᑐᓂᓯᔪᑦ ᑐᑦᓯᕋᐅᑎᓂᒃ ᐊᑎᓕᐅᖅᑎᓂᒃ 

ᑭᐅᖃᑦᑕᕆᐊᖃᕐᓂᐊᖅᐳᑦ ᑭᓱᑐᐃᓐᓇᕐᓂᒃ ᐃᒪᓐᓇ 

ᐋᖅᑭᑦᓯᐊᖅᓯᒪᓐᖏᑦᑐᓂᒃ 

ᐅᖃᑦᓯᐊᖅᓯᒪᓐᖏᑦᑐᓂᓪᓗ ᐃᓗᓕᖃᖅᐸᑕ, ᑕᕝᕙ 

ᐃᓱᐊ.  

 

ᑖᒃᑯᐊ ᓴᖅᑭᑦᑎᔪᖃᕌᖓ ᑐᒃᓯᕋᐅᑎᓂᒃ 

ᐊᑎᓕᐅᖅᓯᒪᔪᓂᑦ ᑕᐃᒪᓐᓇ 

ᐋᖅᑭᒃᓯᒪᑦᑎᐊᖃᑦᑕᕆᐊᖃᕐᓂᖅ... 

 

ᐃᓚᖓᑦ ᒪᓕᒐᓕᐅᖅᑎ: ᐃᓂᖅᑎᕆᔪᒪᒐᒪ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᐃᓂᖅᑎᕆᔪᒪᔪᖃᒻᒪᑦ. ᒥᔅᑕ ᑰᓕ, ᐃᓂᖅᑎᕆᔪᒪᕖᑦ? 

 

ᐃᓂᖅᑎᕈᑎᒃ 

 

ᑰᓕ (ᑐᓵᔨᑎᒍᑦ): ᐅᖃᖅᑎ, ᑖᓐᓇ 

ᑐᑭᓯᒋᐊᕈᑎᒃᓴᖓ ᑖᒃᓱᒧᖓ ᑐᒃᓯᕋᐅᒻᒧᑦ 

ᐊᑎᓕᐅᖅᓯᒪᔪᒧᑦ ᐱᑕᖃᓚᐅᓐᖏᑦᑎᐊᖅᑐᖅ. 

ᐄᓘᓐᓃᒥᑦ ᐋᒃᑲᓘᓐᓃᒥᑦ ᑭᐅᔭᐅᒍᓐᓇᓚᐅᕋᓗᐊᕐᒪᑕ 

ᑖᒃᑯᐊ ᐊᐱᖅᑯᑏᑦ. 

 

ᐄ, ᑕᐃᒪ ᒪᓕᒐᓕᐅᖅᑎᐅᓪᓗᖓ ᐱᔪᓐᓇᐅᑎᓐᓂᒃ 

ᒪᓕᒋᐊᓖᑦ ᐅᖃᐅᓯᕆᔭᖏᑦ ᐊᒻᒪᓗ ᐅᕙᖓ 

ᑲᑎᒪᔨᐅᖃᑎᒃᑲᓗ ᖃᐅᔨᒪᓪᓗᑕ ᓴᖅᑭᑎᑦᑎᓂᕐᒧᑦ 

ᐱᔭᕆᐊᓕᓐᓂᑦ. 

 

ᐃᒪᓐᓇ ᐃᓂᖅᑎᕆᔾᔪᑎᒐ ᒪᓕᒍᓐᓃᖅᑐᖃᖅᑎᓪᓗᒍ 

ᑖᓐᓇ ᐱᔾᔪᑎᖃᓐᖏᒻᒪᑦ ᑖᒃᓱᒥᖓ. ᑖᓐᓇ 

ᐲᖅᑕᐅᒋᐊᓕᒃ ᐃᒪᓐᓇ ᒪᓕᓐᖏᒻᒪᑦ ᒪᓕᒋᐊᓕᒻᒥᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᓵᕕᑎᒎᑦ? 

 

>>ᐃᓪᓚᖅᑐᑦ 

 

ᐃᑯᒪᓕᖅᐹ? 

 

>>ᐃᓪᓚᖅᑐᑦ 

 

ᓇᕿᓯᒪᖃᑖᕋᒃᑯ. ᖁᔭᓐᓇᒦᒃ ᒪᓕᒐᓕᐅᖅᑏᑦ. 

ᒪᒥᐊᓇᖅ ᑖᓐᓇ ᑭᖑᕙᕋᑖᕐᖓᑦ. ᑕᐃᒪᓐᓇ 

ᐱᑦᑎᐊᕈᒪᓪᓗᑕ ᑐᓴᖅᑎᒋᐊᖃᕐᓂᐊᖅᑕᒋᑦ ᑕᒪᓐᓇ 

ᐊᑐᐊᒐᖅ ᐃᓂᖅᑎᕆᔾᔪᑎᕋᑖᖅᑕᐃᑦ ᑖᓐᓇ 

ᐃᓱᓕᓐᓂᐊᓕᖅᑐᖅ ᐅᖃᐅᓯᐅᓂᖓ 

ᓄᖅᑲᐅᓯᕐᓂᐊᓕᕈᑦᑕ. 

 

ᓯᕗᓕᖅᑎ ᐊᐱᕆᔪᒪᔭᕋ ᐊᔾᔨᖏᓐᓂᑦ 

ᑐᓂᓯᒍᓐᓇᖅᑲᑦ ᑎᑎᕋᖅᓯᒪᔪᑦ, ᐃᒪᓐᓇ 

ᑕᑯᓚᐅᓐᖏᑕᑦᑎᓐᓂᑦ  



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓂᖅᑎᕆᔾᔪᑎᖃᕈᓐᓇᖏᓐᓇᑦᑕ ᐊᔾᔨᖓᓂ 

ᐱᒍᒪᒍᑦᑕ ᑖᒃᓱᒪ ᑎᑎᕋᖅᓯᒪᔫᑉ.  

 

ᑲᔪᓯᒋᐊᕐᓗᑕ ᑲᑎᒪᔾᔪᑎᒃᓴᓂᑦ. 12. ᐅᓂᒃᑳᖏᑦ 

ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᓪᓗ ᒪᓕᒐᒃᓴᐃᑦ 

ᐊᓯᖏᓪᓗ. 13. ᓴᖅᑭᑎᑦᑎᓂᖅ ᑎᑎᖅᑲᓂᒃ. ᒥᓂᔅᑕ, 

ᒐᕙᒪᐅᖃᑎᒌᖅᓱᓕᕆᔨᓄᑦ, ᓯᕗᓕᖅᑎ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 277 - 3(3): ᐊᕐᕌᒍᑕᒫᑦ 

ᐅᓂᒃᑳᖅ ᐊᑐᖅᑕᐅᓂᖓᓄᑦ 

ᐊᑐᐃᓐᓇᖃᓐᓂᕐᒧᑦ ᑐᓴᕈᑎᓂᑦ 

ᓴᐳᔾᔨᓂᕐᒥᓪᓗ ᑲᓐᖑᓇᖅᑎᑕᐅᔪᓄᑦ ᒪᓕᒐᕐᒥᒃ 

ᐄᐳᕈ 1, 2011-ᒥᒃ ᒫᔾᔨ 31, 2012-ᒧᑦ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᕕᐊᓱᑉᐳᖓ ᓴᖅᑭᒍᓐᓇᕋᒃᑭᑦ 

ᑐᑭᓯᒋᐊᕈᑎᖃᕈᓐᓇᕐᓂᖅ ᐱᓕᕆᐊᕆᔭᐅᓂᖓᓄᑦ 

ᐊᑐᐃᓐᓇᖃᓐᓂᕐᒧᑦ ᑐᑭᓯᒋᐊᕈᑎᓂᑦ ᓴᐳᒻᒥᓂᕐᒧᓪᓗ 

ᓇᒻᒥᓂᕆᔭᐅᔪᓂᑦ ᒪᓕᒐᖅ ᐊᐃᐳᕈ 1-ᒥ ᒫᑦᓯ 31, 

2012-ᒧᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. 

ᐱᔨᑦᑎᕋᖅᑐᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᑯᓱᒐᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 278 - 3(3): ᓄᓇᕗᒻᒥ 

ᓇᓚᐅᒃᓵᒐᓕᕆᓂᕐᒧᑦ ᑮᓇᐅᔭᐃᑦ ᐅᓂᒃᑳᖏᑦ, 

ᒫᔾᔨ 31, 2011 (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᕕᐊᓱᑉᐳᖓ 

ᓴᖅᑭᑦᑎᒋᐊᔅᓴᖅ ᑖᒃᑯᐊ ᓇᓚᐅᑦᑖᕈᑎᓄᑦ ᐱᖁᔭᑦ 

ᑖᒃᑯᐊ. ᖁᔭᓐᓇᒦᒃ ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

13. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 279 - 3(3): 

ᑭᖑᓪᓕᖅᐹᖅᓯᐅᑦ ᐅᓂᒃᑳᖅ - 

ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ ᕿᒥᕐᕈᔩᑦ 

(ᐲᑕᓴᓐ) 

ᓴᖅᑭᑕᐅᔪᖅ ᑎᑎᖅᑲᒃ 280 - 3(3): 

ᐊᑐᓕᖁᔭᐅᔪᐃᑦ - ᐃᒥᐊᓗᓕᕆᓂᕐᒧᑦ 

ᒪᓕᒐᕐᒥᒃ ᕿᒥᕐᕈᔩᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᕕᐊᓱᑉᐳᖓ ᓴᖅᑭᑦᑎᒋᐊᔅᓴᖅ 

ᐊᑐᓕᖁᔭᐅᔪᑦ ᐃᒥᐊᓗᓕᕆᓂᕐᒧᑦ 

ᖃᐅᔨᓴᖅᑎᐅᓚᐅᖅᑐᑦ ᐊᑐᓕᖁᔭᖏᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

13.. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 281 - 3(3): 

ᐃᓅᒍᓐᓃᕈᒫᕐᓂᕐᒧᑦ ᐅᐸᓗᖓᐃᔭᐅᑎᒃ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᕕᐊᓱᑦᑐᖓ ᑖᒃᑯᐊ 

ᐅᖃᐅᓯᕆᖅᑲᐅᔭᒃᑲ ᐅᓪᓛᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

13. ᒥᓂᔅᑕ ᐱᓕᕆᐊᖃᖅᑐᖅ 

ᐃᓪᓗᓕᕆᔨᕐᔪᐊᒃᑯᓐᓂᑦ, ᒥᓂᔅᑕ ᑕᑉᑑᓇ. 



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 282 - 3(3): ᓄᓇᕗᒻᒥ 

ᐱᕙᓪᓕᐊᔭᐃᓂᕐᒧᑦ ᑯᐊᐳᕇᓴᒃᑯᑦ 2011-

2012 ᐊᕐᕌᒍᑕᒫᑦ ᐅᓂᒃᑳᖓᑦ (ᑕᑉᑑᓇ) 

 

ᓴᖅᑭᑕᐅᔪᖅ ᑎᑎᖅᑲᒃ 283 - 3(3): ᓄᓇᕗᑦ 

ᐃᒡᓗᓕᕆᓂᕐᒧᑦ ᐸᐸᑦᑎᔨᒃᑯᑦ - 

ᐃᓕᓐᓂᐊᖅᑕᒥᓃᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᒪᕐᕉᖕᓂᒃ ᓴᖅᑭᒐᒃᓴᖃᕋᒪ. ᖁᕕᐊᓱᑉᐳᖓ 

ᓴᖅᑭᑦᑎᒋᐊᖏᑦ ᓄᓇᕗᑦ ᐱᕙᓪᓕᐊᔭᐃᔨᒃᑯᑦ 2011-

12 ᐊᕐᕌᒍᑕᒫᑦ ᐅᓂᒃᑳᖓᓐᓂᒃ, ᐊᐃᑉᐹ ᓄᓇᕗᒻᒥ 

ᐃᒡᓗᓂᑦ ᐸᐸᑦᑎᔨᒃᑯᑦ - ᐃᓕᑕᐅᔪᓄᑦ ᐅᓂᒃᑳᖅ 

ᒪᐃ 2012-ᒥᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): 13. ᓴᖅᑭᑎᑦᑎᓂᖅ 

ᑎᑎᕋᖅᓯᒪᔪᓂᑦ. ᑲᔪᓯᓗᑕ ᑲᑎᒪᔾᔪᑎᓄᑦ. 14. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᓂᐊᕐᓗᓂ ᒥᔅᑕ 

ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 038 - 3(3): ᐱᕕᖃᕐᕕᖓ 

ᐃᓚᔭᐅᓂᖓ ᒪᓕᒐᒃᓴᖅ 40, ᑭᒡᒐᖅᑐᐃᔨ 

ᓱᕈᓯᕐᓄᑦ ᐃᓅᓱᒃᑐᓄᓪᓗ ᒪᓕᒐᐅᑉ 

ᕿᒥᕐᕈᔭᐅᓂᖓ - ᖃᐅᔨᒃᑲᐃᒍᑦ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖃᐅᔨᒃᑲᐃᕗᖓ ᓇᒡᒐᔾᔭᐅᖑᓕᖅᑲᑦ ᓄᕕᐱᕆ 5, 

2012. ᐅᓇ ᐱᒋᐊᖅᑎᓐᓂᐊᕋᒃᑯ: 

 

ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ 

ᐊᒥᑦᑐᕐᒧᑦ, ᒪᓕᒐᒃᓴᖅ 40 120-ᓂ ᐅᓪᓗᓂᑦ 

ᐅᖓᕐᕙᕆᐊᖅᑕᐅᓂᖓ. 

 

ᓈᒻᒪᓯᑉᐸᑦ ᐊᖏᖅᑕᐅᔪᒪᓂᐊᕋᒪ 

ᐱᓕᕆᐊᕆᔪᒪᓪᓗᒍ ᐅᓪᓗᒥ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

14. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓂᑦ. 15. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᓂᐊᕐᓗᓂ 

ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. 

16. ᐱᖁᔨᕗᖔᕈᑏᑦ. ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᖏᖅᑕᐅᔪᒪᔪᖓ ᐱᓕᕆᐊᕆᔪᒪᓪᓗᒍ 

ᐱᖁᔨᕗᖔᕈᑎᒐ ᐅᓪᓗᒥ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᖏᐅᖓᓐ. ᒪᓕᒐᓕᐅᖅᑎ ᐃᓘᓐᓇᓯᓐᓄᑦ 

ᐊᖏᖅᑕᐅᔪᒪᒻᒪᑦ ᐱᖁᔨᕗᖔᕈᑎᖓ ᐅᓪᓗᒥ 

ᐱᓕᕆᐊᕆᔪᒪᓪᓗᓂᐅᒃ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᖏᒻᒪᑦ. ᑲᔪᓯᒋᑦ , ᒥᔅᑕ ᓂᖏᐅᖓ. 

 

ᐱᒋᐊᖅᑎᑕᖅ 038 - 3(3): ᐱᕕᖃᕐᕕᖓ 

ᐃᓚᔭᐅᓂᖓ ᒪᓕᒐᒃᓴᖅ 40, ᑭᒡᒐᖅᑐᐃᔨ 

ᓱᕈᓯᕐᓄᑦ ᐃᓅᓱᒃᑐᓄᓪᓗ ᒪᓕᒐᐅᑉ 

ᕿᒥᕐᕈᔭᐅᓂᖓ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. 

 

ᐃᒪᐃᒻᒪᑦ, ᒪᓕᒐᒃᓴᖅ 40, ᑭᒡᒐᖅᑐᐃᔨ ᓱᕈᓯᕐᓄᑦ 

ᒪᒃᑯᒃᓄᓪᓗ ᒪᓕᒐᖅᖅ, ᑐᒡᓕᐊᓂ 

ᐅᖃᓕᒫᖅᑕᐅᓚᐅᖅᑐᖅ ᔫᓂ 7, 2012-ᒥ; 

 

ᐊᒻᒪ ᐃᒪᐃᒻᒪᑦ, ᒪᓕᒐᒃᓴᖅ 40 

ᑐᓐᓂᖅᑯᑕᐅᓯᒪᓕᖅᑐᖅ ᐱᖁᔭᓕᕆᓂᕐᒧᑦ 

ᑲᑎᒪᔨᕋᓛᓄᑦ ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᐊᕐᒪᑦ; 

 

ᐊᒻᒪ ᐃᒪᐃᒻᒪᑦ, ᐃᒪᐃᒻᒪᑦ, ᒪᓕᒐᖅ ᓈᓴᐅᑎᓕᒃ 

68(1) ᐅᖃᖅᓯᒪᕗᖅ ᐱᖁᔭᒃᓴᑦ 

ᑲᑎᒪᔨᕋᓛᓄᐊᖅᑕᐅᔪᑦ 

ᑲᔪᓯᒋᐊᖅᑎᑕᐅᔪᓐᓇᓐᖏᖢᑎᒃ ᑭᓯᐊᓂ 

ᒪᓕᒐᓕᐅᕐᕕᖕᒧᐊᖅᑕᐅᒃᐸᑦ ᑲᑎᒪᔨᕋᓛᑦ ᐅᓂᒃᑳᖏᑦ 

ᐅᕝᕙᓘᓐᓃᑦ ᐅᓪᓗᑦ 120 ᐅᓪᓗᖅᓯᐅᑏᑦ ᒪᓕᒡᓗᒋᑦ 

ᐊᓂᒍᖅᐸᑕ, ᐱᒋᐊᕐᕕᒋᓗᒍ ᐅᓪᓗᖅ ᐱᖁᔭᒃᓴᐅᑉ 

ᑐᒡᓕᐊᓂ ᐅᖃᓕᒫᖅᑕᐅᕝᕕᒋᓚᐅᖅᑕᖓ; 

 

ᐊᒻᒪ ᐃᒪᐃᒻᒪᑦ, ᑲᑎᒪᔨᕋᓛᑦ 

ᐃᓱᒪᒃᓴᖅᓯᐅᕈᑎᖃᑦᑎᐊᓚᐅᖅᑐᖅ ᑕᒪᑐᒥᖓ  

ᐱᕐᔪᐊᕌᓗᖕᒥᒃ ᒪᓕᒐᒃᓴᒥᒃ; 

 

ᐊᒻᒪ ᐃᒪᐃᒻᒪᑦ, ᑲᑎᒪᔨᕋᓛᑦ 

ᐱᕕᖃᒃᑲᓐᓂᕆᐊᖃᖅᑐᑦ ᐱᓕᕆᐊᒃᓴᒥᓂᒃ 

ᐱᔭᕇᖅᓯᔪᓐᓇᕐᓂᐊᕐᒪᑕ; 

 

ᑕᐃᒪᐃᒻᒪᑦ ᐃᒫᒃ ᐱᖁᔨᕗᖓ, ᐊᐃᑉᐱᖅᑕᐅᓪᓗᓂ 

ᐊᒥᑦᑐᕐᒧᑦ ᒪᓕᒐᓕᐅᖅᑎᒧᑦ, ᑲᑎᒪᔨᕋᓛᑦ 

ᒪᓕᒐᓕᐅᕐᕕᖕᒧᑦ ᐅᓂᒃᑲᐅᓯᖃᕐᓂᕆᓂᐊᖅᑕᖓᑦ 

ᒪᓕᒐᒃᓴᖅ 40−ᒥᒃ ᐅᖓᕙᕆᐊᖅᑕᐅᖁᓪᓗᒍ ᐅᓪᓗᖅ 

120−ᑲᓐᓂᕐᓄᑦ. 

 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᖏᐅᖓᓐ. ᑖᓐᓇ ᓈᒻᒪᖕᒪᑦ ᐱᖁᔨᕗᖔᕈᑦ. 

ᐱᖁᔨᕗᖔᕈᒻᒧᑦ. ᓂᕈᐊᕈᒪᔪᖃᕐᒪᑦ. ᐊᖏᖅᑐᓕᒫᑦ. 

ᐊᑭᕋᑐᖅᑐᖃᖅᐹ? ᑖᓐᓇ ᑲᔪᓯᕗᖅ ᐱᖁᔨᕗᖔᕈᑦ. 

 

16. ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥᑦ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᑐᒡᓕᐊᓂ 

ᐅᖃᓕᒫᕐᓂᖅ ᒪᓕᒐᒃᓴᓂᑦ. 19. 

ᐃᓱᒪᖅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᖅᑐᓂᑦ 

ᐊᓯᖏᓐᓂᓪᓗ. ᒪᓕᒐᒃᓴᖅ 42, 43 ᐊᒻᒪ 45. ᒥᔅᑕ 

ᓂᖏᐅᖓᓐ ᐃᔅᓯᕙᐅᑕᐅᓂᐊᕐᓗᓂ. 

 

ᑲᑎᒪᑐᐃᓐᓇᕆᐊᓚᐅᖏᓂᑦᑎᓐᓂ 10 ᒥᓂᑦ 

ᓄᖅᑲᖓᑲᐃᓐᓇᓂᐊᖅᐳᒍᑦ.  

 

ᐃᖅᓱᒃᑏ. 

 

>>ᓄᖅᑲᑲᐃᓐᓇᖅᑐᑦ 10:53ᒥ ᑲᔪᓯᒃᑲᓂᖅᑐᑎᓪᓗ 

11:10ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓂᖏᐅᖓᓐ)(ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᔩᑦ ᑲᑎᒪᑐᐃᓐᓇᕆᐊᓕᖅᑕ. 

ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ  

ᐱᓕᕆᐊᖃᕐᓂᐊᖅᐳᒍᑦ ᒪᓕᒐᒃᓴᐃᑦ 42, 43 ᐊᒻᒪᓗ 

45. ᖃᓄᐃᓕᐅᕈᒪᓕᖅᐸᑦ ᑲᑎᒪᔩᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ 

ᑖᒃᑯᐊ ᐱᒍᒪᔭᖅᐳᑦ ᓇᐃᓪᓕᕙᓪᓕᐊᖕᒪᑕ. 

ᕿᒥᕐᕈᒍᒪᔪᒍᑦ ᒪᓕᒐᒃᓴᐃᑦ 42, 43 ᐊᒻᒪᓗ 45. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᒪᓕᒐᒃᓴᖅ 42 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

ᓈᓴᐅᑎᖓ 2, 2012-2013 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᕋᒻᐴᑦ. ᐊᖏᖅᐱᑖ 

ᓯᕗᓪᓕᖅᐹᒥᑦ ᑲᒪᒋᔭᖃᕐᓂᐊᕋᑦ 42 

ᐃᓚᒋᐊᕈᑎᒃᓴᐃᑦ ᑮᓇᐅᔭᓄᑦ ᐊᐅᓚᓂᕐᒧᑦ 

ᐋᖅᑭᐅᒪᓂᕐᒧᓪᓗ, ᓈᓴᐅᑖ 2, 2012-13? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᐊᐱᕆᒍᒪᔭᕋ ᑖᓐᓇ ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ ᒪᑐᐃᕈᑎᒃᓴᖃᕈᕕᑦ 

ᐊᑏ ᑕᐃᒪ ᑕᐃᑯᖓ 

ᐊᐱᖅᓱᖅᑕᐅᕕᒻᒧᐊᕈᓐᓇᕐᒪᖔᖅᐱᓪᓗ. 

 

ᖁᔭᓐᓇᒦᒃ. ᒥᓂᔅᑕ ᐱᑕᓴᓐ, ᐊᑏ, ᑕᐃᒪ 

ᑲᔪᓯᒋᐊᕆᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᕕᐊᓱᑉᐳᖓ ᒪᓕᒐᒃᓴᖅ 42, 

ᐃᓚᒋᐊᕈᑎᒃᓴᖅ ᑮᓇᐅᔭᓄᑦ ᐊᐅᓚᓂᕐᒧᓪᓗ ᒪᓕᒐᖅ, 

ᓈᓴᐅᑖ 2, 2012-13. 

 

ᒪᓕᒐᒃᓴᖅ 42 ᑖᓐᓇ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 

ᐃᓚᒋᐊᕈᑎᒃᓴᐃᑦ ᑮᓇᐅᔭᐃᑦ 2012-13-ᒥᓗ 

ᑲᑎᓪᓗᒋᑦ $18,132,000. ᐅᑯᓂᖓ 

ᐱᓕᕆᐊᖃᕐᓂᐊᖅᑐᑕ: 



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 $9,938,000 ᐅᓄᖅᓯᒋᐊᖅᓯᒪᖁᓪᓗᒍ ᑕᒪᓐᓇ 

ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᒃᑯᖏᓐᓄᑦ ᐊᖏᕈᑕᐅᔪᑦ; 

 

 $2,422,000 ᖁᓪᓕᖅ ᑯᐊᐳᕋᐃᓴᒃᑯᓐᓄᑦ 

ᑖᒃᑯᐊ ᐊᑭᑦᑐᕆᐊᖅᑕᐃᓕᒪᒡᒍᑏᑦ ᑮᓇᐅᔭᑦ; 

 

 $4,579,000 ᒪᓕᒐᓕᕆᔨᒃᑯᓐᓄᑦ 

ᐅᓄᖅᓯᒋᐊᖅᑕᐅᖁᓪᓗᒋᑦ ᑮᓇᐅᔭᑦ ᓄᓇᕗᒻᒥ 

ᑖᒃᑯᐊ ᐸᓖᓯᒃᑯᓐᓄᑦ ᐊᑭᓕᐅᑕᐅᖃᑦᑕᖅᑐᑦ; 

 

 $810,000 ᐃᓕᖅᑯᓯᓕᕆᔨᒃᑯᓐᓄᑦ 

ᐃᑦᑕᕐᓂᓴᓕᕆᔨᒃᑯᓄᓪᓗ ᓯᕗᓪᓕᖅᐹᒥ 

ᐊᕐᕌᒍᓄᑦ ᑎᓴᒪᓂᑦ ᑖᒃᑯᓂᖓ 

ᑕᑯᔭᒐᖃᕐᕕᓐᓂᑦ ᐊᖏᕈᑕᐅᔪᒥᑦ 

ᓄᓇᑦᓯᐊᕐᒥᐅᑕᐅᖃᑕᐅᔪᓄᑦ; 

 

 $200,000 ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 

ᐃᓄᓕᕆᔨᒃᑯᓐᓂᓗ ᓄᒃᑎᖅᑕᐅᖁᓪᓗᒋᑦ 

ᑕᒪᒃᑯᐊ ᐅᖁᒪᐃᓐᓂᕐᓂᐊᕈᑏᑦ ᑖᒃᑯᐊ 

ᕿᑭᖅᑕᓂ ᐋᓐᓂᐊᕐᕕᖕᒧᑦ; 

 

 $633,000 ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ 

ᑕᒪᒃᑯᐊ ᑮᓇᐅᔭᐃᑦ ᐊᐅᓚᑦᑎᔨᒧᑦ 

ᐊᖓᔪᖅᑳᖃᕐᕕᖕᒧᑦ ($600,000) ᐊᒻᒪᓗ 

ᓄᑦᑎᖅᑕᐅᓂᖏᑦ ᐃᓄᓕᒫᓄᑦ 

ᐋᓐᓂᐊᖅᑐᓕᕆᔨᒃᑯᓐᓄᑦ ($32,000); ᐊᒻᒪᓗ  

 

 $350,000 ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓄᑦ 

ᐱᕙᓪᓕᐊᓂᖃᖁᓪᓗᒋᑦ ᓄᓇᓕᖕᓂ ᓲᕐᓗ 

ᐊᖏᕐᕋᖃᓐᖏᑦᑐᓂᒃ ᐸᕐᓇᐅᑎᓂᒃ. ᑖᒃᑯᐊ 

ᐊᐱᖅᑯᑏᑦ ᑭᐅᖃᑦᑕᕈᓐᓇᕐᓂᐊᖅᑕᒃᑲ. 

 

ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᓱᖅᑕᐅᔪᒪᑐᐃᓐᓇᖅᑐᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᐃᑲᔪᖅᑎᖃᕈᒪᕖᑦ? ᒥᓂᔅᑕ ᐲᑕᓴᓐ?  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᐃᖅᓱᒃᑏ, 

ᐃᑲᔪᓚᐅᕐᒥᒃᑭᑦ ᐃᑲᔪᖅᑎᒋᓂᐊᖅᑕᖏᑦ ᑕᒃᑯᐊ ᒥᔅᑕ 

ᐲᑕᓴᓐ. 

 

ᒪᒥᐊᓇᖅ. ᑲᑎᒪᔩᑦ ᐊᐱᕆᕚᓪᓗᓕᕆᕙᔅᓯ 

ᓱᖁᑎᒃᓴᓐᖏᒃᑲᓗᐊᖅᐱᓰ ᑖᒃᑯᐊ 

ᐃᑲᔪᖅᑎᒋᓂᐊᖅᑕᖏᑦ 

ᑕᕝᕙᓃᖃᑕᐅᓂᐊᖅᑎᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐋᓪ ᕋᒻᐴᑦ ᓱᖁᑎᒃᓴᖅᑐᕉᖅ. 

(ᑐᓵᔨᑎᒍᑦ) ᒥᓂᔅᑖ, ᑎᑎᕋᖅᑕᐅᓯᒪᓂᐊᕐᒪᑦ 

ᐃᖅᑲᓇᐃᔭᖅᑎᑎᑦ ᐊᑎᖏᑦ ᑕᐃᑲᐃᓐᓇᓚᐅᒃᑭᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᓕᖅᐱᓃᑦᑐᖅ ᑯᕆᔅ ᑖᓯ, 

ᑐᖏᓕᕆᔭᕋ ᑮᓇᐅᔭᓕᕆᔨᒃᑯᓐᓂ ᐊᒻᒪᓗ 

ᓴᐅᒥᓐᓃᑦᑐᖅ ᑲᒥᓕᐊᔅ ᔨᓂ, ᐊᐅᓚᑦᑎᔨ 

ᐊᑭᓕᐅᑎᓕᕆᓂᕐᒥᒃ ᑮᓇᐅᔭᓕᕆᔨᒃᑯᓐᓂ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ, ᐊᒻᒪ ᖁᔭᓐᓇᒦᒃ 

ᑕᕝᕗᓐᖓᕈᓐᓇᕋᑦᑎ ᑐᓐᖓᓱᑦᑎᐊᕆᑦᑎ ᐊᒻᒪ 

ᐃᖅᑲᓇᐃᔭᖅᑏᒃᑭᒃ. ᑖᒃᓱᒧᖓ 

ᐅᒃᑯᐃᖅᓯᔾᔪᑕᐅᕋᑖᖅᑐᒧᑦ… ᒪᓕᒐᒃᓴᖅ 42 ᒥᒃᓵᓄᑦ 

ᐅᖃᐅᓯᑐᐃᓐᓇᕐᓂᑦ ᓂᓪᓕᕈᒪᔪᖃᒻᒪᖔᖅ ᑕᕝᕗᖓ 

ᐊᑐᓃᓕᑦᑖᓚᐅᓐᖏᓂᑦᑎᓐᓂ, ᒪᓕᒐᓕᐅᖅᑏᑦ 

ᐊᐱᕆᕙᒃᑲ. ᒥᔅᑐ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑐᓐᖓᓱᒋᑦ 

ᒥᓂᔅᑐ ᐊᒻᒪ ᑖᒃᑯᐊ ᐃᑲᔪᖅᑎᑎᑦ. ᑖᒃᑯᐊ 

ᑮᓇᐅᔭᐃᑦ ᐊᖏᕈᑕᐅᓯᒪᓐᖏᑦᑐᑦ 

ᑮᓇᐅᔭᖅᑖᕈᑕᐅᔪᒫᓪᓚᓚᐅᖅᑎᓪᓗᒋᑦ 

ᐃᓚᒋᐊᕈᑕᐅᓂᐊᖅᑐᑦ ᑖᒃᑯᐊ ᐃᓚᖏᑦ 

ᓲᖃᐃᒻᒫᑦᑎᐊᒻᒪᕆᒃᖢᒋᑦ 

ᐃᓚᒃᑲᓐᓂᕆᐊᖃᕐᓂᐊᕐᓂᖏᓐᓂᑦ. 

ᑖᓐᓇ ᑭᓯᐊᓂ ᓂᓪᓕᕈᑎᒋᔪᒪᔭᕋ, ᐃᒃᓯᕙᐅᑕᖅ, 

ᑖᒃᑯᓇᓐᖓᑦ ᐃᓕᖅᑯᓯᓕᕆᔨᒃᑯᓐᓂᑦ ᑮᓇᐅᔭᐃᑦ 

ᐊᑐᖅᑐᐊᕈᑕᐅᕙᒃᑐᑦ ᐃᑦᑕᕐᓂᓴᐃᑦ 

ᑐᖅᑯᖅᑕᐅᕝᕕᖏᓐᓂᒃ $810,000-ᓂᑦ ᑮᓇᐅᔭᓂᑦ 

ᓇᓗᓇᐃᖅᓯᓯᒪᓚᐅᖅᑐᕕᓂᐅᖕᒪᑕ ᐊᕐᕌᒍᕐᒧᑦ 

ᐊᑕᐅᓯᕐᒧᑦ ᐊᒻᒪᓗ ᑖᓐᓇ ᐊᕐᕌᒍᓄᑦ ᑎᓴᒪᓄᑦ 

ᑕᐃᒪᓐᓇᐃᓕᐅᖃᑦᑕᐃᓐᓇᕐᓂᐊᖅᑐᒃᓴᐅᓪᓗᓂ. 

 

ᑖᓐᓇ ᐃᓱᒫᓘᑎᒋᕈᔪᒃᖢᒍ ᓯᕗᓂᐊᒍᑦ ᑖᒃᑯᐊ 

ᓄᓇᕗᑦ ᒐᕙᒪᒃᑯᑦ ᑮᓇᐅᔭᒥᒃ 

ᐅᓄᓐᖏᓐᓂᖅᓴᕐᔪᐊᒥᒃ ᐊᑐᖅᑐᐊᕈᑎᒥᖕᓄᑦ 

ᑕᐃᑯᖓ ᑕᑯᔭᒐᖃᕐᕕᖕᒧᑦ ᔭᓗᓇᐃᒦᑦᑐᖅ ᑕᐃᓐᓇ 

ᐊᖏᕈᑎᖏᑦᑎᒍᑦ 

ᐅᓄᓐᖏᓐᓂᖅᓴᐅᖃᑦᑕᕕᒡᔪᐊᓚᐅᖅᑎᓪᓗᒋᑦ ᑖᓐᓇ 

ᓱᒧᑦ ᐃᓱᒫᓘᑎᒋᕈᔪᒃᖢᒍ 

ᐅᓄᖅᓯᑳᓪᓚᓗᐊᖅᑐᐊᓘᖕᒪᖔᑦ ᐊᕐᕌᒍ ᐊᑕᐅᓯᖅ 

ᐊᑐᖅᑐᐊᕐᓂᕐᒧᑦ ᐊᑭᓕᖅᓲᑕᐅᓂᐊᖅᑐᖅ ᑖᓐᓇ 

ᑕᕝᕙ ᓇᓪᓕᖅᐸᑦ ᑐᑭᓯᔪᒪᓪᓚᕆ̀ᓂᐊᖅᑕᕋ ᑭᓱᒧᑦ 

ᐱᔾᔪᑎᖃᖅᖢᓂ ᑖᒃᑯᐊ ᓄᓇᕗᑦ ᒐᕙᒪᒃᑯᑦ 

ᐊᖏᓂᖅᓴᓗᐊᕌᓗ`ᒥᒃ ᐊᑐᖅᑐᐊᕈᑎᒥᒃ ᑮᓇᐅᔭᒥᒃ 

ᐊᑐᕈᒪ`ᒪᖔᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑕᐹᕐᔪᒃ. 

ᐊᑎᕈᑎᖃᒃᑲᓐᓂᕈᓐᓃᕋᒪ ᐅᖃᐅᓯᑐᐃᓐᓇᕐᓄᑦ. ᒫᓐᓇ 

ᐅᕙᓂ ᒪᓕᒐᒃᓴᖅ 42 ᒪᒃᐱᒐᖏᓐᓂᑦ ᓈᓴᐅᑎᖓ 4. 

ᐅᐊᑦᑎᐊᕈᐊᐃ ᒥᔅᑐ ᑰᓖ. ᐅᖃᐅᓯᑐᐃᓐᓇᐃᑦ 

ᒥᒃᓵᓄᑦ ᓂᓪᓗᕈᒪᑲᐃᓐᓇᕐᓂᕋᓗᐊᖅᐲᑦ? ᒥᔅᑐ ᑰᓕ. 

 

ᑰᓕ: ᑕᐃᑲᓂ ᐃᓗᓕᖏᓐᓅᕈᑦᑕ 

ᐊᐱᖅᑯᑎᒃᓴᖃᓚᖓᔪᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᑕᕝᕙᓂ 

ᒪᓕᒐᒃᓴᖅ 42 ᒪᒃᐱᒐᖓᓂ 4. (ᑐᓵᔨᑎᒍᑦ) 

ᒪᓕᒐᓕᐅᕐᕕᐅᑦ ᑎᑎᕋᕐᕕᖓ, ᐊᐅᔾᔪᑎᖏᓐᓄᑦ. 

ᓯᕗᓂᐊᓂ ᐊᖏᖅᑕᐅᓯᒪᓐᖏᑦᑐᑦ. ᒪᓕᒐᓕᐅᕐᕕᐅᑉ 

ᐊᐅᓚᓂᖏᑦ. ᑲᑎᓪᓗᒋᑦ ᒪᓕᒐᓕᐅᕐᕕᐅᑉ 

ᐊᐅᓚᓂᖏᓐᓄᑦ. $257,000. ᑲᑎᓪᓗᒋᑦ 

ᐱᓕᕆᕕᒻᒧᑦ $257,000. (ᑐᓵᔨᒃᑰᕈᓐᓃᖅᑐᖅ) 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᒋᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᒃᐱᒐᖅ 5. 

ᒐᕙᒪᐅᖃᑎᒌᒃᑐᓕᕆᔨᒃᑯᑦ ᐊᐅᓚᔾᔪᑎᖏᑦ. 

ᓯᕗᓂᐊᓂ ᐊᖏᖅᑕᐅᓯᒪᓐᖏᑦᑐᑦ. ᑲᑎᓪᓗᒋᑦ 

ᐱᓕᕆᕕᖕᒧᑦ. $121,000. (ᑐᓵᔨᒃᑰᕈᓐᓃᖅᑐᖅ) 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᒋᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐅᓇᓂ ᐊᑖᓂ 

ᐱᕙᓪᓕᐊᔾᔪᑕᐅᖏᓐᓇᕈᓐᓇᖅᑐᖅ. ᑲᑎᓪᓗᒍ 

$37,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᒋᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓄᓇᕗᑦ ᑳᐱᓇᑦ-ᓚᔪᖅ. 

ᑲᑎᓪᓗᒍ ᓄᓇᕗᖅ ᓯᕗᓕᖅᑎᖏᓐᓄᑦ. $102,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᒋᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᒥᓴᓇ ᓄᓇᕗᒻᒧᑦ. 

ᑲᑎᓪᓗᒋᑦ ᓄᓇᕗᑦ ᑲᒥᓴᓇ. $4,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᒋᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪ 

ᒐᕙᒪᐅᖃᑎᒌᒃᑐᓕᕆᔨᒃᑯᑦ $124,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑕᐅᓇᓂ ᐊᑖᓂ ᖃᑎᓪᓗᒋᑦ 

ᐱᓕᕆᕕᐊᓂ ᑖᓐᓇ $388,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᒐᖓᓂ 6. 

ᑮᓇᐅᔭᓕᕆᔨᒃᑯᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ  

ᐊᖏᖅᑕᐅᕙᒌᖅᓯᒪᓐᖏᑦᑐᑦ ᐊᖓᔪᖅᑳᖃᕐᕕᖕᒧᑦ. 

ᑲᑎᓪᓗᒋᑦ $42,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐅᓇᓂ ᐊᑖᓂ 

ᐊᑐᐊᒐᐃᑦ ᐸᕐᓇᐃᓂᕐᓗ. ᑲᑎᓪᓗᒋᑦ ᐊᑐᐊᒐᐃᑦ 

ᐸᕐᓇᐃᓂᕐᓗ. $3,000. ᐊᖏᖅᐱᓯᐅᒃ? ᒪᒥᐊᓇᖅ. 

$83,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᑲᑎᓪᓗᒋᑦ $69,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᑦ 

ᑲᑎᓪᓗᒋᑦ $400,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒐᕙᒪᒃᑯᑦ ᐃᓗᖓᓂ 

ᑖᒃᑯᐊ ᑮᓇᐅᔭᓕᕆᒍᑎᒃᓴᐃᑦ. $2,517,000? 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᓪᓗᒋᑦ 

ᐱᓕᕆᕕᐅᔪᖅ. ᑕᓐᓇ ᐊᑖᓂ $3,111,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᒐᖓ 7. ᑖᓐᓇ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᓂᕐᒧᑦ 

ᐋᖅᑭᐅᒪᓂᕐᒧᓪᓗ. ᐊᖏᖅᑕᐅᕙᒌᖅᓯᒪᓐᖏᑦᑐᑦ 

ᐊᖓᔪᖅᑳᖃᕐᕕᓐᓂ. ᑲᑎᓪᓗᒋᑦ $114,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᑦᑎᐊᖓᓂ 

ᐃᖅᑲᓇᐃᔭᖃᖅᑎᑦᓯᔨ ᑲᑎᓪᓗᒋᑦ $94,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓄᓇᓕᓐᓂ ᐊᐅᓚᒍᑏᑦ 

ᑲᑎᓪᓗᒋᑦ $91,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᑦᑎᐊᖓᓂ 

ᑲᑎᓪᓗᒋᑦ. $117,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᑎᑦᑎᐊᖓᓃᒻᒥᔪᖅ 

ᐃᖅᑲᓇᐃᔭᖅᑏᑦ ᐊᒻᒪᓗᑦᑕᐅᖅ ᖃᐅᔨᓴᖅᑕᐅᓂᖏᑦ 

ᐃᖅᑲᓇᐃᔮᖏᑦ. ᑲᑎᓪᓗᒋᑦ $76,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᓪᓗᒋᑦ $492,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᒐᖓ 8. 

ᒪᓕᒐᓕᕆᔨᒃᑯᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ 

ᐊᖓᔪᖅᑳᖃᕐᕕᒃ ᑲᑎᓪᓗᒋᑦ $122,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᑦᑎᐊᖓᓂ 

ᑲᑎᓪᓗᒋᑦ ᐸᓖᓯᖃᓐᓂᕐᒧᑦ. $4,579,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᕝᕙᓂ 

ᐊᐱᕆᔪᓐᓇᕈᒪ. ᑖᓐᓇ ᐅᖃᖅᓯᒪᔪᖅ 

ᖃᓪᓗᓈᑎᑑᖓᔪᓂᒃ ᑕᐅᑐᒃᑲᒃᑯ. $4,579,000. 

ᓄᓇᕗᒻᒥᐅᑎᒍᑦ ᐅᓂᒃᑲᐅᔾᔭᐅᒃᑲᓐᓂᐊᕐᔪᒍᓐᓇᕈᑦᑕ 

ᑭᓱᓪᓚᑦᑖᒧᑦ ᑖᓐᓇ ᐱᔾᔪᑎᖃᕐᒪᖔᑦ 

ᑐᑭᓯᐅᒪᑦᑎᐊᕐᓗᑎᒍᑦ ᐃᑲᔪᖅᑐᑦᑎᐊᕐᓂᐊᕋᑦᑎᒍ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᐱᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐃᓄᒃ 

ᐊᐱᕆᖕᒪᑦ. ᑖᒃᑯᐊ ᐃᒃᓯᕙᐅᑖᖅ, ᒪᓕᒐᓕᕆᔨᒃᑯᑦ 

ᐊᒻᒪᓗ ᐅᔾᔨᖅᑐᕆᐊᖅᑐᖁᔨᔪᑦ ᑭᒃᑯᓕᒫᓂ 

ᓄᓇᕗᓕᒫᒥᓗ ᐋᔩᖃᑎᒌᒃᓯᒪᖕᒪᑕ ᐊᕐᕌᒎᓄᑦ 

ᐊᕙᑎᓄᑦ ᑮᓇᐅᔭᖃᖅᑎᑦᑎᓂᐊᖅᖢᑎᒃ 

ᐸᓖᓯᒃᑯᓐᓄᑦ. ᑖᒃᑯᐊ ᑮᓇᐅᔭᑦ 70 ᐳᓴᓐ ᐅᕙᒍᑦ 

ᐊᑭᓕᐅᑎᒋᔭᖅᐳᑦ ᓄᓇᕗᑦ ᒐᕙᒪᒃᑰᓪᓗᑕ. ᑖᒃᑯᐊ 

ᐸᓖᓯᖃᖅᑎᑕᐅᔪᓐᓇᖁᓪᓗᑕ 

ᐊᑭᓕᖅᑐᖅᑕᐅᔪᓐᓇᖁᓪᓗᒋᑦ ᐊᑎᓕᐅᓵᓚᐅᕐᒪᑕ 

ᓄᓇᕗᒻᒥᐅᑦ ᐊᒻᒪᓗ Public Safety Canada.  

ᑖᒃᑯᐊ ᐃᓚᖏᑦ ᐊᑭᑦᑐᕆᐊᕈᑕᐅᓂᐊᖅᑐᑦ ᐸᓖᓯᒃᑯᑦ 

ᐊᑭᓕᖅᑐᕈᑕᐅᒍᑎᖏᓐᓄᑦ ᑕᕝᕙᓂ ᐊᕐᕌᒍᒥ. 

ᑕᒪᒃᑯᐊᓗ ᐅᐊᑦᑎᔩᑦ ᐃᒪᓐᓇ ᑕᒪᕐᒥᓗᑦᑖᖅ 

ᓇᓗᓇᐃᔭᖅᑕᐅᒍᒪᕚᑦ, ᓇᓗᓇᐃᔭᖅᑕᐅᖁᔭᐅᑉᐸᑦ. 

ᐊᒥᓱᒻᒪᕆᐊᓘᖕᒪᑕ ᐃᖏᕐᕋᔭᓐᓂᕐᒧᑦ, ᐱᖁᑎᓄᑦ 

ᐊᑭᓕᐅᑎᒃᓴᐃᑦ $2,255,431, ᑕᒪᒃᑯᐊ 

ᐊᑭᑦᑐᕆᐊᖅᑕᐅᓯᒪᓂᖏᑦ ᑭᓱᑐᐃᓐᓇᐃᑦ 

ᐊᖏᕈᑎᒋᔭᑦᑎᓐᓂᑦ ᑳᓐᑐᕌᒥ ᓄᑖᒥᑦ ᐊᓯᖏᓪᓗᑦ 

$208,719 ᐅᖓᑖᓃᑦᑐᑎᒃ. ᑖᒃᑯᐊ ᐃᓚᖏᑦ ᓲᕐᓗ 

ᐊᓄᓪᓚᒃᓯᐊᓂᑦ ᐊᔾᔭᖅᑐᐃᖃᑦᑕᖅᑐᑦ ᐱᔾᔪᑎᒋᓪᓗᒋᑦ 

ᐊᒻᒪᓗ ᓄᓇᓯᐅᑎᓂᒃ ᓂᐅᕐᕈᑎᒃᓴᐃᑦ $367,623. 

ᐊᒻᒪᓗᑦᑕᐅᖅ ᐸᓖᓯᒃᑯᑦ 

ᐊᑦᑕᕐᓇᓐᖏᑦᑐᒦᖏᓐᓇᖁᓪᓗᒋᑦ. 

 

ᑖᓐᓇ ᐊᕙᑎᓄᑦ ᐊᕐᕌᒍᓄᑦ ᐊᖏᕈᑕᐅᓯᒪᖕᒪᑦ 

ᕿᒥᕐᕈᑦᑎᐊᖃᑦᑕᖅᑐᑎᒍᓗ ᐊᕐᕌᒍᑦ ᑕᓪᓕᒪᑦ 

ᐊᓂᒍᕌᖓᑕ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᑕᕝᕙᓂ 

ᐸᓖᓯᖃᓐᓂᕐᒧᑦ, ᑲᑎᓪᓗᒋᑦ ᐸᓖᓯᖃᓐᓂᕐᒧᑦ 

(ᑐᓵᔨᑎᒍᑦ) ᑲᑎᓪᓗᒋᑦ $4,579,000.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᕆᔨᒃᑯᑦ ᑖᒃᑯᐊ ᐃᑲᔪᖅᑕᐅᓂᖏᑦ ᑲᑎᓪᓗᒋᑦ. 

$74,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ 

ᓄᖅᑲᖅᑐᖅ) ᐊᑖᓂ ᑖᒃᑯᐊ (ᑐᓵᔨᑎᒍᑦ) 

ᐊᑎᓕᐅᖅᑕᐅᓯᒪᔪᑦ ᑖᒃᑯᐊ 

ᐃᖅᑲᖅᑐᐃᔨᓕᕆᓂᕐᒧᓪᓗ ᐱᔨᑦᑎᕋᕈᑏᑦ. 

$187,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᑦᑎᐊᖓᓂ 

ᑎᒍᔭᐅᓯᒪᔪᓕᕆᔾᔪᑎᑦ. ᑲᑎᓪᓗᒋᑦ $585,000. 

ᐊᖏᖅᐱᓯᐅᒃ? 

 



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᓄᓇᓕᓐᓂ 

ᐃᖅᑲᖅᑐᐃᕕᓕᕆᓂᖅ. ᑲᑎᓪᓗᒋᑦ $43,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐅᓅᓇ 

ᐊᑖᓂ ᑲᑎᓪᓗᒋᑦ ᐱᓕᕆᕖᑦ. $5,590,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓ 9, 

ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᓂᕐᒧᓪᓗ 

ᐊᐅᓚᓂᕐᒧᑦ. ᐊᖏᖅᑕᐅᕙᒌᖅᓯᒪᓐᖏᑦᑐᑦ 

ᐊᖓᔪᖅᑳᖃᕐᕕᖕᒥ ᑲᑎᓪᓗᒋᑦ $101,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓰᑦ 

ᐃᓕᑕᕆᔭᐅᓯᒪᓂᖏᓐᓄᑦ. $82,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᑦᑎᐊᖓᓂ ᐃᑦᑕᕐᓂᓴᓕᕆᓂᖅ, ᑲᑎᓪᓗᒋᑦ. 

$862,000. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᒋᔪᒪᓪᓗᒍ. ᑖᒃᑯᐊ ᓄᓇᕗᑦ ᒐᕙᒪᒃᑯᑦ 

ᓲᖃᐃᒻᒪ ᐊᑭᓕᖅᓱᐃᖃᑦᑕᓚᐅᕐᒪᑕ 

ᑐᖅᑯᖅᑕᐅᔾᔪᑎᖏᓐᓂᑦ ᑕᒪᒃᑯᓂᖓ ᐃᑦᑕᕐᓂᓴᕐᓂᑦ. 

ᑖᓐᓇ ᑭᓱᒧᒃᑭᐊᖅ ᐊᑭᑦᑐᕆᐊᕆᐊᖃᓕᖅᐸ 

ᐊᑐᖅᑐᐊᕈᑎᓂᒃ ᑖᒃᑯᐊ ᓄᓇᕗᑦ ᒐᕙᒪᒃᑯᑦ 

ᐊᔾᔭᖅᐸᑦᑕᖏᑦ ᓄᓇᑦᑎᐊᑉ ᒐᕙᒪᒃᑯᖏᓐᓄᑦ 

ᑕᐃᒃᑯᓄᖓ ᑕᑯᔭᒐᖃᕐᕕᓐᓄᑦ? ᑐᑭᓯᔪᒪᔭᕋᓗᐊᕋ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᑕᐹᕐᔪᒃ.  

ᑕᐃᒪ ᓄᓇᕗᑦ ᒐᕙᒪᒃᑯᖏᑦ ᑳᓐᑐᕌᖃᑦᑕᕐᒪᑦ, 

ᒐᕙᒪᒃᑯᑦ ᐃᑦᑕᕐᓂᓴᖃᕐᕕᓐᓂ ᔭᓗᓇᐃᒥ 

ᐊᖏᖃᑎᒌᒍᑎᖃᕐᒪᑕ ᑖᒃᑯᐊ ᑐᖅᑭᑦᑕᐅᓯᒪᔪᑦ 

ᐱᖁᑏᑦ. ᑖᓐᓇ ᐊᖏᕈᑎᒋᔭᐅᔪᖅ ᑳᓐᑐᕌᕆᔭᐅᔪᖅ 

ᐃᓱᓕᓐᓂᐊᓕᕐᒪᑦ ᐋᔩᖃᑎᒌᓚᐅᕋᑦᑕ ᐊᒻᒪᓗ 

ᐅᓄᖅᓯᒋᐊᖅᑕᐅᓚᐅᖅᑐᑎᒃ ᐊᑭᖏᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ 

ᒥᓂᔅᑕ. ᐅᓇ ᑐᑭᓯᒃᑲᓐᓂᓚᐅᕐᓚᒍ 

ᐊᑭᑦᑐᕆᐊᖅᑕᐅᒃᑲᓐᓂᓚᐅᕐᒪᒡᒎᖅ ᐊᑐᖅᑐᐊᕐᓂᖅ. 

ᖃᑦᑎᐸᓗᓐᓂᑭᐊᖅ ᑕᐃᒪ ᐊᑭᑦᑐᕆᐊᖅᑎᒋᕙ? 

ᐅᕙᓂ ᑎᑎᕋᖅᓯᒪᓐᖏᒻᒪᑦ 

ᑐᑭᓯᔪᒪᑐᐃᓐᓇᑦᑎᐊᖅᑕᕋ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᔭᓐᓇᒦᖅᐸᕋ ᒥᔅᑕ 

ᑕᐹᕐᔪᒃ ᐊᐱᕆᖕᒪᑦ. ᐊᕐᕌᒍᓄᑦ ᓯᑕᒪᓄᑦ ᑖᒃᑯᐊ 

ᐊᖏᕈᑎᓕᐅᓚᐅᕋᑦᑕ, $4 ᒥᓕᐊᓄᑦ ᐊᕐᕌᒍᑦ ᑎᓴᒪᑦ 

ᐅᖓᑖᓄᑦ ᐊᑭᑦᑐᕆᐊᖅᑕᐅᓚᐅᖅᑐᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇ 

ᑐᑭᓯᔪᒪᖅᑲᐅᔭᕋ ᑕᐃᓐᓇ ᓄᑕᐅᓐᖏᑦᑐᖅ ᑳᓐᑐᕌ 

ᐊᒻᒪᓗ ᓄᑖ ᑳᓐᑐᕌᒃ ᐊᑎᓕᐅᖅᑕᕕᓂᖅ ᖃᓄᑎᒋ 

ᐊᔾᔨᒌᓐᖏᑎᒋᕙᒃ ᑮᓇᐅᔭᑎᒍᑦ? ᑖᓐᓇ 

ᑐᑭᓯᔪᒪᔭᕋᓗᐊᕋ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᓂᔅᑕ 

ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒪᓐᓇ ᐊᔾᔨᒌᓐᖏᑦᑐᕐᔪᐊᒻᒪᕆᐊᓗᐃᑦ 

ᑐᑭᓯᒋᐊᕈᑎᒃᑲ ᐱᓯᒪᓪᓗᒋᑦ 

ᐊᖏᖃᑎᒌᒍᑎᒋᓚᐅᕋᑦᑎᒍ ᓄᓇᑦᓯᐊᖅ ᒐᕙᒪᒃᑯᖏᑦ 

$553,604 ᐅᖓᑖᓅᖅᑐᑦ 2012-ᒧᑦ ᑎᑭᓪᓗᒍ. 

ᐃᒪᓐᓇ ᐊᑭᑐᔪᒻᒪᕆᐊᓘᓪᓗᓂ ᐊᐃᐳᕈᓪ 1, 1999-

ᖑᓚᐅᖅᑐᒥ $2 ᒥᓕᐊᓂᑦ ᐊᔾᔨᒌᓐᖏᔾᔪᑎᖃᖅᑐᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ. ᑖᓐᓇ ᓄᓇᕗᑦ ᒐᕙᒪᒃᑯᑦ 

ᐊᑎᓕᐅᓐᖏᐅᕈᑎᓪᓗ ᑕᐃᒃᑯᐊ 

ᐊᓂᑕᐅᑐᐃᓐᓇᖁᖃᑦᑕᕐᒥᓇᒋᑦ ᑕᐃᒃᑯᐊ 

ᑐᖅᑯᖅᑕᐅᓯᒪᔪᑦ ᐊᑎᓕᐅᖅᑕᐅᖏᑉᐸᑕ 

ᐃᓂᒃᓴᖃᕈᓐᓃᕈᑎᒃ ᑕᒪᐅᓐᖓᑐᐃᓐᓇᕋᔭᕐᒪᑦ. 

ᑭᓯᐊᓂ ᑖᓐᓇ ᐊᑭᑐᔪᕐᔪᐊᖅ ᐊᑐᖅᑐᐊᕐᓂᑐᐃᓐᓇᖅ. 

ᑖᓐᓇ ᕿᐱᓗᒋᐊᒃᓴᕐᓘᓐᓃᑦ ᐅᓄᓗᐊᕆᒐᓗᐊᖅᑐᒍ 

ᑭᓯᐊᓂ ᐃᒻᒪᖃ ᑖᒃᑯᐊ ᒥᓂᔅᑕᐅᔪᖅ 

ᐃᓕᖅᑯᓯᓕᕆᔨᒃᑯᓐᓄᑦ ᖃᐅᔨᒪᔪᒃᓴᐅᖕᒪᓂᓛᒃ 

ᐊᑭᑐᔪᒻᒪᕆᐊᓘᖕᒪᑦ ᐊᑐᖅᑐᐊᖅᑎᑦᑎᓂᕐᒥᒃ 

ᑕᑯᔭᒐᖃᕐᕕᒃᓴᖅ ᑖᓐᓇ ᓄᓇᕗᒻᒥ 

ᐊᒃᓱᕉᑕᐅᒃᑲᓐᓂᕆᐊᖃᓪᓚᕆᓐᖑᓱᓕᖅᑐᖅ 

ᓇᓗᓇᖅᑰᔨᖏᒃᖢᓂ. ᐅᖃᐅᓯᑐᐃᓐᓇᖅ 

ᐊᐱᖅᑯᑎᒃᓴᐅᖏᑦᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᑖᓐᓇ 

ᐅᖃᐅᓯᕆᔭᖓ ᒥᔅᑕ ᑕᐹᕐᔪᒃ 

ᐃᒃᐱᒋᔭᐅᑦᓯᐊᑐᒃᓴᐅᕗᖅ. 

ᐊᑎᖁᑎᖃᒃᑲᓐᓂᕈᓐᓃᕋᒪ. ᑖᓐᓇ ᐱᓕᕆᐊᕆᔭᕗᑦ 

ᐅᑎᕐᕕᒋᓗᑎᒍ ᒪᒃᐱᒐᖅ 9-ᒥ ᑖᓐᓇ 

ᐃᑦᑕᕐᓂᓴᓕᕆᓂᕐᒧᑦ. ᑲᑎᓪᓗᒋᑦ $862,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᑦᑎᐊᖓᓂ 

ᐃᓐᓇᕐᓄᑦ ᐃᓅᓱᒃᑐᓄᓪᓗ. $26,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᑦᑎᐊᖓᓂ ᑖᓐᓇ 

ᐃᓄᐃᑦ ᖃᐅᔨᒪᔭᑐᖃᖏᑦ. Total ᐃᓄᐃᑦ 

ᖃᐅᔨᒪᔭᑐᖃᖏᑦ. $12,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐅᓇᓂ ᐊᑖᓂ Total 

Department-ᓚᔪᖅ ᑖᓐᓇ. $1,083,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᒐᖓᓂ 10. 

ᐃᓕᓐᓂᐊᕐᓂᓕᕆᔨᒃᑯᑦ. ᐊᐅᓚᔾᔪᑎᖏᑦ ᓯᕗᕐᖓᒍᑦ 

ᐊᖏᖅᑕᐅᓯᒪᓐᖏᑦᑐᖅ. ᐊᖓᔪᖅᑳᒃᑯᕕᖕᒥ 

ᑲᑎᖦᖢᒋᑦ. $14,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑐᐊᒐᓕᕆᓂᕐᒧᑦ 

ᐸᕐᓇᐃᓂᕐᒧᓪᓗ ᑲᑎᖦᖢᒋᑦ. $18,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᑦ 

ᑲᑎᖦᖢᒋᑦ $36,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓕᓐᓂᐊᓕᓵᖅᑐᑦ 

ᐊᐅᓚᓂᕆᔭᖓ ᐃᓕᓐᓂᐊᕐᕕᓐᓂ. ᑲᑎᖦᖢᒋᑦ 

ᐃᓕᓐᓂᐊᕐᕖᑦ ᐊᐅᓚᑕᐅᓂᖏᓐᓄᑦ $503,000. 

ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓕᓐᓂᐊᕈᑎᔅᓴᑦ 

ᐃᓕᓐᓂᐊᕐᕕᓐᓄᓪᓗ ᐱᔨᑦᓯᕈᑏᑦ. ᑲᑎᖦᖢᒋᑦ 

$92,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᑲᓇᐃᔭᓕᒻᒪᒃᓴᖅ 

ᓱᕈᓯᓛᓕᕆᔾᔪᑏᓪᓗ. $93,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᑎᒍ 11. ᓱᓕ 

ᐃᓕᓐᓂᐊᕐᓂᓕᕆᓂᖅ ᐊᐅᓚᓂᕆᔭᖓᓃᑦᑐᒍᑦ. 

ᓯᕗᕐᖓᖓᒍᑦ ᐊᖏᖅᑕᐅᓯᒪᕙᒌᓐᖏᑦᑐᑦ. ᐃᓐᓇᕐᓄᑦ 

ᐃᓕᓐᓂᐊᕈᑏᑦ. ᑲᑎᒃᖢᒋᑦ ᐃᓐᓇᕐᓄᑦ 

ᐃᓕᓐᓂᐊᕈᑏᑦ $24,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᖃᐃᓱᕐᓂᕐᒧᑦ 

ᑲᑎᖦᖢᒋᑦ $15,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐅᓇᓂ ᐊᑖᓂ 

ᐱᓕᕆᕕᒃ $795,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᒐᖓ 12-ᒧᕆᕗᒍᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐊᐅᓚᓂᖓᓂ. ᓯᕗᕐᖓᒍᑦ ᐊᖏᖅᑕᐅᓯᒪᓐᖏᑦᑐᑦ 

ᐊᖓᔪᖅᑳᒃᑯᕕᒃ. ᑲᑎᖦᖢᒋᑦ $425,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓄᓕᕆᔨᒃᑯᑦ ᑲᑎᒃᖢᒋᑦ 

$230,000. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖁᒪᐃᓐᓂᓂᐊᕐᕕᒃᑯᑦ. 

$354,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓅᓕᓴᐃᓂᕐᒧᑦ 

ᑲᑎᖦᖢᒋᑦ. $2,160,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 

ᐋᓐᓂᐊᖃᕐᓇᓂᓕᕆᓂᕐᒧᑦ ᓇᓪᓕᐅᒃᑯᒫᑦ ᑲᑎᖦᖢᒋᑦ. 

$36,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑖᓂ ᑕᐅᓇᓂ 

ᐱᓕᕆᕕᒃ. $3,205,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᕌᓐᓅᔪᓯ. ᒪᒃᐱᒐᖓ 13. 

ᐊᕙᑎᓕᕆᔨᒃᑯᑦ ᐊᐅᓚᓂᕐᒧᑦ ᐋᖅᑭᐅᒪᔾᔪᑎᖏᓪᓗ. 

ᐊᖏᖅᑕᐅᓯᒪᖏᑦᑐᖅ ᓯᕗᕐᖓᒍᑦ. ᐊᖓᔪᖅᑳᒃᑯᕕᒻᒥ 

ᑮᓇᐅᔭᒃᑯᕕᒻᒥ $88,000. ᐊᖏᖅᐱᓯᐅᒃ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᑦᑎᐊᖓᓂ ᑲᑎᒃᖢᒋᑦ 

$293,000. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒃᖢᒋᑦ ᐱᓕᕆᕝᕕᒃ. 

$381,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᒐᖓ 14. 

ᓄᓇᓕᓕᕆᔨᒃᑯᑦ ᒐᕙᒪᓕᕆᔨᒃᑯᓪᓗ 

ᐊᖓᔪᖅᑳᑯᕕᖓᓂ ᓯᕗᕐᖓᒍᑦ 

ᐊᖏᖅᑕᐅᓯᒪᓐᖏᑦᑐᑦ. ᑲᑎᒃᖢᒋᑦ $209,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓄᓇᓕᓐᓂ 

ᐃᑲᔪᖅᑐᐃᔾᔪᑏᑦ $188,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒐᕙᒪᒃᑯᓐᓄᑦ ᐱᔨᑦᓯᕈᑏᑦ 

ᑲᑎᒃᖢᒋᑦ $251,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐸᓖᓯᒃᑯᓐᓄᑦ ᐊᑐᒐᒃᓴᐃᑦ 

$62,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᑎᑦᑎᐊᖓᓂᓗ ᐊᑭᑐᔪᖅᑐᕈᑎᓄᑦ 

ᐸᕐᓇᐅᑎᔅᓴᐃᑦ ᑲᑎᒃᖢᒋᑦ ᐱᔭᕐᓂᖏᑦᑐᓕᕆᔩᑦ 

$965,000. ᐊᖏᖅᐱᓯᐅᒃ? ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᑯᐊ 

ᐅᖃᓕᒫᕐᓂᐊᕋᒃᑭᑦ. ᐅᖃᓕᒫᓚᐅᓐᖏᓂᓐᓂ ᒥᓂᔅᑕ  

ᑐᓐᖓᓱᑦᑎᑐᒪᔭᕋ ᐃᖅᑲᓇᐃᔭᖅᑎᖏᓪᓗ 

ᐊᒻᒪᓗᑦᑕᐅᖅ ᐱᔾᔪᑎᒋᓪᓗᒍ ᑕᒪᓐᓇ ᑕᓐᓇ 

ᐱᒻᒪᕆᐊᓘᖕᒪᑦ ᐱᔨᑦᓯᕋᐅᑏᓪᓗ ᐱᒻᒪᕆᐊᓘᖕᒪᑕ 

ᐃᑲᔪᖅᑐᖅᑕᐅᖁᓇᐅᒐᓗᐊᖅ. ᖃᐅᔨᓴᖅᑎᓂᒃ 

ᐱᖃᕐᓂᖅᓴᐅᔭᕆᐊᖃᕋᑦᑕ 

ᐃᒡᓗᓕᐅᖅᑕᐅᕙᓪᓕᐊᔪᓂᒃ. 

 

ᓇᓗᓇᐃᖅᓯᖁᔨᒐᓗᐊᕋᒪ ᐃᑲᔪᖅᑐᖅᑕᕋ 

ᐃᑲᔪᖅᑐᖅᑕᕋᓗᐊ ᐋᖅᑭᓯᒃᑲᓐᓂᖁᓪᓗᒍ ᓲᕐᓗ 

ᖃᐅᔨᓴᐃᖃᑦᑕᕐᒪᑕ ᐃᒡᓗᓕᐅᖅᑕᐅᕙᓪᓕᐊᔪᓂᒃ 

ᐱᔨᑦᓯᖅᑕᐅᓂᖓ ᐱᐅᓯᒋᐊᖃᕐᒪᑦ.  

 

ᐃᒃᓯᕙᐅᑖᖅ, ᐊᐱᕆᓚᐅᓐᖏᓂᓐᓂ 

ᐅᓂᒃᑳᒐᓛᒍᒪᒐᒪ ᑕᒪᒃᑯᐊ ᐱᔾᔪᑎ 

ᓇᓗᓇᐃᑦᑎᐊᖅᑯᓪᓗᒋᑦ ᑖᒃᑯᐊ ᑕᒪᒃᑯᐊ 

ᑐᑭᓯᓇᖅᓯᑦᑎᐊᕐᓂᐊᕐᒪᑕ. ᐅᒃᐱᕈᓱᑦᑐᖓ ᐃᒻᒪᖃ 

ᓇᓗᓇᐃᖅᓯᑕᐅᑦᑎᐊᑲᓐᓂᕆᐊᓕᒃ ᐱᔾᔪᑎ 

$600,000 ᐱᔭᐅᔪᒪᔪᖅ ᐃᓚᒋᐊᕈᑕᐅᓗᓂ 

ᑮᓇᐅᔭᖅᑐᕈᑎᔅᓴᐃᑦ ᐱᓕᕆᐊᓐᓄ ᐱᓕᕆᐊᔅᓴᐃᑦ 

ᒥᐊᓂᕆᔭᐅᓂᖏᓐᓄᑦ ᐊᒡᓚᕝᕕᖓᓐᓄᑦ 

ᐱᓕᕆᕕᖓᓂ ᓄᓇᓕᓕᕆᔨᒃᑯᑦ. 

 

ᒫᑦᓯᓐᖑᑎᓪᓗᒍ ᐊᕐᕌᒍᒋᔭᑦᑎᓐᓂ ᒪᓕᒐᓕᐅᖅᑏᑦ 

ᑲᑎᒪᔨᖏᑦ ᐊᖏᓚᐅᕐᒪᑦ $163,000 

ᑮᓇᐅᔭᖃᖅᑎᑦᑎᓂᐊᕐᓗᑎᑦ ᐱᓕᕆᐊᔅᓴᐃᑦ 

ᒥᐊᓂᕆᔭᐅᓂᖏᓐᓄᑦ ᐊᒡᓚᕝᕕᒋᔭᐅᓂᐊᖅᑐᓄᑦ 

ᐃᓂᒋᓂᐊᖅᑕᖓ ᐱᓕᕆᕝᕕᐅᑉ 2012-2013-ᒥ 

ᐊᑐᕈᒫᖅᑐᓂᒃ ᐊᐅᓚᔾᔪᑎᔅᓴᓄᑦ. ᔫᓂᐅᑎᓪᓗᒍ 

ᐊᕐᕌᒍᒋᔭᑦᑎᓐᓂ ᒪᓕᒐᓕᐅᖅᑏᑦ ᑲᑎᒪᔨᖏᑦ 

ᐊᖏᓚᐅᖅᓯᒪᒻᒪᑕ ᐃᒡᓗᐃᑦ ᒪᓕᒐᖏᑕ 

ᐱᖁᔭᕐᔪᐊᖏᓐᓂ. ᑕᐃᔅᓱᒪᓂ 

ᐊᐱᖅᓲᑎᖃᖃᑦᑕᓚᐅᖅᓯᒪᒐᒪ ᐃᓱᒫᓘᑎᒋᔭᑦᑎᓐᓂ 

ᑲᑎᒪᑐᐃᓐᓇᑎᓪᓗᒋᑦ ᐅᖃᓪᓚᑎᓪᓗᒍ ᐃᓛᒃ 

ᑕᐃᔅᓱᒪᓂ ᑲᑎᒪᔨᕋᓛᑦ ᑲᑎᒪᔨᖏᑦ ᐅᖃᓚᐅᕐᒪᑦ 

ᑖᓐᓇᒎᖅ ᒪᓕᒐᒃᓴᖅ ᓄᑖᖅ ᐅᐊ ᐃᒪᓐᓇ, 

ᐃᑲᔪᕐᓂᐊᕐᒪᑦ ᓴᓇᑎᓪᓗᒋᑦ ᐊᒡᓚᕝᕕᒻᒥ 

ᐃᔨᒋᓂᖅᓴᐅᓗᑎᑦ ᑲᓇᑕᓕᒫᒥ ᐃᒡᓗᐃᑦ 

ᒪᓕᒐᖏᓐᓂ ᐃᒡᓗᓕᐅᖅᑎᓪᓗᒍ. 

 

ᑕᐃᒪᓐᓇ ᓇᓗᓇᐃᖅᓯᓚᐅᕋᒪ ᓄᑖᒥᒃ 

ᐊᒡᓚᕝᕕᓕᐅᕆᐊᑐᓐᖏᑦᑐᑦ 

ᐃᖅᑲᓇᐃᔭᖅᑎᑖᑲᓐᓂᕐᓗᑎᓪᓗ. ᑖᓐᓇ 

ᑐᓐᖓᕕᒋᓪᓗᒍ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐱᓕᕆᕕᖓ ᐃᖅᑲᓇᐃᔭᖅᑎᑖᓯᒪᓕᕐᒪᖔᑦ 

ᔫᓂᐅᓚᐅᖅᑎᓪᓗᒍ ᑕᐃᒪᓐᖓᑦ ᑲᒪᓂᐊᖅᑐᒥ 

ᐊᐅᓚᑦᑎᓂᕐᒥᒃ ᐊᑐᕐᓗᓂ ᐃᒡᓗᐃᑦ 

ᓴᓇᔭᐅᕙᓪᓕᐊᑎᓪᓗᒋᑦ ᒪᓕᒐᖏᓐᓂ ᒪᓕᒐᖓᓂ?  



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3273 

ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᐱᖅᑯᑎᖓ ᑐᑭᓯᒍᒃᑯ. ᑖᓐᓇ 

ᑮᓇᐅᔭᖅ ᑕᐃᓐᓇ ᐱᓕᕆᐊᒃᓴᓄᑦ ᒥᐊᓂᖅᓯᓂᕐᒧᑦ 

ᐊᒡᓚᕝᕕᖓᓄᑦ ᑐᕌᖓᔪᖅ ᐃᒡᓗᐃᑦ ᒪᓕᒐᖏᓐᓂ 

ᐱᖁᔭᕐᔪᐊᓂ ᐱᓐᖏᑦᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓇᓗᓇᐃᕋᓱᑦᑎᐊᖅᑲᐅᔭᕋᓗᐊᕋ ᑕᒪᓐᓇ. 

ᐅᓂᒃᑳᒐᓛᖅᑲᐅᕗᖓ ᐊᐱᕆᓪᓗᒍ ᓯᕗᓪᓕᕐᒥ. 

ᒥᓂᔅᑕᖃᐃ ᑐᑭᓯᑦᑎᐊᖏᒻᒪᓇᐃ? 

ᓇᓗᓇᐃᕋᓱᑦᑎᐊᒃᑲᓐᓂᕐᓂᐊᖅᐸᕋ ᓯᕗᓪᓕᖅᐹᖅ.  

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᒋᔭᖓ, 

ᐱᓕᕆᕕᖓ ᐃᖅᑲᓇᐃᔭᖅᑎᑖᖅᓯᒪᓕᕐᒪᖔᑕ ᓄᑖᓂ 

ᑕᐃᒪᓐᖓᑦ ᔫᓂᒥᑦ? ᐱᓕᕆᐊᒃᓴᖃᕐᓂᐊᖅᑎᓪᓗᒋᑦ 

ᐊᐅᓚᑦᑎᓂᕐᒥᑦ ᐊᑖᓃᑦᑐᓂᒃ 

ᐃᒡᓗᓕᐅᖅᐸᓪᓕᐊᓂᕐᒧᑦ ᒪᓕᒐᖏᑕ 

ᐱᖁᔭᕐᔪᐊᖓᓂᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒪᐃᑦᑐᓂᒃ ᑐᓴᒐᒃᓴᓂᑦ 

ᐱᓯᒪᓐᖏᓐᓇᒪ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ 

ᐃᑲᔪᕈᓐᓇᖅᑰᖅᑐᖅ ᐅᕙᑦᑎᓐᓂᑦ ᐊᐱᕆᒍᓂᐅᒃ 

ᒥᓂᔅᑕᐅᖃᑎᓂᑦ ᑭᐅᖁᓗᒍ. ᒥᓂᔅᑕᐅᖃᑎᒥᓂᒃ  

ᐊᐱᕆᒍᓐᓇᖅᑐᖅ ᑭᐅᖁᓪᓗᒍ. 

ᐊᐱᖅᑯᑎᒃᓴᖃᓪᓚᕆᒃᑲᒪ ᓱᓕ ᑖᒃᓱᒪ ᒥᒃᓵᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓇᓗᓕᐅᖅᑲᓕᕋᒪ. 

ᐅᖃᐅᓯᖃᕋᑦᑕᓕ ᐱᓕᕆᐊᒃᓴᓄᑦ 

ᒥᐊᓂᖅᓯᔨᐅᓂᐊᖅᑐᓂᒃ ᑎᑎᕋᕐᕕᒃᓴᖓᓂ, ᐃᓪᓘᑉ 

ᒪᓕᒐᖏᑕ ᐱᖁᔭᕐᔪᐊᖏᓐᓂᑦ ᐅᖃᐅᓯᖃᓐᖏᓐᓇᑦᑕ 

ᐊᒻᒪᓗ ᔫᓂᒥᑦ ᐃᖅᑲᓇᐃᔭᖅᑎᑖᕐᓂᕐᒪᖔᑦᑕ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ 

ᖃᐅᔨᒪᑦᑎᐊᖅᑐᖅ ᑕᐃᒃᓱᒪ $600,000 

ᐊᒃᑐᐊᓂᖃᕐᒪᑦ ᐃᒡᓗᐃᑦ ᒪᓕᒐᖏᓐᓂᑦ 

ᐱᖁᔭᕐᔪᐊᓂ. ᑭᐅᔪᒪᓐᖏᑉᐸᒍ ᑖᓐᓇ ᒥᓂᔅᑕᐅᑉ 

ᓇᓗᓇᐃᖅᓯᕕᐅᔪᒪᔪᖓ ᑖᒃᑯᐊ ᒪᕐᕉᒃ 

ᐃᖅᑲᓇᐃᔮᒃᓵᒃ ᓴᖅᑭᑕᐅᓚᐅᖅᓯᒪᖕᒪᑎᒃ. ᒥᓂᔅᑕ 

ᐊᖏᖅᑕᐅᔾᔪᑎᒋᔭᖓ ᖃᐅᔨᓇᓱᒃᑐᖓ 

ᐊᒃᑐᐊᓂᖃᕐᒪᖔᖅ ᑖᒃᓱᒧᖓ. ᐊᖏᓚᐅᖅᓯᒪᒐᔅᓯ 

$163,000-ᓂᒃ ᐊᔾᔨᑲᓴᖓᓂ ᐱᓕᕆᐊᒃᓴᓄᑦ. 

ᑕᐃᒪᓕ ᐊᐱᕆᓕᕆᓪᓗᓂ $600,000. ᑖᓐᓇ 

ᒥᓂᔅᑕᒧᑦ ᐱᔭᕐᓂᖏᑦᑑᑎᓐᓇᓱᓐᖏᑦᑐᖓ. ᑖᒃᑯᐊ 

ᑮᓇᐅᔭᐃᔭᖃᑦᑕᖅᑐᑦ ᑖᒃᓰᔭᖃᑦᑕᖅᑐᑦ 

ᑮᓇᐅᔭᖁᑎᒋᒻᒪᒍ. ᒥᓂᔅᑕ ᐊᖏᖅᑕᐅᓇᓱᒻᒪᑕ 

ᐊᐱᖅᓱᖏᑦᑎᐊᕐᓗᑕ ᑖᔅᓱᒥᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᓇᓗᓇᐃᖅᓯᔪᓐᓇᕋᒪ 

ᑖᒃᑯᐊ ᓄᓇᓕᓕᕆᔨᒃᑯᑦ ᑖᒃᑯᐊ ᑭᓱᓂᒃ 

ᐊᑐᕐᓂᐊᕐᒪᖔᑕ $600,000 ᑲᔪᖏᖅᓴᐃᓪᓗᑎᒃ  



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᖅᑕᐅᕙᓪᓕᐊᓂᖏᓐᓂᑦ ᐱᓕᕆᐊᒃᓴᐃᑦ 

ᒥᐊᓂᕆᔭᐅᓂᖏᓐᓄᑦ ᖃᕋᓴᐅᔭᒃᑯᓪᓗ 

ᓄᐊᑕᐅᖃᑦᑕᕐᓗᑎᒃ ᑐᓴᒐᒃᓴᐃᑦ ᑳᓐᑐᕌᑦᑕᐅᓯᒪᔪᓄᑦ 

ᖃᐅᔨᒪᔨᑕᕆᔭᐅᔪᓄᑦ ᐊᒻᒪᓗᑦᑕᐅᖅ ᓄᐊᑦᑎᓗᑎᒃ 

ᖃᕋᓴᐅᔭᒃᑯᑦ ᑐᓴᒐᒃᓴᓂᒃ, ᓴᓇᓗᑎᓪᓗ 

ᐊᑐᓕᖅᑎᑦᑎᓂᕐᒥᑦ ᐱᓕᕆᐊᒃᓴᓄᑦ. 

ᐊᖓᔪᖅᑳᕆᔭᐅᔪᑦ ᑕᒪᒃᑯᐊ ᐱᓕᕆᐊᒃᓴᓕᕆᔨᐅᔪᑦ 

ᐃᓕᓐᓂᐊᖅᑎᑕᐅᔾᔪᑎᒃᓴᖏᓐᓄᑦ. ᐱᓕᕆᐊᒃᓴᓪᓗ 

ᑕᒪᒃᑯᐊ ᐃᓕᓐᓂᐊᖅᑎᑕᐅᓗᑎᒃ ᐱᓕᕆᕝᕕᓐᓂᑦ 

ᐱᓕᕆᑎᓪᓗᒋᑦ ᐊᒻᒪᓗ ᐊᑭᓕᖅᑎᑦᑎᓗᑎᒃ ᓄᓇᕗᑦ 

ᒐᕙᒪᒃᑯᖏᓐᓂᑦ ᑕᐃᒃᑯᐊ ᐱᓕᕆᐊᒃᓴᐃᑦ 

ᒥᐊᓂᕆᔭᐅᑦᑎᐊᕈᓐᓇᕐᓂᐊᕐᒪᑕ ᖃᕋᓴᐅᔭᒃᑯᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓚᒋᓪᓗᓂᐅᒃ ᐅᓂᒃᑳᕆᖅᑲᐅᒐᒪ. ᐅᖃᖅᑲᐅᔪᖓ 

ᒥᓂᔅᑕ ᐅᖃᐅᓯᕆᓚᐅᖅᓯᒪᔭᖓ, ᒥᓂᔅᑕ ᑲᒪᔪᖅ 

ᓄᓇᓕᓕᕆᔨᒃᑯᓐᓄᑦ ᓵᖓᓄᐊᖅᑎᓪᓗᒍ 

ᑲᑎᒪᔨᕋᓛᒃᑯᑦ. ᐅᖃᓚᐅᖅᓯᒪᖕᒪᑦ 

ᐅᓄᑲᓪᓚᑦᑐᓂᒡᒎᖅ ᑲᒪᒋᔭᒃᓴᖏᓐᓂᑦ 

ᐱᓕᕆᐊᒃᓴᖃᕐᒪᑕ, ᐃᓛᒃ ᓴᖅᑭᑦᑎᓚᐅᕐᒪᑕ 

ᐃᓪᓗᓕᐅᖅᑐᑎᒃ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐱᓕᕆᕝᕕᒃ ᓴᖅᑭᑦᑎᓯᒪᓕᕐᒪᖔᑕ ᓄᑖᒥᑦ ᐃᓪᓗᒥᑦ 

ᐊᓪᓚᕝᕕᐅᓂᐊᖅᑐᒥᑦ, ᑕᐃᒃᑯᓂᖓ 

ᐊᐅᓚᑦᑎᔾᔪᑕᐅᓂᐊᖅᑐᓂᒃ ᐃᓪᓗᐃᑦ ᒪᓕᒐᖏᑕ 

ᐱᖁᔭᕐᔪᐊᖏᓐᓂᑦ ᑲᒪᓂᐊᕐᒪᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᑰᓕ. 

ᐃᒃᓯᕙᐅᑖᖅ, ᒫᓐᓇ ᐸᕐᓇᒃᓯᒪᓕᕋᒪ ᐱᓕᕆᐊᒃᓴᓄᑦ 

ᒥᐊᓂᖅᓯᔨᐅᔫᑉ ᑎᑎᕋᕐᕕᒋᔭᖓᓂ ᑖᒃᓱᒥᖓᓕ 

ᐱᓕᕆᐊᖃᕋᓱᒋᖅᑲᐅᖏᒃᑲᓗᐊᕋᒪ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᑕᒪᓐᓇ ᑮᓇᐅᔭᓂᒃ ᐊᑐᕈᒪᓂᖅ ᐊᒃᑐᐊᓂᖃᕐᒪᑦ 

ᐃᒡᓗᐃᑦ ᒪᓕᒐᖏᑕ. ᑕᐃᓐᓇ ᓴᖅᑭᓯᒪᓪᓗᓂ 

ᑎᓕᔭᐅᓯᒪᔪᓂᒃ. ᓇᓗᓈᕿᓗᐊᕐᒪᑦ 

ᓇᓗᓇᐃᖅᓯᖁᔨᕚ ᐊᒡᒍᑐᖅᑐᖅᓯᒪᓂᕐᒥᒃ 

ᓯᐊᒻᒪᖅᑎᕆᓯᒪᔪᓂᒃ ᑲᒪᖃᑦᑕᖅᓯᒪᖕᒪᑕ 

ᑲᒪᔭᕆᐊᓖᑦ ᒐᕙᒪᒃᑯᑦ ᑎᓕᔭᐅᓯᒪᔾᔪᑎᖏᓐᓂ. 

ᐃᓱᒫᓘᑎᖃᕋᑦᑕ ᑖᓐᓇ ᐃᒡᓘᑉ ᒪᓕᒐᖏᓐᓂ 

ᐱᖁᔭᕐᔪᐊᖓᓂ ᑲᒪᔨᐅᔪᖅ ᑕᐃᒃᑯᐊ 

ᐃᓛᒃᑰᖏᒻᒪᖔᑕ ᓯᐊᒻᒪᒃᑎᕆᔭᐅᓯᒪᔪᓂᒃ? ᑖᓐᓇ 

ᐱᓕᕆᐊᕆᔭᓄᑦ ᑮᓇᐅᔭᖅᑐᕈᑎᒃᓴᖅ $600,000. 

 

ᐊᐃᕙᐅᑎᒋᓇᓱᓐᖏᑕᕋ ᐊᒡᓚᕝᕕᖃᕆᐊᖃᕐᒪᑕ. 

ᖃᐅᔨᓇᓱᒃᑐᒍᑦ ᓇᓃᓐᓂᐊᕐᒪᖔᑦ ᐊᐱᖅᑯᑎᒐ 

ᐱᔭᕐᓂᖅᑐᕈᓗᒃ. ᒥᓂᔅᑕ ᓇᓗᓇᐃᖅᓯᒃᑲᓐᓂᓚᐅᕐᓕ, 

ᐱᓕᕆᕕᖓᑦ ᓴᖅᑭᑦᑎᓯᒪᓕᕐᒪᖔᑕ ᓄᑖᒥᒃ 

ᐊᒡᓚᒡᕕᖕᒥᒃ ᐅᕝᕙᓘᓐᓃᑦ ᐃᒡᓗᔪᐊᕐᒥᒃ 

ᐊᐅᓚᑦᑎᓐᓂᐊᖅᑐᓂᒃ ᐃᒡᓗᐃᑦ ᒪᓕᒐᖏᑕ 

ᐱᖁᔭᕐᔪᐊᖓᑦᑕ. ᑖᓐᓇ ᐅᒃᐱᕈᓱᒃᑐᖓ ᑖᓐᓇ 

$600,000 ᑖᓐᓇ ᑐᓂᔭᐅᓯᒪᔪᖅ ᑖᔅᓱᒧᖓ 

ᐊᑐᕐᓂᐊᕐᒪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᑰᓕ. 

ᓇᓗᓇᐃᖅᑎᒃᑲᓐᓂᓚᐅᕐᓚᖔ ᑖᓐᓇ ᐱᓕᕆᐊᒃᓴᓂᒃ 

ᒥᐊᓂᖅᓯᔩᑦ ᑎᑎᕋᕐᕕᖓ 

ᑐᑭᒧᐊᒃᑎᑦᑎᔨᐅᖃᑦᑕᕐᓂᐊᕐᒪᑕ ᐊᑭᑐᔪᒃᑐᕈᑎᒃᓴᓄᑦ 

ᐱᓕᕆᐊᒃᓴᐅᔪᖅ ᓄᓇᓕᕆᔨᒃᑯᓐᓂᖔᖅᓯᒪᔪᓂᒃ 

ᑮᓇᐅᔭᓂᒃ ᐱᔭᕆᐊᖃᖅᑐᖅ 

ᐱᐅᓯᒋᐊᖅᑎᑕᐅᖁᓪᓗᒍ ᐱᓕᕆᐊᒃᓴᐃᑦ 

ᒥᐊᓂᕆᔭᐅᓂᖏᓐᓄᑦ ᐃᓕᓐᓂᐊᑎᑦᑎᖃᑦᑕᕐᓗᑎᑦ 

ᐱᓕᒻᒪᖅᓴᐃᖃᑦᑕᕐᓗᑎᑦ. ᑕᕝᕙᓂ 

ᐅᓂᒃᑳᖅᓯᒪᑦᑎᐊᖅᓯᒪᓂᖅᓴᐅᒐᓗᐊᑦ 

ᑎᑎᕋᖅᓯᒪᔪᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ.  

 



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᑭᖑᓪᓕᕐᒥ 

ᐊᐱᖅᑯᑎᒋᓂᐊᓕᖅᑕᕋ, ᐃᒃᓯᕙᐅᑖᖅ. ᒥᓂᔅᑕ 

ᓇᓗᓇᐃᖅᓯᓯᒪᔪᖅ ᑖᓐᓇ ᐱᓕᕆᐊᒃᓴᓄᑦ 

ᒥᐊᓂᖅᓯᕕᑦ ᑎᑎᕋᕐᕕᖓ ᐃᓚᒋᐊᖅᑕᐅᓯᒪᔪᖅ 

ᐃᓚᒋᐊᕈᑎᓂ ᐊᔾᔨᑦᑎᐊᖓ ᐱᓕᕆᐊᑉ 

ᒥᐊᓂᕆᔭᐅᓂᖓᑕ ᑎᑎᕋᕐᕕᐅᑉ ᐱᓕᕆᕕᖓᑦᑕ 

ᐃᓗᐊᓂ ᐊᑐᕈᒫᖅᑐᖁᑎᖏᑦᑕ ᓇᓗᓇᐃᖅᓯᒪᔪᓂᒃ 

ᐊᒻᒪ ᐸᕐᓇᐅᑎᖏᓐᓂ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᑰᓕ 

ᐊᐱᕆᕙᒋᑦ. ᖃᐅᔨᒪᔭᒃᑯᓪᓕ ᑖᒃᑯᐊ ᐊᔾᔨᒌᒃ 

ᑖᓐᓇᓴᐃᓐᓇᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᐊᐱᕆᓂᐊᓕᕆᕙᕋ ᖃᑦᓯᓂᒃ 

ᐃᖅᑲᓇᐃᔭᖅᑎᖃᖅᐸ ᒫᓐᓇ ᑕᐃᑲᓂ ᐊᒡᓚᒡᕕᖕᒥ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐅᑕᖅᑭᐊᓪᓚᒋᑦᑎ ᕿᓂᕐᓂᐊᕋᑦᑎᒍ. 

 

ᖁᔭᓐᓇᒦᒃ ᒪᕐᕉᖕᓂᒎᖅ ᐃᖅᑲᓇᐃᔭᖅᑎᓖᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᐊᐱᖅᑯᑎᒋᓂᐊᓕᕐᒥᔭᕋ, ᓇᓃᒻᒪᑦ 

ᑕᐃᓐᓇ ᑎᑎᕋᕐᕕᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᑰᓕ 

ᐊᐱᖅᓱᖅᑐᐊᓐᓅᒐᕕᑦ. ᑐᑭᓯᒪᔭᒃᑯᓪᓕ 

ᐃᖃᓗᖕᓃᑦᑐᕉᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᕌᓗᖔ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᕋ ᒫᓐᓇ, ᑖᒃᑯᐊ ᓄᑖᑦ 

ᑮᓇᐅᔭᖅᑐᕈᑎᒃᓴᐃᑦ $600,000 ᐊᑐᖅᑕᐅᓂᐊᖅᐸᑦ 

ᓄᑖᓂᒃ ᐃᖅᑲᓇᐃᔭᖅᑎᑖᕈᑕᐅᓗᑏᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒪᐃᑦᑐᓂᒃ ᑐᓴᒐᒃᓴᓂᒃ 

ᐱᓯᒪᓐᖏᓐᓇᒪ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᒥᓂᔅᑕ ᐊᒡᒍᖅᑐᖅᓯᒪᔪᓂᒃ 

ᑐᓴᒐᒃᓴᖃᓕᕈᓂ ᐊᑐᐃᓐᓇᕈᖅᑎᑦᑎᔪᓐᓇᖅᐹ 

ᑲᑎᒪᔨᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑐᓴᒐᒃᓴᐃᑦ ᐱᒍᑦᑎᒍᑦ 

ᐊᑐᐃᓐᓇᕈᖅᑎᑦᑐᓐᓇᕐᓂᐊᖅᑕᕗᑦ ᑲᑎᒪᔨᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥ 

ᐊᐱᖅᑯᑎᒐ. ᑭᐅᔭᐅᓐᖏᒃᑯᒪ  



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᖑᓪᓕᖅᐹᖑᓂᐊᓕᖅᑐᖅ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐱᓕᕆᕕᒃ ᐸᕐᓇᒃᓯᒪᖕᒪᖔᖅ 

ᐊᑐᕈᓐᓇᕐᓂᐊᕐᒪᖔᑕ ᑮᓇᐅᔭᖅᑐᕈᑎᒃᓴᓂᒃ 

ᓄᒃᑎᒃᓯᓂᐊᕐᓗᑎᑦ ᐃᖅᑲᓇᐃᔭᖅᑎᓂᒃ ᒫᓐᓇ 

ᐃᖅᑲᓇᐃᔭᖅᑐᓂᒃ ᐊᒡᒍᖅᑐᖅᓯᒪᓂᖅ 

ᐊᒡᓚᒡᕕᖏᓐᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᕆᕙᕌᓯᑦ ᒥᔅᑕ ᑰᓕ. 

ᐃᒃᓯᕙᐅᑖᖅ, ᑮᒡᒎᓯᕋ, ᐋᒡᒐ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᐊᑎᖁᑎᖃᒃᑲᓐᓂᖏᓐᓇᒪ. ᑕᕝᕙᓂ (ᑐᓵᔨᑎᒍᑦ) 

ᑲᑎᑦᑐᒋᑦ ᑖᒃᑯᐊ $965,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᑦᑐᒋᑦ $1,675,000. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐅᓚᔾᔪᑏᑦ 

ᐃᖏᕐᕋᔾᔪᑏᓪᓗ ᐊᖏᖅᑕᐅᓯᒪᓐᖏᑦᑐᑦ ᑖᒃᑯᓄᖓ 

ᐊᐅᓚᑦᑎᔨᐅᔪᓄᑦ $464,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑖᓂ (ᑐᓵᔨᑎᒍᑦ) 

ᑲᑎᓪᓗᒋᑦ ᑕᕝᕗᖓ $464,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᒐᖓ 16, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐊᐅᓚᔾᔪᑎᖏᑦ 

ᐊᖏᖅᑕᐅᓯᒪᓐᖏᑦᑐᑦ. ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑲᑎᓪᓗᒋᑦ $691,000. ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ 

ᒥᓂᔅᑕ ᑕᒪᒃᑯᓂᖓ ᑕᕝᕙᓃᒍᑎᖃᕋᕕᑦ. ᐅᓇ 

ᐊᐱᖅᑯᓯᕆᔪᒪᔭᕋ ᑕᕝᕙᓂ ᑮᓇᐅᔭᓂᒃ 

ᑐᒃᓯᕋᐅᑕᐅᒃᑲᓐᓂᖅᑑᑉ ᐃᓚᒋᖕᒪᒍ $350,000 

ᐅᑯᓄᖓ ᐊᖏᕐᕋᖃᓐᖏᑦᑐᓄᑦ ᐃᒡᓗᓕᕆᕐᒧᑦ 

ᓄᓇᕗᒻᒥ ᑐᕌᖓᔪᖅ. ᐅᓇ ᐊᐱᖅᑯᓯᕆᔪᒪᔭᕋ 

ᑕᐃᒪᐃᑦᑐᓂᒃ ᑕᑯᕚᓪᓗᒍᓐᓃᒧᑦ 

ᐊᐱᖅᑯᓯᕆᔪᒪᓗᐊᖅᑲᕋ. ᑕᒪᓐᓇ ᑖᒃᑯᐊ ᖃᓄᑎᒋ 

ᐱᕚᓪᓕᕈᑕᐅᕙᖕᒪᖔᑕ ᐊᖏᕐᕋᖃᓐᖏᑦᑐᑦ 

ᐊᒥᓲᓕᕐᒪᑕ ᓄᓇᕗᑦ ᐃᓗᐊᓂ. ᑖᒃᑯᓄᖓ 

ᐱᕚᓪᓕᕈᑎᒃᓴᒫᖑᕚᑦ ᐅᕝᕙᓗ 

ᐱᓕᕆᐊᖑᔾᔪᑎᒃᓴᑐᐃᓐᓇᖏᓐᓄᑦ ᑐᕌᖓᕙᑦ? 

ᐊᐱᖅᑯᑎᒐ ᑖᓐᓇ ᑕᕝᕗᖓᓪᓗᐊᖅ 

ᑐᕌᖅᑎᑕᐅᓐᖏᑦᑑᒐᓗᐊᖅ. ᑐᑭᓯᔪᒪᒐᒃᑯ ᑖᓐᓇ 

ᐊᖏᕐᕋᖃᓐᖏᑦᑐᓂᒃ ᐅᖃᐅᓯᕆᕙᑦᑕᖓ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐅᓲᑖᐱᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᕆᕙᕋ ᒥᔅᑕ 

ᐅᓲᑖᐱᒃ. ᑐᑭᓯᐅᒪᔭᒃᑯᓪᓕ ᑖᓐᓇ 

ᐸᕐᓇᐅᑕᐅᓂᐊᖅᑐᖅ ᐱᓕᕆᐊᕆᔾᔪᑎᒋᓗᒍ 

ᐊᖏᕐᕋᖃᓐᖏᑦᑐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑕᐃᒫᖅᐲᑦ? ᒪᒥᐊᓇᖅ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ ᐆᒥᖓ 

ᑭᐅᔪᓐᓇᕐᓂᕈᕕᐅᒃ ᐅᕝᕙᓘᓐᓃᑦ ᑭᐅᔪᓐᓇᖏᒃᑯᕕᐅᒃ 

ᐃᒃᓯᕙᐅᑖᖅ ᐊᓯᐊᓄᑦ ᑭᐅᔭᐅᑎᒋᐊᕈᒪᒍᕕᐅᒃ. ᐅᓇ 

ᑲᑎᓐᖓᖕᒪᑦ ᖃᓪᓗᓈᑎᑑᖓᔪᓂᑦ ᑲᑎᓐᖓᖕᒪᑦ, 

ᓄᓇᕗᒻᒥ ᐃᒡᓗᓕᕆᓂᕐᒧᑦ 

ᖃᐅᔨᓴᕐᓃᓚᓯᒪᖅᑰᔨᖦᖤᖅᐳᖅ ᐊᒻᒪᓗ 

ᐊᖏᕐᕋᖃᓐᖏᓐᓂᕐᒧᑦ. ᐃᒃᓯᕙᐅᑖᖅ 

ᐊᐱᕆᔪᒪᒐᓗᐊᖅᑐᖓ ᐅᓇᖃᐃ ᑕᐃᔅᓱᒥᖓ 

ᐃᓚᓕᐅᔾᔨᓯᒪᔪᖅ ᐊᕐᕌᓂᓂᐅᖅᑰᖅᑐᖅ ᐃᒃᓯᕙᐅᑖᖅ  



ᐅᓪᓗᑐᐃᓐᓇᖅ, ᓄᕕᐱᕆ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᔾᔭᐅᖃᑦᑕᓚᐅᕋᑦᑕ ᐃᒡᓗᓕᕆᔨᒃᑯᑦ 

ᒥᓂᔅᑕᖓᓐᓄᑦ ᖃᐅᔨᓴᖅᑕᐅᖕᒪᒡᒎᖅ ᑕᒪᓐᓇ 

ᐃᒡᓗᓕᕆᓂᓕᒫᑦᑎᐊᖅ. ᑖᔅᓱᒧᖓᖃᐅᓇᐃᑦ 

ᐃᓚᓕᐅᑎᓯᒪᔪᖅ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᐃᓄᒃ. 

ᑖᓐᓇ ᑐᑭᓯᒋᐊᕈᑎᒃᓴᖅ ᐱᑕᖃᓐᖏᑦᑐᖅ 

ᐱᓯᒪᓐᖏᓐᓇᒃᑯ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᐅᔨᔭᒃᓴᐅᓐᖏᓚᖃᐃ? ᐃᓛᒃ, 

ᖃᐅᔨᒪᔪᒥᓇᖃᑦᑕᕋᓗᐊᕐᒪᑦ ᑮᓇᐅᔭᐃᑦ ᑕᒪᒃᑯᐊ 

ᐊᑐᖅᑕᐅᓂᐊᖅᑎᓪᓗᒋᑦ ᑭᓱᒧᓪᓚᑦᑖᖑᖕᒪᖔᑕ. 

ᐊᐱᖅᑯᑎᒋᓗᐊᓐᖑᐊᖅᑕᕋᓕ ᐃᒃᓯᕙᐅᑖᖅ, 

ᐅᓪᓗᒥᒧᑦ ᑎᑭᖦᖢᒍ ᒪᓕᒐᓕᐅᖅᑎᐅᔪᒍᑦ 

ᐊᐱᖅᓱᒐᓱᒑᖓᑕ ᐃᒡᓗᓕᕆᓂᐅᑉ ᒥᒃᓵᓄᑦ 

ᑭᐅᔭᐅᔾᔪᑎᖃᐃᓐᓇᐅᔭᖃᑦᑕᕋᑦᑕ ᑕᒪᓐᓇᒎᖅ 

ᖃᐅᔨᓴᖅᑕᐅᖕᒪᑦ, ᑕᒪᓐᓇᒎᖅ ᖃᐅᔨᓴᖅᑕᐅᖕᒪᑦ 

ᐱᔭᕇᓛᖅᑑᒐᓗᐊᕉᖅ. ᐃᒪᐃᓕᔭᐅᖏᓐᓇᑦᑎᐊᕋᑦᑕ 

ᒫᓐᓇᒧᑦ ᐃᒡᓗᑭᒃᓴᕐᓂᐅᓪᓘᓐᓃᑦ ᒥᒃᓵᓄᑦ 

ᐊᐱᖅᓱᓗᐊᕆᐊᒃᓴ ᐃᓱᒫᓗᓇᖅᑰᔨᖃᑦᑕᕐᒪᑦ 

ᖃᐅᔨᓴᖅᑕᐅᖕᒪᒡᒎᖅ. ᐊᐱᕆᓇᓱᑐᐃᓐᓇᕋᓗᐊᖅᑐᖓ 

ᑖᒃᑯᐊ ᑮᓇᐅᔭᖅᑑᑏᑦ ᑕᐃᔅᓱᒧᖓ 

ᖃᐅᔨᓴᖅᑕᐅᔅᓲᖑᔭᖅᑐᐊᓘᓕᖅᑐᒍᑦ 

ᐃᓚᒋᔭᐅᖕᒪᖔᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᓂᔅᑐ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᓪᓗ ᒥᔅᑕ ᐃᓄᒃ ᐊᐱᕆᖕᒪᑦ. 

ᐃᒃᓯᕙᐅᑕᖅ, ᒥᓂᔅᑕᐅᔪᖅ ᐃᒡᓗᓕᕆᔨᕐᔪᐊᑯᓐᓄᑦ 

ᓇᓗᓇᐃᖅᓯᓯᒪᕗᖅ ᑕᒪᒃᑯᓂᖓ ᑭᐅᓂᐊᕐᓇᕋᖅᑐᓂ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑕᓴᓐ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑲᑎᒪᔨᐅᑉ 

ᐊᐱᖅᑯᑎᖓᓄᑦ. ᐃᒃᓯᕙᐅᑕᖅ, ᐅᐸᓗᖓᐃᔭᕈᑎᒃᓴᖅ 

ᐱᔭᕇᖅᑕᐅᓯᒪᓕᖅᐳᖅ. ᒫᓐᓇᓕ 

ᐱᓕᕆᐊᖃᓕᖅᐳᒍᑦ ᖃᓄᖅᑑᕐᓂᕐᒧᑦ ᐸᕐᓇᐅᑎᒥᒃ 

ᓯᕗᓕᖅᑎᓅᕐᓂᐊᖅᑐᑎᒍᓗ ᐱᔭᕇᖅᐸᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅᑐ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒡᓗ 

ᒥᓂᔅᑐ ᑕᑉᑑᓇ. ᑐᑭᓯᓯᑳᓪᓚᒃᐳᖓᖃᐃ ᐅᓇ 

ᓄᓇᕗᒻᒥ ᐃᒡᓗᓕᕆᓂᖅ ᖃᓪᓗᓈᑎᑑᖓᖕᒪᑦ, 

(ᑐᓵᔨᑎᒍᑦ) ᑐᑭᓯᕗᖓ ᑕᒪᓐᓇ ᑮᓇᐅᔭᖅ 

$350,000 ᐱᖃᓯᐅᑎᖕᒪᑦ ᑮᓇᐅᔭᓂᑦ ᓄᓇᕗᒻᒥ 

ᐃᒡᓗᓕᕆᓂᕐᒧᑦ ᐅᐸᓗᖓᐃᔭᐅᑎᒧᑦ 

ᐊᔾᔨᒋᓐᖏᑦᑎᐊᒻᒪᕆᖕᒪᒍ ᒥᓂᔅᑕᐅᑉ 

ᐅᖃᕈᑖᖅᑕᖓᓂᒃ? (ᑐᓵᔨᒃᑰᕈᓐᓃᖅᑐᖅ) ᐅᓇ 

ᐊᔾᔨᒋᓐᖏᑦᑎᐊᒻᒪᕆᒃᑕᖓ ᒥᓂᔅᑕᐅᑉ 

ᐅᖃᐅᓯᕋᑖᖅᑕᖓᑕ ᖃᐅᔨᓴᖅᑕᐅᔪᕕᓂᐅᑉ 

ᐊᓯᑦᑎᐊᒻᒪᕆᐊᑦᑕᐅᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐋᒡᒐ ᑖᒃᑯᐊ ᐃᓛᒃᑰᖓᔫᒃ, 

ᐊᔾᔨᒌᓐᖏᑦᑑᓗᐊᓐᖏᒃᑲᓗᐊᖅᖢᑎᒃ. 

ᐊᖏᕐᕋᖃᓐᖏᑦᑐᓄᑦ ᐅᐸᓗᖓᐃᔭᐅᑎᑎᒍᑦ 

ᐱᓕᕆᖃᑎᖃᖅᐸᑉᐳᒍᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᓂᒃ, ᑲᒪᒋᔭᖃᕐᒪᑦ 

ᐊᖏᕐᕋᖃᓐᖏᑦᑐᓕᕆᓂᕐᒧᑦ. ᐅᓇᓕ ᐅᐸᓗᖓᐃᔭᐅᑦ 

ᓴᖅᑭᖅᑎᑕᐅᓂᐊᖅᑐᖅ ᐊᑐᐃᓐᓇᐅᖁᓪᓗᒍ 

ᑭᒃᑯᓕᒫᓄᑦ ᐊᒻᒪᓗ ᑮᓇᐅᔭᖃᖅᑎᑦᑎᔨᓄᑦ. 

ᐸᕐᓇᐅᑎᖃᕆᐊᖃᕋᑦᑕ ᓇᓗᓇᐃᖅᓯᔪᓐᓇᖁᓪᓗᑕ 

ᐋᖅᑮᓯᒪᔪᖃᕐᓂᑦᑎᓐᓂᒃ ᐃᑲᔪᖅᑕᐅᔪᒪᓂᐊᕐᓗᑕ 

ᐊᖏᕐᕋᖃᓐᖏᑦᑐᓕᕆᓂᐊᕐᓗᑕ ᓄᓇᕗᒻᒥ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅᑐ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᑭᓯᓇᓱᒋᖅᑲᐅᒐᓗᐊᖅᖢᖓ 

ᑐᑭᓯᔪᓐᓃᖅᐸᓪᓕᐊᓪᓚᕆᒃᑐᖔᓯᑦ. ᐃᒪᓐᓇᒃ 

ᑐᑭᓯᖕᒪᖔᕐᒪ ᐅᖃᕆᐊᓐᖑᐊᖦᖤᖓᐃᑦ. ᐅᓇ 

$350,000 ᐊᑐᖅᑕᐅᓂᐊᕐᒪᒡᒎᖅ ᐃᒡᓗᓕᕆᓂᕐᒧᑦ 

ᖃᐅᔨᓴᕐᓂᕐᒧᑦ. ᐊᒻᒪᓗ ᐊᖏᕐᕋᖃᓐᖏᓐᓂᕐᒧᑦ 

ᖃᐅᔨᓴᕐᓂᕐᒧᑦ. ᐅᓇ ᐅᖃᖅᓯᒪᖕᒪᑦ ᐃᓄᒃᑎᑐᑦ 

ᐅᖃᓕᒫᕈᒃᑯ, “ᑕᒪᐃᑎᒍᑦ 

ᐃᒡᓗᖃᖅᑎᑦᑎᒍᑎᖏᓐᓂᒃ ᐊᒻᒪᓗ 

ᐊᖏᕐᕋᖃᓐᖏᓐᓂᕐᒥᒃ ᐱᓕᕆᒋᐊᕈᑎᒃᓴᑦ.” 

ᑐᑭᓯᐸᓈᖅᑰᖅᖢᖓ ᐊᖏᕐᕋᖃᓐᖏᓐᓂᕐᒧᑦ 

ᐱᓕᕆᐊᕆᔾᔪᑕᐅᖃᓯᐅᔾᔭᐅᓂᐊᖅᑐᖅ ᑖᔅᓱᒪᐅᑉ 

ᑮᓇᐅᔭᐅᑉ ᐃᓚᖓ. ᑖᓐᓇ ᑐᑭᓯᐸᓈᖅᑰᖅᖢᒍ. 

ᐆᒥᖓᓕ ᐊᐱᕆᓇᓱᒃᑲᓗᐊᖅᑐᖓ, ᐅᓇ ᓱᓕ 

ᑮᓇᐅᔭᖅ ᐃᓚᖓ, ᐃᓱᒪᖃᖅᖢᖓ 

ᐊᖏᕐᕋᖃᓐᖏᑦᑐᓕᕆᓂᕐᒧᑐᐃᓐᓈ-ᖓᓇᓱᒋᓇᒍ, 

ᒪᕐᕉᖕᒪᑎᒃ ᐃᒡᓗᓕᕆᓂᖅ ᐱᖃᑖ. ᐃᓚᖓ ᑖᔅᓱᒪ 

ᖃᐅᔨᓴᕈᑕᐅᓇᓱᒃᑑᑉ ᑕᐃᔅᓱᒪ ᖃᐅᔨᓴᕈᑕᐅᓚᐅᖅᑑᑉ 

ᐊᕐᕌᓂᒥ ᐱᔭᕇᖅᑕᐅᓯᒪᓇᕋᓕᖅᑲᐅᔭᖓᑕ ᒥᓂᔅᑐ 

ᑕᑉᑑᓇᐅᑉ. ᐊᓯᑦᑎᐊᒻᒪᕆᐊᓕᑦᑕᐅᕐᖑᓈ? ᑕᐃᓐᓇ 

ᐱᔭᕇᖅᑕᐅᓯᒪᓂᕋᓕᖅᑲᐅᖕᒪᒍ. 

ᐊᓯᒃᑲᓐᓂᑦᑎᐊᒻᒪᕆᐊᓂᒡᓕ 

ᖃᐅᔨᓴᖅᑐᖃᕋᓱᒃᑲᓐᓂᓕᕆᕙ ᐃᒡᓗᑭᒃᓴᕐᓂᐅᑉ 

ᒥᒃᓵᓄᑦ? ᑐᑭᓯᓇᖅᓯᐅᒥᔪᒃᓴᐅᑕᐃᓐᓇᖅᐳᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒡᓗ ᐊᐱᕆᖕᒪᖓ ᑖᔅᓱᒥᖓ. 

ᑖᓐᓇ ᒪᕐᕈᐃᓕᖓᖕᒪᑦ ᐸᕐᓇᐅᑕᐅᓯᒪᔪᖅ. ᑖᓐᓇᓕ 

ᖃᐅᔨᓴᕐᓂᖅ ᐱᐊᓂᒃᓯᒪᓕᖅᑐᖅ ᐃᒪᓐᓇᒃ 

ᐱᓕᕆᔾᔪᑎᒃᓴᓪᓚᕆᒃ ᒫᓐᓇ ᐋᖅᑭᒃᓱᖅᑕᐅᔪᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. 

ᖃᐅᔨᓴᐅᒻᒥᒃ ᐅᔾᔨᕆᒐᒪ (ᑐᓵᔨᑎᒍᑦ) ᓈᓴᐅᑎᓕᒃ 

6(1) ᒪᓕᒡᓗᒍ, ᖃᐅᔨᓴᐅᑦ ᐃᓕᓴᕆᕙᕋ ᐊᒻᒪᓗ 

ᓄᖅᑲᖁᔨᓕᖅᑐᖓ. ᖁᔭᓐᓇᒦᖅᐸᕋ ᒥᓂᔅᑕ 

ᐃᖅᑲᓇᐃᔭᖅᑎᖏᓪᓗ, ᖃᐅᔨᒪᓪᓗᑕ ᓱᓕ 

ᐱᔭᕇᓐᖏᓇᑦᑕ ᒪᓕᒐᒃᓴᖅ 42-ᒥᒃ. 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ, ᑖᒃᑯᐊ 

ᐃᑲᔪᖅᑎᖏᑦ ᐊᖏᑎᑲᐃᓐᓇᓚᐅᕐᒥᒃᑭᑦ.  

ᓇᖏᖅᓯᓚᖓᓯᕗᖓ ᑖᓐᓇ ᐅᖃᖅᑎᒧᑦ 

ᑲᑎᒪᓂᕆᕋᑖᖅᑕᕗᑦ ᐅᓂᒃᑳᕆᓂᐊᕐᓗᒍ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᒃᑏ. 

ᑲᑎᒪᔾᔪᑎᒃᓴᓂᑦ. 20. ᑲᑎᒪᑐᐃᓐᓇᖅᑎᓪᓗᒋᑦ 

ᐅᓂᒃᑳᑦ. ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᑲᑎᒪᔨᕋᓛᑎᑦ ᐃᓱᒪᒃᓴᖅᓯᐅᕈᑎᖃᖅᓯᒪᔪᑦ 

ᒪᓕᒐᒃᓴᖅ 42 ᐊᒻᒪᓗ ᓄᖅᑲᕈᒪᓕᖅᑐᑎᑦ. ᐊᒻᒪᓗ, 

ᐅᖃᖅᑎ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᖅᑎᓪᓗᒋᑦ 

ᐅᓂᒃᑳᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐱᖁᔨᕗᖔᖅᑐᖃᕐᒪᑦ ᐊᐃᑉᐲᔨᑕᖃᖅᐹ? ᖁᔭᓐᓇᒦᒃ 

ᒥᔅᑕ ᐃᓄᒃ. ᐱᒋᐊᖅᑎᑕᖅ ᓈᒻᒪᒃᐳᖅ. ᐊᖏᖅᑐᑦ? 

ᐊᑭᕋᖅᑐᖅᑐᑦ? ᑲᔪᓯᕗᖅ.  

 

ᑲᔪᓯᓗᑕ ᑲᑐᔾᓚᑎᒃᓴᑎᓐᓂ. ᒥᓂᔅᑕ ᓯᐅᑦᓴᒃ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐊᖏᖅᑕᐅᔪᒪᒐᓗᐊᖅᑐᖓ 

ᐃᓘᓐᓇᖏᓐᓄᑦ ᐅᑎᖁᓪᓗᑕ 5-ᒧᑦ 

ᑲᑎᒪᔾᔪᑎᒃᓴᑦᑎᓐᓂ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑲᑎᒪᔨᐅᖃᑎᕗᑦ ᐅᑎᕈᒪᖕᒪᑦ 5-ᒧᑦ, ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ ᑲᔪᓯᒋᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᒥᔅᑕ ᓯᐅᑦᓴᒃ... 

>>ᐃᓪᓚᖅᑐᑦ 

 

ᐅᖃᖅᑎ, ᐅᓪᓗᑐᐃᓐᓇᐅᕙᓕᑦᑎᖕᒪᑦ. 

 

ᖁᕕᐊᓱᒃᐳᖓ ᐃᓕᓴᖅᓯᔭᕆᐊᒃᓴᖅ ᑖᒧᓯ ᓱᓗᒃ, 

ᖃᐅᔨᒪᔭᐅᑦᑎᐊᖅᑐᖅ ᐊᕐᕕᐊᕐᒥᐅᖅ ᐅᓪᓗᒥ 

ᐳᓛᕐᕕᑦᑎᓐᓃᒻᒪᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

 

>>ᐃᓪᓚᖅᑐᑦ 

 

ᑐᓐᖓᓱᒋᑦ ᐳᓛᕐᕕᖕᒧᑦ, ᒥᔅᑕ ᓱᓗᒃ, ᐊᓕᐊᓇᐃ 

ᑕᑯᖕᒥᒐᑦᑎᒋᑦ. 

 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. ᑲᔪᓯᓗᑕ. 21. 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 22. 

ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

 

ᑲᑎᒪᔾᔪᑎᔅᓴᐃᑦ ᓄᕕᐱᕆ 5-ᒥᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 36 

 ᐱᒋᐊᖅᑎᑕᖅ 37 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 42 

 ᒪᓕᒐᒃᓴᖅ 43 

 ᒪᓕᒐᒃᓴᖅ 45 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑎ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᓇᒡᒐᔾᔭᐅᓐᖑᕋᓱᖕᓂᖓᓂ, ᓄᕕᐱᕆ 5, 2012-ᒥ 

1:30-ᒧᐊᖅᐸᑦ ᐅᓐᓄᓴᒃᑯᑦ. 

ᓄᖅᑲᖔᑦᑎᐊᖅᑐᐃᓐᓇᐅᓂᐊᖅᐳᓯ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 12:05ᒧᐊᖅᑎᓪᓗᒍ



 

 

 


